
ይህ ጽሑፍ የሚሸጥ አይደለም። መጽሔቱ በዓለም አቀፍ ደረጃ መጽሐፍ ቅዱስን ለማስተማር ከሚታተሙት ጽሑፎች መካከል አንዱ ሲሆን ይህ የማስተማር ሥራ የሚደገፈው ደግሞ ሰዎች በፈቃደኝነት በሚያደርጉት መዋጮ ነው። መዋጮ ለማድረግ donate.jw.org​ን ተመልከት።

ሌላ መግለጫ ካልተሰጠ በቀር በመጽሔቱ ላይ የተጠቀሱት ጥቅሶች የተወሰዱት ቀለል ባለ አማርኛ ከተዘጋጀው አዲስ ዓለም ትርጉም መጽሐፍ ቅዱስ ነው። ይህ መጽሔት የሚጠቀመው የአውሮፓውያንን የዘመን አቆጣጠር ነው።











የርዕስ ማውጫ


በዚህ እትም ውስጥ

የጥናት ርዕስ 23፦ ከነሐሴ 12-18, 2024

 2  ይሖዋ እንግዶቹ እንድንሆን ጋብዞናል

የጥናት ርዕስ 24፦ ከነሐሴ 19-25, 2024

 8  ለዘላለም የይሖዋ እንግዶች ሆናችሁ ኑሩ!

14  የሕይወት ታሪክ​—ይሖዋ ጸሎቴን ሰምቶኛል

19  የአንባቢያን ጥያቄዎች

የጥናት ርዕስ 25፦ ከነሐሴ 26, 2024–መስከረም 1, 2024

20  ይሖዋ “ሕያው አምላክ” እንደሆነ አስታውስ

የጥናት ርዕስ 26፦ ከመስከረም 2-8, 2024

26  ይሖዋን ዓለትህ አድርገው

32  የመጽሐፍ ቅዱስ አገላለጽ​—እምነት አለህ?










የጥናት ርዕስ 23




መዝሙር 28 የይሖዋ ወዳጅ መሆን



ይሖዋ እንግዶቹ እንድንሆን ጋብዞናል



“ድንኳኔ ከእነሱ ጋር ይሆናል፤ እኔም አምላካቸው እሆናለሁ።”—ሕዝ. 37:27




ዓላማ

ይሖዋ በምሳሌያዊ ድንኳኑ ውስጥ እንግዶቹ እንድንሆን ላቀረበልን ግብዣ እንዲሁም ለእንግዶቹ ለሚያደርገው እንክብካቤ ያለንን አድናቆት ማሳደግ።




1-2. ይሖዋ ለታማኝ አገልጋዮቹ ምን ግብዣ አቅርቧል?


መልስህ



ይሖዋ በሕይወትህ ውስጥ ምን ዓይነት ቦታ አለው? ‘ይሖዋ አባቴ፣ አምላኬና ወዳጄ ነው’ ብለህ ትመልስ ይሆናል። ይሖዋን ለመግለጽ ልንጠቀምባቸው የምንችላቸው ሌሎች የማዕረግ ስሞችም አሉ። ሆኖም እንደ ጋባዥህ አድርገህስ ትመለከተዋለህ?

2 ንጉሥ ዳዊት ይሖዋ ከታማኝ አገልጋዮቹ ጋር ያለውን ወዳጅነት አንድ ጋባዥ ከእንግዶቹ ጋር ካለው ዝምድና ጋር አመሳስሎታል። እንዲህ ሲል ጠይቋል፦ “ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?” (መዝ. 15:1) ዳዊት በመንፈስ መሪነት የጻፋቸው ቃላት የይሖዋ እንግዶች ወይም ወዳጆች መሆን እንደምንችል ያስገነዝቡናል። ይህ እንዴት ያለ ታላቅ ግብዣ ነው!

ይሖዋ እንግዶቹ እንድንሆን ይፈልጋል

 3. የይሖዋ የመጀመሪያ እንግዳ ማን ነው? ይሖዋና እንግዳው አንዳቸው ስለ ሌላቸው ምን ይሰማቸው ነበር?


መልስህ



3 ይሖዋ የፍጥረት ሥራውን ከመጀመሩ በፊት ብቻውን ነበር። ከዚያ ግን የበኩር ልጁን ፈጠረ። በዚህ መንገድ የመጀመሪያ እንግዳውን ወደ ምሳሌያዊ ድንኳኑ ጋበዘ። ይሖዋ እንግዶችን መቀበል በመጀመሩ በጣም ተደስቷል። መጽሐፍ ቅዱስ፣ ይሖዋ በልጁ የተነሳ ‘ልዩ ደስታ ይሰማው’ እንደነበር ይናገራል። የመጀመሪያ እንግዳው የሆነው ልጁም ‘በይሖዋ ፊት ሁልጊዜ ሐሴት ያደርግ ነበር።’—ምሳሌ 8:30

 4. ይሖዋ ቀስ በቀስ ድንኳኑን ያሰፋው እንዴት ነው?


መልስህ



4 ቀጥሎም ይሖዋ ሌሎች መንፈሳዊ ፍጥረታትን በመፍጠር እንግዶቹ እንዲሆኑ ጋበዛቸው። መላእክቱ ‘የአምላክ ልጆች’ ተብለው ተጠርተዋል፤ እነሱም ከይሖዋ ጋር በመሆናቸው ደስተኞች ናቸው። (ኢዮብ 38:7፤ ዳን. 7:10) ለተወሰነ ጊዜ ያህል ይሖዋ ወዳጆች የነበሩት እሱ በሚኖርበት በመንፈሳዊው ዓለም ውስጥ ብቻ ነበር። በኋላ ግን ሰዎችን ፈጠረ። በዚህ መንገድ ድንኳኑን በማስፋት በምድር ላይ የሚኖሩ ሰዎችንም እንዲያካትት አደረገ። ከይሖዋ እንግዶች መካከል ሄኖክ፣ ኖኅ፣ አብርሃምና ኢዮብ ይገኙበታል። እነዚህ ሰዎች የአምላክ ወዳጆች እንደሆኑ ወይም ‘ከእውነተኛው አምላክ ጋር እንደሄዱ’ ተገልጿል።—ዘፍ. 5:24፤ 6:9፤ ኢዮብ 29:4፤ ኢሳ. 41:8

 5. በሕዝቅኤል 37:26, 27 ላይ ከሚገኘው ትንቢት ምን እንማራለን?


መልስህ



5 ባለፉት ዘመናት ሁሉ ይሖዋ ወዳጆቹን ወደ ድንኳኑ ሲጋብዝ ቆይቷል። (ሕዝቅኤል 37:26, 27⁠ን አንብብ።) ለምሳሌ የሕዝቅኤል ትንቢት፣ አምላክ ታማኝ አገልጋዮቹ ከእሱ ጋር የጠበቀ ወዳጅነት እንዲኖራቸው እንደሚፈልግ ያሳያል። ከእነሱ ጋር ‘የሰላም ቃል ኪዳን እንደሚገባ’ ተናግሯል። ይህ ትንቢት ሰማያዊ ተስፋ ያላቸውና ምድራዊ ተስፋ ያላቸው ክርስቲያኖች በምሳሌያዊ ድንኳኑ ውስጥ “አንድ መንጋ” የሚሆኑበት ጊዜ እንደሚመጣ ያሳያል። (ዮሐ. 10:16) ይህ ትንቢት በአሁኑ ጊዜ እየተፈጸመ ነው።

የትም ብንሆን አምላክ ይንከባከበናል

 6. አንድ ሰው በይሖዋ ድንኳን ውስጥ እንግዳ የሚሆነው እንዴት ነው? ድንኳኑስ የሚገኘው የት ነው?


መልስህ



6 በመጽሐፍ ቅዱስ ዘመን ድንኳን አንድ ሰው እረፍት የሚያገኝበት እንዲሁም ከዝናብና ከፀሐይ የሚጠለልበት ቦታ ነበር። ወደዚህ ድንኳን እንዲገባ የሚጋበዝ እንግዳ ጥሩ እንክብካቤ እንደሚደረግለት መጠበቅ ይችላል። ራሳችንን ወስነን የይሖዋ ወዳጆች ስንሆን በእሱ ምሳሌያዊ ድንኳን ውስጥ እንግዶቹ እንሆናለን። (መዝ. 61:4) የተትረፈረፈ መንፈሳዊ ምግብ እናገኛለን፤ እንዲሁም ከሌሎቹ የይሖዋ እንግዶች ጋር ጥሩ ወዳጅነት ይኖረናል። የይሖዋ ምሳሌያዊ ድንኳን በአንድ ቦታ የተወሰነ አይደለም። ወደ ሌላ አገር ስትጓዝ ምናልባትም በልዩ የክልል ስብሰባ ላይ ስትገኝ በአምላክ ድንኳን ውስጥ ያሉ ሌሎች ሰዎችን አግኝተህ ይሆናል። የይሖዋ ታዛዥ አገልጋዮች ባሉበት ቦታ ሁሉ ድንኳኑ አለ።—ራእይ 21:3

 7. በሞት ያንቀላፉ የአምላክ ታማኝ አገልጋዮች አሁንም በይሖዋ ድንኳን ውስጥ እንግዶች ናቸው የምንለው ለምንድን ነው? (ሥዕሉንም ተመልከት።)


መልስህ



7 በሞት ስላንቀላፉ የአምላክ ታማኝ አገልጋዮችስ ምን ማለት ይቻላል? አሁንም በይሖዋ ድንኳን ውስጥ እንግዶች ናቸው ብሎ መደምደም ምክንያታዊ ነው? በሚገባ! እንዲህ የምንለው ለምንድን ነው? ምክንያቱም እነዚህን ሰዎች ይሖዋ ስለማይረሳቸው በእሱ ዘንድ ሕያው ናቸው። ኢየሱስ ሁኔታውን ሲያብራራ እንዲህ ብሏል፦ “ሙሴም እንኳ ስለ ቁጥቋጦው በሚገልጸው ታሪክ ላይ ይሖዋን ‘የአብርሃም አምላክ፣ የይስሐቅ አምላክና የያዕቆብ አምላክ’ ብሎ በጠራው ጊዜ ሙታን እንደሚነሡ አስታውቋል። እሱ የሕያዋን እንጂ የሙታን አምላክ አይደለም፤ በእሱ ፊት ሁሉም ሕያዋን ናቸውና።”—ሉቃስ 20:37, 38



[image: አንዲት አረጋዊት እህት የፎቶ አልበም እየተመለከተች ፈገግ ብላለች።]

በሞት ያንቀላፉ ታማኝ ሰዎች እንኳ በአምላክ ድንኳን ውስጥ እንግዶች እንደሆኑ ሊቆጠር ይችላል (አንቀጽ 7⁠ን ተመልከት)







የምናገኘው ጥቅምና ያለብን ኃላፊነት

 8. የይሖዋ እንግዶች ድንኳኑ ውስጥ መሆናቸው ምን ጥቅም ያስገኝላቸዋል?


መልስህ



8 ድንኳን የእረፍት ቦታና ጥላ ከለላ እንደሚሆን ሁሉ የይሖዋ ድንኳንም ለእንግዶቹ ከመንፈሳዊ ጉዳትና ከተስፋ መቁረጥ ጥበቃ ያስገኝላቸዋል። ይሖዋን የሙጥኝ ካልን ሰይጣን ዘላቂ ጉዳት ሊያደርስብን አይችልም። (መዝ. 31:23፤ 1 ዮሐ. 3:8) በአዲሱ ዓለም ውስጥ ደግሞ ይሖዋ ወዳጆቹን ከመንፈሳዊ ጉዳት ብቻ ሳይሆን ከሞትም እንኳ ይጠብቃቸዋል።—ራእይ 21:4

 9. ይሖዋ እንግዶቹ ምን ዓይነት ምግባር እንዲኖራቸው ይጠብቅባቸዋል?


መልስህ



9 በይሖዋ ድንኳን ውስጥ እንግዳ መሆን ይኸውም ከእሱ ጋር በግለሰብ ደረጃ ዘላቂ ዝምድና መመሥረት ታላቅ ክብር ነው። የእሱ እንግዶች ሆነን መቀጠል ከፈለግን ምን ዓይነት ምግባር ሊኖረን ይገባል? አንድ ሰው ወደ ቤቱ ከጋበዘህ ከአንተ ምን እንደሚጠብቅ ማወቅ እንደምትፈልግ ጥያቄ የለውም። ለምሳሌ ወደ ውስጥ ከመግባትህ በፊት ጫማህን እንድታወልቅ ሊጠብቅብህ ይችላል፤ አንተም እንዲህ ለማድረግ ፈቃደኛ መሆንህ አይቀርም። በተመሳሳይም ይሖዋ በድንኳኑ ውስጥ በእንግድነት መቀጠል ከሚፈልጉ ሰዎች ምን እንደሚጠብቅባቸው ማወቅ እንፈልጋለን። ለይሖዋ ያለን ፍቅር ‘እሱን ሙሉ በሙሉ ለማስደሰት’ አቅማችን የፈቀደውን ሁሉ እንድናደርግ ያነሳሳናል። (ቆላ. 1:10) ከዚህም ሌላ ይሖዋን እንደ ወዳጃችን አድርገን የምንመለከተው ቢሆንም እንኳ አምላካችንና አባታችን እንደሆነም እንገነዘባለን፤ በመሆኑም አክብሮት ይገባዋል። (መዝ. 25:14) ከዚህ አንጻር፣ ይሖዋ ያለውን ሥልጣን በመገንዘብ ምንጊዜም ለእሱ ጥልቅ አክብሮት ሊኖረን ይገባል። እንዲህ ያለው አክብሮት እሱን የሚያሳዝን ምግባር እንዳይኖረን ይረዳናል። ‘ልካችንን አውቀን ከአምላካችን ጋር መሄድ’ እንፈልጋለን።—ሚክ. 6:8

ይሖዋ እስራኤላውያንን ከአድልዎ ነፃ በሆነ መንገድ ይዟቸዋል

10-11. ይሖዋ በሲና ምድረ በዳ የነበሩትን እስራኤላውያን የያዘበት መንገድ የማያዳላ አምላክ መሆኑን የሚያሳየው እንዴት ነው?


መልስህ



10 ይሖዋ እንግዶቹን ከአድልዎ ነፃ በሆነ መንገድ ይይዛቸዋል። (ሮም 2:11) እስራኤላውያን በሲና ምድረ በዳ በነበሩበት ጊዜ እነሱን የያዘበት መንገድ የማያዳላ አምላክ መሆኑን ያሳያል።

11 ይሖዋ ሕዝቡን ከግብፅ ባርነት ነፃ ካወጣቸው በኋላ በማደሪያው ድንኳን የሚያገለግሉ ካህናትን ሾመ። ሌዋውያን ደግሞ ከቅዱሱ ድንኳን ጋር በተያያዘ ሌሎች ኃላፊነቶች ነበሯቸው። ይሖዋ በማደሪያ ድንኳኑ ውስጥ ለሚያገለግሉ ወይም በአቅራቢያው ለሰፈሩ እስራኤላውያን የተለየ እንክብካቤ ያደርግላቸው ነበር? በፍጹም! ይሖዋ አያዳላም።

12. ይሖዋ አዲስ ከተመሠረተው ብሔር ጋር በተያያዘ የማያዳላ ጋባዥ እንደሆነ ያሳየው እንዴት ነው? (ዘፀአት 40:38) (ሥዕሉንም ተመልከት።)


መልስህ



12 ሁሉም እስራኤላውያን የይሖዋ ወዳጆች የመሆን እኩል አጋጣሚ ነበራቸው። ይህ የተመካው አንድ እስራኤላዊ ባለው ልዩ የአገልግሎት መብት ወይም በማደሪያ ድንኳኑ አቅራቢያ በመስፈሩ ወይም ባለመስፈሩ ላይ አይደለም። ለምሳሌ ይሖዋ በማደሪያ ድንኳኑ ላይ ያለውን ተአምራዊ የደመና ዓምድና የእሳት ዓምድ መላው ብሔር ማየት እንዲችል አድርጎ ነበር። (ዘፀአት 40:38⁠ን አንብብ።) ደመናው መንቀሳቀስ ሲጀምር ከማደሪያ ድንኳኑ በጣም ርቀው የሰፈሩ እስራኤላውያን እንኳ ማየት ይችሉ ነበር፤ እነሱም ዕቃቸውን ሰብስበው፣ ድንኳናቸውን አፍርሰው ከቀረው ብሔር ጋር መጓዝ ይችላሉ። (ዘኁ. 9:15-23) በተጨማሪም ሕዝቡ ተነስቶ መጓዝ እንዲጀምር ምልክት የሚሰጡ ሁለት የብር መለከቶች ይነፉ ነበር፤ ሁሉም እስራኤላውያን ይህን ኃይለኛ ድምፅ መስማት ይችላሉ። (ዘኁ. 10:2) በግልጽ ማየት እንደሚቻለው፣ አንድ ሰው በማደሪያ ድንኳኑ አቅራቢያ መኖሩ ከይሖዋ ጋር የቀረበ ዝምድና እንዳለው የሚያሳይ አልነበረም። ከዚህ ይልቅ ይሖዋ አዲስ በመሠረተው ብሔር ውስጥ የሚኖር ማንኛውም ሰው የእሱ እንግዳ መሆን እንዲሁም አመራሩንና ጥበቃውን ማግኘት ይችላል። ዛሬም በተመሳሳይ የምንኖረው የትም ይሁን የት የይሖዋን ፍቅራዊ እንክብካቤና ጥበቃ ማግኘት እንችላለን።



[image: በምድረ በዳ በማደሪያ ድንኳኑ ዙሪያ የሰፈሩትን እስራኤላውያን የሚያሳይ ሥዕል። የደመናው ዓምድ ከማደሪያ ድንኳኑ ላይ ተነስቷል። በክቦቹ ውስጥ ያሉት ሥዕሎች፦ 1. አንድ ካህን ከመዳብ የተሠራው ገንዳ ውስጥ ውኃ ሲጨምር፤ ከገንዳው ኋላ የማደሪያ ድንኳኑና የደመናው ዓምድ ይታያሉ። ከክቡ ተነስቶ ዋናው ሥዕል ላይ የማደሪያ ድንኳኑ ያለበትን ቦታ የሚጠቁም ቀስት አለ። 2. አንድ ቤተሰብ ከድንኳናቸው ወጥተው የደመናውን ዓምድ ከርቀት ሲመለከቱ። ከክቡ ተነስቶ ዋናው ሥዕል ላይ በሰፈሩ ጫፍ ድንኳናቸው የሚገኝበትን ቦታ የሚጠቁም ቀስት አለ።]

አምላክ ከማደሪያ ድንኳኑ ጋር በተያያዘ ያደረገው ዝግጅት የማያዳላ አምላክ እንደሆነ ያሳያል (አንቀጽ 12⁠ን ተመልከት)







ይሖዋ እንደማያዳላ የሚያሳዩ ዘመናዊ ምሳሌዎች

13. ይሖዋ በዛሬው ጊዜ እንደማያዳላ የሚያሳይበት አንዱ መንገድ የትኛው ነው?


መልስህ



13 በዛሬው ጊዜ አንዳንድ የአምላክ ሕዝቦች የሚኖሩት በዋናው መሥሪያ ቤት ወይም በይሖዋ ምሥክሮች ቅርንጫፍ ቢሮዎች አቅራቢያ ነው። አንዳንዶች ደግሞ በእነዚህ ቦታዎች ውስጥ ያገለግላሉ። በዚህም የተነሳ በእነዚህ ቦታዎች በሚካሄዱት በአብዛኞቹ እንቅስቃሴዎች መካፈል እንዲሁም አመራር ከሚሰጡ ወንድሞች ጋር በግል መቀራረብ ይችላሉ። በተጓዥ የበላይ ተመልካችነት ወይም በሌሎች የልዩ የሙሉ ጊዜ አገልግሎት ዘርፎች የሚካፈሉም አሉ። አብዛኞቹ ክርስቲያኖች ግን እንዲህ ያሉ መብቶች የሏቸውም። አንተም ከእነሱ አንዱ ከሆንክ፣ ጋባዣችን ይሖዋ ሁሉንም እንግዶቹን እንደሚወዳቸው እርግጠኛ ሁን። ሁሉንም በግለሰብ ደረጃ ይንከባከባቸዋል። (1 ጴጥ. 5:7) ሁሉም የይሖዋ ሕዝቦች የሚያስፈልጋቸውን መንፈሳዊ ምግብ፣ መመሪያና ጥበቃ ያገኛሉ።

14. ይሖዋ የማያዳላ ጋባዣችን እንደሆነ የሚያሳይ ሌላ ምሳሌ ጥቀስ።


መልስህ



14 ይሖዋ የማያዳላ ጋባዣችን እንደሆነ የሚያሳየው ሌላው ምሳሌ በዓለም ዙሪያ ያሉ ሰዎች በሙሉ መጽሐፍ ቅዱስን ማግኘት እንዲችሉ ማድረጉ ነው። ቅዱሳን መጻሕፍት በመጀመሪያ የተጻፉት በሦስት ቋንቋዎች ማለትም በዕብራይስጥ፣ በአረማይክና በግሪክኛ ነበር። መጽሐፍ ቅዱስ መጀመሪያ የተጻፈባቸውን ቋንቋዎች ማንበብ የሚችሉ ሰዎች ቋንቋዎቹን ከማይችሉ ሰዎች ይበልጥ ወደ ይሖዋ መቅረብ ይችላሉ? አይችሉም።—ማቴ. 11:25

15. ይሖዋ እንደማያዳላ የሚያሳይ ማስረጃ ጥቀስ። (ሥዕሉንም ተመልከት።)


መልስህ



15 ይሖዋ ለእኛ ያለው ፍቅር በትምህርት ደረጃችን ወይም በቋንቋ ችሎታችን ላይ የተመሠረተ አይደለም። ይሖዋ ጥበቡን፣ የተማሩ ሰዎች ብቻ እንዲያገኙት ከማድረግ ይልቅ የተማሩም ይሁኑ ያልተማሩ በመላው ዓለም የሚኖሩ ሰዎች እንዲያገኙት አድርጓል። በመንፈስ መሪነት የተጻፈው ቃሉ መጽሐፍ ቅዱስ በሺዎች በሚቆጠሩ ቋንቋዎች ተተርጉሟል። በመሆኑም በዓለም ዙሪያ ያሉ ሰዎች ከመጽሐፍ ቅዱስ መጠቀም እንዲሁም የይሖዋ ወዳጆች መሆን የሚችሉት እንዴት እንደሆነ መማር ይችላሉ።—2 ጢሞ. 3:16, 17



[image: ሥዕሎች፦ 1. አንድ ሰው በምልክት ቋንቋ የተዘጋጀን መጽሐፍ ቅዱስ ታብሌቱ ላይ ሲመለከት። 2. ደሳሳ ጎጆ ውስጥ ያለች አንዲት አረጋዊት ሴት በቋንቋዋ የተዘጋጀ መጽሐፍ ቅዱስ ስታነብ።]

መጽሐፍ ቅዱስ በአሁኑ ጊዜ በስፋት መገኘቱ አምላክ እንደማያዳላ የሚያረጋግጠው እንዴት ነው? (አንቀጽ 15⁠ን ተመልከት)







በይሖዋ ዘንድ ያላችሁን “ተቀባይነት” እንዳታጡ ተጠንቀቁ

16. በሐዋርያት ሥራ 10:34, 35 መሠረት በይሖዋ ዘንድ ያለንን ተቀባይነት እንዳናጣ ምን ማድረግ ይኖርብናል?


መልስህ



16 በይሖዋ ምሳሌያዊ ድንኳን ውስጥ እንግዳ ሆኖ መስተናገድ ትልቅ መብት ነው። ይሖዋ ከየትኛውም ጋባዥ ይበልጥ ደግ፣ አፍቃሪና እንግዳ ተቀባይ ነው። በተጨማሪም ይሖዋ አያዳላም። የምንኖርበት ቦታ፣ አስተዳደጋችን፣ የትምህርት ደረጃችን፣ ዘራችን፣ ጎሳችን፣ ዕድሜያችን ወይም ፆታችን ምንም ይሁን ምን ሁላችንንም እንግዶቹ አድርጎ ተቀብሎናል። ያም ቢሆን የይሖዋ እንግዶች የሚሆኑት መሥፈርቶቹን የሚያሟሉ ሰዎች ብቻ ናቸው።—የሐዋርያት ሥራ 10:34, 35⁠ን አንብብ።

17. በይሖዋ ድንኳን ውስጥ እንግዳ ከመሆን ጋር በተያያዘ ተጨማሪ መረጃ ማግኘት የምንችለው ከየት ነው?


መልስህ



17 በመዝሙር 15:1 ላይ ዳዊት እንዲህ ሲል ጠይቋል፦ “ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?” መዝሙራዊው በመንፈስ መሪነት የእነዚህን ጥያቄዎች መልስ ተናግሯል። ቀጣዩ ርዕስ በይሖዋ ዘንድ ያለንን ተቀባይነት ሳናጣ ለመኖር ልናሟላቸው የሚገቡ አንዳንድ ብቃቶችን ይዘረዝራል።



ምን ብለህ ትመልሳለህ?


	  ይሖዋ ወዳጃችን ለመሆን ፈቃደኛ እንደሆነና እንደሚጓጓ በምን እናውቃለን?


መልስህ





	  ይሖዋ በድንኳኑ ውስጥ በእንግድነት ከሚቀበላቸው ሰዎች ምን ይጠብቃል?


መልስህ





	  ይሖዋ የማያዳላ መሆኑ ጥቅም ያስገኘልን በየትኞቹ መንገዶች ነው?


መልስህ












መዝሙር 32 ከይሖዋ ጎን ቁም!





^ (ሕዝ. 37:27) ድንኳኔ* ከእነሱ ጋር* ይሆናል፤ እኔም አምላካቸው እሆናለሁ፤ እነሱም ሕዝቤ ይሆናሉ።

ወይም “መኖሪያ ስፍራዬ፤ ቤቴ።”
ወይም “በእነሱ ላይ።”


^  (መዝ. 15:1) ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?



^  (ምሳሌ 8:30) በዚያን ወቅት የተዋጣለት ሠራተኛ ሆኜ ከጎኑ ነበርኩ። በየዕለቱ በእኔ የተነሳ ልዩ ደስታ ይሰማው ነበር፤ እኔም በፊቱ ሁልጊዜ ሐሴት አደርግ ነበር፤



^  (ኢዮብ 38:7) አጥቢያ ከዋክብት በአንድነት እልል ሲሉ፣ የአምላክም ልጆች ሁሉ* በደስታ ሲጮኹ አንተ የት ነበርክ?

የአምላክ ልጆች የሆኑትን መላእክት የሚያመለክት የዕብራይስጥ ፈሊጣዊ አነጋገር ነው።


^  (ዳን. 7:10) ከፊቱ የእሳት ጅረት ይፈልቅና ይፈስ ነበር። ሺህ ጊዜ ሺዎች ያገለግሉት ነበር፤ እልፍ ጊዜ እልፍም* በፊቱ ቆመው ነበር። ችሎቱ ተሰየመ፤ መጻሕፍትም ተከፈቱ።

ወይም “አንድ መቶ ሚሊዮን።”


^  (ዘፍ. 5:24) ሄኖክ ከእውነተኛው አምላክ ጋር መሄዱን ቀጠለ። አምላክ ስለወሰደውም ከዚያ በኋላ አልተገኘም።



^  (ዘፍ. 6:9) የኖኅ ታሪክ ይህ ነው። ኖኅ ጻድቅ ሰው ነበር። በዘመኑ* ከነበሩት ሰዎች መካከል እሱ እንከን* የሌለበት ሰው ነበር። ኖኅ ከእውነተኛው አምላክ ጋር ይሄድ ነበር።

ቃል በቃል “በእሱ ትውልድ።”
ወይም “ነቀፋ።”


^  (ኢዮብ 29:4) ያኔ የወጣትነት ብርታት ነበረኝ፤ አምላክ የቅርብ ወዳጄ ሆኖ በድንኳኔ ይገኝ ነበር፤



^  (ኢሳ. 41:8) “እስራኤል ሆይ፣ አንተ ግን አገልጋዬ ነህ፤ ያዕቆብ ሆይ፣ አንተን መርጬሃለሁ፤ የወዳጄ የአብርሃም ዘር ነህ፤



^ (ሕዝ. 37:26, 27) “‘“ከእነሱም ጋር የሰላም ቃል ኪዳን እገባለሁ፤ ከእነሱ ጋር የምገባው ቃል ኪዳን ዘላለማዊ ይሆናል። እነሱንም አጸናቸዋለሁ፤ አበዛቸዋለሁ እንዲሁም መቅደሴን በመካከላቸው ለዘላለም አኖራለሁ። 27 ድንኳኔ* ከእነሱ ጋር* ይሆናል፤ እኔም አምላካቸው እሆናለሁ፤ እነሱም ሕዝቤ ይሆናሉ።

ወይም “መኖሪያ ስፍራዬ፤ ቤቴ።”
ወይም “በእነሱ ላይ።”


^  (ሕዝ. 37:26, 27) “‘“ከእነሱም ጋር የሰላም ቃል ኪዳን እገባለሁ፤ ከእነሱ ጋር የምገባው ቃል ኪዳን ዘላለማዊ ይሆናል። እነሱንም አጸናቸዋለሁ፤ አበዛቸዋለሁ እንዲሁም መቅደሴን በመካከላቸው ለዘላለም አኖራለሁ። 27 ድንኳኔ* ከእነሱ ጋር* ይሆናል፤ እኔም አምላካቸው እሆናለሁ፤ እነሱም ሕዝቤ ይሆናሉ።

ወይም “መኖሪያ ስፍራዬ፤ ቤቴ።”
ወይም “በእነሱ ላይ።”


^  (ዮሐ. 10:16) “ከዚህ ጉረኖ ያልሆኑ ሌሎች በጎች አሉኝ፤ እነሱንም ማምጣት አለብኝ፤ ድምፄንም ይሰማሉ፤ ሁሉም አንድ መንጋ ይሆናሉ፤ አንድ እረኛም ይኖራቸዋል።



^  (መዝ. 61:4) በድንኳንህ ለዘላለም በእንግድነት እቀመጣለሁ፤ በክንፎችህ ጥላ ሥር እጠለላለሁ። (ሴላ)



^  (ራእይ 21:3) በዚህ ጊዜ ከዙፋኑ አንድ ታላቅ ድምፅ እንዲህ ሲል ሰማሁ፦ “እነሆ፣ የአምላክ ድንኳን ከሰዎች ጋር ነው፤ እሱም ከእነሱ ጋር ይኖራል፤ እነሱም ሕዝቡ ይሆናሉ። አምላክ ራሱም ከእነሱ ጋር ይሆናል።



^  (ሉቃስ 20:37, 38) ይሁንና ሙሴም እንኳ ስለ ቁጥቋጦው በሚገልጸው ታሪክ ላይ ይሖዋን* ‘የአብርሃም አምላክ፣ የይስሐቅ አምላክና የያዕቆብ አምላክ’ ብሎ በጠራው ጊዜ ሙታን እንደሚነሡ አስታውቋል። 38 እሱ የሕያዋን እንጂ የሙታን አምላክ አይደለም፤ በእሱ ፊት* ሁሉም ሕያዋን ናቸውና።”

ከተጨማሪው መረጃ ላይ ሀ5ን ተመልከት።
ወይም “ከእሱ አመለካከት አንጻር።”


^  (መዝ. 31:23) እናንተ ለእሱ ታማኝ የሆናችሁ ሁሉ፣ ይሖዋን ውደዱ! ይሖዋ ታማኞችን ይጠብቃል፤ ትዕቢተኛ የሆነን ሰው ግን ክፉኛ ይቀጣል።



^  (1 ዮሐ. 3:8) በኃጢአት ጎዳና የሚመላለስ የዲያብሎስ ወገን ነው፤ ምክንያቱም ዲያብሎስ ከመጀመሪያው አንስቶ* ኃጢአት ሲሠራ ቆይቷል። የአምላክ ልጅ የተገለጠው የዲያብሎስን ሥራ ለማፍረስ* ነው።

ወይም “ከጀመረበት ጊዜ አንስቶ።”
ወይም “ለማጥፋት።”


^  (ራእይ 21:4) እሱም እንባን ሁሉ ከዓይናቸው ያብሳል፤* ከእንግዲህ ወዲህ ሞት አይኖርም፤ ሐዘንም ሆነ ጩኸት እንዲሁም ሥቃይ ከእንግዲህ ወዲህ አይኖርም። ቀድሞ የነበሩት ነገሮች አልፈዋል።”

ወይም “ከዓይናቸው ይጠርጋል።”


^  (ቆላ. 1:10) ይህም በመልካም ሥራ ሁሉ ፍሬ እያፈራችሁና ስለ አምላክ ትክክለኛ እውቀት በመቅሰም እያደጋችሁ ስትሄዱ ለይሖዋ* በሚገባ ሁኔታ እንድትመላለሱና እሱን ሙሉ በሙሉ እንድታስደስቱ ነው፤

ከተጨማሪው መረጃ ላይ ሀ5ን ተመልከት።


^  (መዝ. 25:14) ከይሖዋ ጋር የጠበቀ ወዳጅነት የሚኖራቸው እሱን የሚፈሩ ሰዎች ናቸው፤ ቃል ኪዳኑንም ያሳውቃቸዋል።



^  (ሚክ. 6:8) ሰው ሆይ፣ መልካም የሆነውን ነግሮሃል። ይሖዋ ከአንተ የሚፈልገው ምንድን ነው? ፍትሕን እንድታደርግ፣* ታማኝነትን እንድትወድና* ልክህን አውቀህ ከአምላክህ ጋር እንድትሄድ ብቻ ነው!

ወይም “ትክክል የሆነውን ነገር እንድታደርግ።”
ወይም “ደግነትና ታማኝነት የሚንጸባረቅበት ፍቅር እንድታሳይና።” ቃል በቃል “ታማኝ ፍቅርን እንድትወድና።”


^  (ሮም 2:11) በአምላክ ዘንድ አድልዎ የለምና።



^ (ዘፀ. 40:38) መላው የእስራኤል ቤት በሚጓዝበት ወቅት ሁሉ ቀን ቀን የይሖዋ ደመና፣ ሌሊት ሌሊት ደግሞ እሳት በማደሪያ ድንኳኑ ላይ ሆኖ ያይ ነበር።



^  (ዘፀ. 40:38) መላው የእስራኤል ቤት በሚጓዝበት ወቅት ሁሉ ቀን ቀን የይሖዋ ደመና፣ ሌሊት ሌሊት ደግሞ እሳት በማደሪያ ድንኳኑ ላይ ሆኖ ያይ ነበር።



^  (ዘኁ. 9:15-23) የማደሪያ ድንኳኑ በተተከለበት ቀን ደመናው የማደሪያ ድንኳኑን ይኸውም የምሥክሩን ድንኳን ሸፈነው፤ ሆኖም ከምሽት ጀምሮ እስከ ጠዋት ድረስ በማደሪያ ድንኳኑ ላይ እሳት የሚመስል ነገር ታየ። 16 ሁልጊዜም እንዲህ ይሆን ነበር፦ ቀን ቀን ደመናው ድንኳኑን ይሸፍነው ነበር፤ ሌሊት ሌሊት ደግሞ እሳት የሚመስል ነገር ይታይ ነበር። 17 ደመናው ከድንኳኑ ላይ በሚነሳበት ጊዜ ሁሉ እስራኤላውያን ወዲያውኑ ተነስተው ይጓዙ ነበር፤ ደመናው በሚቆምበት ቦታ ደግሞ እስራኤላውያን ይሰፍሩ ነበር። 18 እስራኤላውያን ተነስተው የሚጓዙት በይሖዋ ትእዛዝ ነበር፤ የሚሰፍሩትም በይሖዋ ትእዛዝ ነበር። ደመናው በማደሪያ ድንኳኑ ላይ በሚቆይባቸው ቀናት ሁሉ እነሱም በሰፈሩበት ቦታ ይቆዩ ነበር። 19 ደመናው በማደሪያ ድንኳኑ ላይ ረዘም ላሉ ቀናት በሚቆይበትም ጊዜ እስራኤላውያን ይሖዋን በመታዘዝ ባሉበት ይቆዩ ነበር። 20 አንዳንድ ጊዜ ደመናው በማደሪያ ድንኳኑ ላይ የሚቆየው ለጥቂት ቀናት ነበር። እነሱም የሚሰፍሩት በይሖዋ ትእዛዝ ነበር፤ ተነስተው የሚጓዙትም በይሖዋ ትእዛዝ ነበር። 21 አንዳንድ ጊዜ ደግሞ ደመናው የሚቆየው ከምሽት እስከ ጠዋት ድረስ ብቻ ነበር፤ ጠዋት ላይ ደመናው ሲነሳ እነሱም ተነስተው ይጓዛሉ። ቀንም ሆነ ሌሊት ደመናው በሚነሳበት ጊዜ እነሱም ተነስተው ይጓዛሉ። 22 እስራኤላውያን ደመናው በማደሪያ ድንኳኑ ላይ እስካለ ድረስ ለሁለት ቀንም ይሁን ለአንድ ወር ወይም ረዘም ላለ ጊዜ በሰፈሩበት ይቆያሉ እንጂ ተነስተው አይጓዙም። ደመናው በሚነሳበት ጊዜ ግን ተነስተው ይጓዛሉ። 23 እነሱም የሚሰፍሩት በይሖዋ ትእዛዝ ነበር፤ ተነስተውም የሚጓዙት በይሖዋ ትእዛዝ ነበር። ይሖዋ በሙሴ አማካኝነት በሰጠው ትእዛዝ መሠረት ይሖዋ የጣለባቸውን ግዴታ ይወጡ ነበር።



^  (ዘኁ. 10:2) “ሁለት መለከቶችን ለራስህ ሥራ፤ ወጥ ከሆነ ብር ጠፍጥፈህ ሥራቸው፤ መለከቶቹንም ማኅበረሰቡን ለመሰብሰብና ሕዝቡ ከሰፈረባቸው ቦታዎች ተነስቶ እንዲሄድ ምልክት ለመስጠት ተጠቀምባቸው።



^  (1 ጴጥ. 5:7) የሚያስጨንቃችሁንም* ነገር ሁሉ በእሱ ላይ ጣሉ፤ ምክንያቱም እሱ ስለ እናንተ ያስባል።

ወይም “የሚያሳስባችሁንም።”


^  (ማቴ. 11:25) በዚያን ጊዜ ኢየሱስ እንዲህ አለ፦ “የሰማይና የምድር ጌታ አባት ሆይ፣ እነዚህን ነገሮች ከጥበበኞችና ከአዋቂዎች ሰውረህ ለትናንሽ ልጆች ስለገለጥክላቸው በይፋ አወድስሃለሁ።



^  (2 ጢሞ. 3:16, 17) ቅዱሳን መጻሕፍት ሁሉ በአምላክ መንፈስ መሪነት የተጻፉ ናቸው፤ እንዲሁም ለማስተማር፣ ለመውቀስ፣ ነገሮችን ለማቅናትና* በጽድቅ ለመገሠጽ ይጠቅማሉ፤ 17 ይኸውም የአምላክ ሰው ለማንኛውም መልካም ሥራ በሚገባ በመታጠቅ ሙሉ በሙሉ ብቁ ሆኖ እንዲገኝ ነው።

ወይም “ለማረምና።”


^ (ሥራ 10:34, 35) በዚህ ጊዜ ጴጥሮስ እንዲህ ሲል መናገር ጀመረ፦ “እነሆ፣ አምላክ እንደማያዳላ በእርግጥ አስተዋልኩ፤ 35 ከዚህ ይልቅ ከየትኛውም ብሔር ቢሆን እሱን የሚፈራና ትክክል የሆነውን ነገር የሚያደርግ ሰው በእሱ ዘንድ ተቀባይነት አለው።



^  (ሥራ 10:34, 35) በዚህ ጊዜ ጴጥሮስ እንዲህ ሲል መናገር ጀመረ፦ “እነሆ፣ አምላክ እንደማያዳላ በእርግጥ አስተዋልኩ፤ 35 ከዚህ ይልቅ ከየትኛውም ብሔር ቢሆን እሱን የሚፈራና ትክክል የሆነውን ነገር የሚያደርግ ሰው በእሱ ዘንድ ተቀባይነት አለው።



^  (መዝ. 15:1) ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?









የጥናት ርዕስ 24




መዝሙር 24 ኑ! ወደ ይሖዋ ተራራ



ለዘላለም የይሖዋ እንግዶች ሆናችሁ ኑሩ!



“ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው?”—መዝ. 15:1




ዓላማ

የይሖዋ ወዳጆች ሆነን ለመቀጠል ምን እንደሚጠበቅብንና ወዳጆቹን እንዴት መያዝ እንዳለብን እንመረምራለን።




 1. መዝሙር 15:1-5⁠ን መመርመራችን የሚጠቅመን እንዴት ነው?


መልስህ



ባለፈው ርዕስ ላይ፣ ራሳቸውን የወሰኑ የይሖዋ አገልጋዮች ከእሱ ጋር የቀረበና የግል ዝምድና በመመሥረት በምሳሌያዊ ድንኳኑ ውስጥ እንግዶች መሆን እንደሚችሉ ተመልክተን ነበር። ታዲያ እንዲህ ለመሰለው ወዳጅነት ብቁ መሆን የምንችለው እንዴት ነው? ከዚህ ጋር በተያያዘ ከመዝሙር 15 ብዙ ትምህርት እናገኛለን። (መዝሙር 15:1-5⁠ን አንብብ።) ይህ መዝሙር ወደ አምላክ ለመቅረብ የሚረዱ ተግባራዊ ትምህርቶችን ይዟል።

 2. ዳዊት ስለ ይሖዋ ድንኳን የተናገረው ምን ነገር በአእምሮው ይዞ ሊሆን ይችላል?


መልስህ



2 መዝሙር 15 የሚጀምረው “ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?” በማለት ነው። (መዝ. 15:1) መዝሙራዊው ዳዊት፣ ስለ ይሖዋ “ድንኳን” የተናገረው ለተወሰነ ጊዜ በገባኦን የነበረውን የማደሪያ ድንኳን በአእምሮው ይዞ ሊሆን ይችላል። ዳዊት የአምላክን ‘የተቀደሰ ተራራም’ ጠቅሷል፤ ይህን ሲል በኢየሩሳሌም የሚገኘውን የጽዮን ተራራ ማመልከቱ ሊሆን ይችላል። ዳዊት ለቃል ኪዳኑ ታቦት ቋሚ ማረፊያ እስኪገነባ ድረስ ከገባኦን በስተ ደቡብ የተወሰኑ ኪሎ ሜትሮች ርቀት ላይ በሚገኘው በዚህ አካባቢ ለቃል ኪዳኑ ታቦት ድንኳን ተክሏል።—2 ሳሙ. 6:17

 3. መዝሙር 15 ትኩረታችንን የሚስበው ለምንድን ነው? (ሥዕሉንም ተመልከት።)


መልስህ



3 እርግጥ ነው፣ አብዛኞቹ እስራኤላውያን የቃል ኪዳኑ ታቦት ወደሚገኝበት ድንኳን ውስጥ መግባት ይቅርና በማደሪያ ድንኳኑ ማገልገል እንኳ አይፈቀድላቸውም ነበር። ነገር ግን ሁሉም የይሖዋ ታማኝ አገልጋዮች የይሖዋ ወዳጆች በመሆንና ወዳጅነታቸውን ይዘው በመቀጠል በምሳሌያዊ ድንኳኑ ውስጥ መስተናገድ ይችሉ ነበር። ሁላችንም ብንሆን የምንፈልገው ይህንኑ ነው። መዝሙር 15 ላይ የይሖዋ ወዳጆች ሆነን ለመቀጠል ልናዳብራቸውና ልናንጸባርቃቸው የሚገቡ አንዳንድ ባሕርያት ተጠቅሰዋል።



[image: አንድን መንገድ ተከትለው በመጓዝ ወደ ትልቅ ድንኳን የሚገቡ እስራኤላውያን።]

በዳዊት ዘመን የነበሩት እስራኤላውያን በይሖዋ ድንኳን ውስጥ እንግዳ ሆኖ መስተናገድ የሚለውን ሐሳብ በምናባቸው መሣል አይከብዳቸውም (አንቀጽ 3⁠ን ተመልከት)







ያለነቀፋ ተመላለሱ፤ ትክክል የሆነውን አድርጉ

 4. ይሖዋ ከእኛ የሚጠብቀው እንድንጠመቅ ብቻ እንዳልሆነ በምን እናውቃለን? (ኢሳይያስ 48:1)


መልስህ



4 መዝሙር 15:2 የአምላክ ወዳጅ የሚሆነው “ያለነቀፋ የሚመላለስ” እና “ትክክል የሆነውን የሚያደርግ” ሰው እንደሆነ ይናገራል። “የሚመላለስ” እና “የሚያደርግ” የሚሉት ቃላት ማዘውተርንና ቀጣይነትን የሚጠቁሙ ናቸው። ይሁንና በእርግጥ ‘ያለነቀፋ መመላለስ’ እንችላለን? አዎ። ፍጹም የሆነ ሰው ባይኖርም ይሖዋን ለመታዘዝ የምንችለውን ያህል ጥረት የምናደርግ ከሆነ ‘ያለነቀፋ እንደምንመላለስ’ አድርጎ ይመለከተናል። ራሳችንን ስንወስንና ስንጠመቅ ከአምላክ ጋር የምናደርገውን ጉዞ ገና መጀመራችን ነው። በመጽሐፍ ቅዱስ ዘመን አንድ ሰው የእስራኤል ብሔር አባል መሆኑ ብቻውን የይሖዋ እንግዳ ለመሆን ብቁ እንደማያደርገው ልናስታውስ ይገባል። አንዳንዶች አምላክን የሚጠሩ ቢሆንም የሚጠሩት “በእውነትና በጽድቅ” አልነበረም። (ኢሳይያስ 48:1⁠ን አንብብ።) የይሖዋ እንግዶች የመሆን ልባዊ ፍላጎት ያላቸው እስራኤላውያን የይሖዋን መሥፈርቶች መማርና ተግባራዊ ማድረግ ነበረባቸው። ዛሬም በተመሳሳይ በአምላክ ዘንድ ተቀባይነት ለማግኘት መጠመቃችንና ከክርስቲያን ጉባኤ ጋር መሰብሰባችን ብቻ በቂ አይደለም። ‘ትክክል የሆነውን ማድረጋችንን’ መቀጠል ይኖርብናል። ይህ ምንን ይጨምራል?

 5. በሁሉም ነገሮች ይሖዋን መታዘዝ ምንን ያካትታል?


መልስህ



5 በይሖዋ አመለካከት ‘ያለነቀፋ መመላለስና ትክክል የሆነውን ማድረግ’ በአምልኮ ቦታችን በሚከናወኑ እንቅስቃሴዎች አዘውትሮ መካፈል ማለት ብቻ አይደለም። (1 ሳሙ. 15:22) ብቻችንን የምንሆንበትን ጊዜ ጨምሮ በማንኛውም የሕይወታችን ክፍል አምላክን ለመታዘዝ ጥረት ልናደርግ ይገባል። (ምሳሌ 3:6፤ መክ. 12:13, 14) በአንጻራዊ ሁኔታ ጥቃቅን በሚመስሉ ጉዳዮች እንኳ ሳይቀር ይሖዋን ለመታዘዝ ጥረት ማድረጋችን አስፈላጊ ነው። እንዲህ ማድረጋችን እሱን ከልባችን እንደምንወደው ያሳያል፤ ይህ ደግሞ በእሱ ዘንድ ተወዳጅ ያደርገናል።—ዮሐ. 14:23፤ 1 ዮሐ. 5:3

 6. በዕብራውያን 6:10-12 መሠረት ከዚህ ቀደም ካደረግናቸው የታማኝነት ድርጊቶች የበለጠ አስፈላጊ የሆነው ምንድን ነው?


መልስህ



6 ይሖዋ ከዚህ በፊት እሱን ለማስደሰት ላደረግናቸው ነገሮች ከፍተኛ አድናቆት አለው። ነገር ግን በይሖዋ ድንኳን ውስጥ እንግዶች ሆነን ለመቀጠል ከአሁን በፊት ያከናወንናቸው የታማኝነት ድርጊቶች ብቻቸውን በቂ አይደሉም። ዕብራውያን 6:10-12 ይህን ግልጽ ያደርግልናል። (ጥቅሱን አንብብ።) ይሖዋ ከዚህ ቀደም ያደረግናቸውን መልካም ነገሮች አይረሳም። ሆኖም “እስከ መጨረሻው” በሙሉ ነፍስ አምልኮ ማቅረባችንን እንድንቀጥል ይፈልጋል። “ካልታከትን” ለዘላለም ወዳጆቹ ሆነን የመኖር መብት በመስጠት ይባርከናል።—ገላ. 6:9

በልባችሁ እውነትን ተናገሩ

 7. በልባችን እውነትን መናገር ሲባል ምን ማለት ነው? 


መልስህ



7 አንድ ሰው ይሖዋ በድንኳኑ ውስጥ በእንግድነት እንዲቀበለው የሚፈልግ ከሆነ ‘በልቡ እውነትን የሚናገር’ መሆን አለበት። (መዝ. 15:2) ይህ ሲባል አለመዋሸት ማለት ብቻ አይደለም። ይሖዋ በሁሉም ነገር ሐቀኞች እንድንሆን ይፈልጋል። (ዕብ. 13:18) ይህ በጣም አስፈላጊ ነው፤ ምክንያቱም “ይሖዋ ተንኮለኛን ሰው ይጸየፋል . . . ከቅኖች ጋር ግን የጠበቀ ወዳጅነት አለው።”—ምሳሌ 3:32

 8. ከምን ዓይነት ምግባር መራቅ አለብን?


መልስህ



8 ‘በልባቸው እውነትን የሚናገሩ’ ሰዎች በድብቅ የአምላክን ሕግጋት እየጣሱ በሰዎች ፊት ታዛዥ ለመምሰል አይሞክሩም። (ኢሳ. 29:13) ከማታለል ይቆጠባሉ። አታላይ ሰው አንዳንድ የይሖዋ መመሪያዎች ጥበብ ያዘሉ መሆናቸውን መጠራጠር ሊጀምር ይችላል። (ያዕ. 1:5-8) ያን ያህል አስፈላጊ እንዳልሆኑ በሚሰሙት ጉዳዮች ይሖዋን ላይታዘዝ ይችላል። አለመታዘዙ ምንም መዘዝ እንዳላስከተለበት ከተሰማው ደግሞ የይሖዋን ሕግጋት የባሰ ለመጣስ ሊደፋፈር ይችላል፤ አምልኮቱም የግብዝነት ይሆንበታል። (መክ. 8:11) እኛ ግን በሁሉም ነገር ሐቀኞች መሆን እንፈልጋለን።

 9. ኢየሱስ ናትናኤልን ለመጀመሪያ ጊዜ ሲያገኘው ከተናገረው ነገር ምን ትምህርት እናገኛለን? (ሥዕሉንም ተመልከት።)


መልስህ



9 ኢየሱስ ናትናኤልን ሲያገኘው ከተከሰተው ሁኔታ ሐቀኛ ልብ የመያዝን አስፈላጊነት እንመለከታለን። ፊልጶስ ጓደኛውን ናትናኤልን ወደ ኢየሱስ ባመጣው ጊዜ ትኩረት የሚስብ ነገር ተከስቷል። ኢየሱስ ከዚያ በፊት ናትናኤልን አግኝቶት ባያውቅም “ተንኮል የሌለበት እውነተኛ እስራኤላዊ ይኸውላችሁ!” አለ። (ዮሐ. 1:47) እርግጥ ነው፣ ኢየሱስ ሌሎች ደቀ መዛሙርቱም ሐቀኞች እንደሆኑ ያውቃል፤ ነገር ግን በናትናኤል ልብ ውስጥ አስደናቂ የሆነ ሐቀኝነት ተመልክቷል። ናትናኤል ልክ እንደ እኛ ፍጽምና የጎደለው ሰው ነው። ሆኖም ምንም ዓይነት ግብዝነት አልነበረበትም። ኢየሱስ ናትናኤልን ለሐቀኝነቱ አድንቆታል እንዲሁም አመስግኖታል። ኢየሱስ ስለ እኛም ተመሳሳይ ነገር ቢናገር ምንኛ ደስ ይለናል!



[image: ፊልጶስ በእጁ ወደ ኢየሱስ እያመለከተ ሲናገር።]

ፊልጶስ ምንም ተንኮል የሌለበትን ጓደኛውን ናትናኤልን ወደ ኢየሱስ አቀረበው። ስለ እኛስ ተመሳሳይ ነገር ሊባል ይችላል? (አንቀጽ 9⁠ን ተመልከት)







10. አንደበታችንን ያለአግባብ ከመጠቀም መቆጠብ ያለብን ለምንድን ነው? (ያዕቆብ 1:26)


መልስህ



10 በመዝሙር 15 ላይ ከተዘረዘሩት መሥፈርቶች መካከል አብዛኞቹ ሌሎችን በምንይዝበት መንገድ ላይ ያተኮሩ ናቸው። መዝሙር 15:3 እንደሚናገረው በይሖዋ ድንኳን ውስጥ በእንግድነት የተጋበዘ ሰው “በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።” አንደበታችንን እንደዚህ በመሰሉ መንገዶች ያለአግባብ መጠቀማችን በሌሎች ላይ ከባድ ጉዳት ሊያደርስና ይሖዋ በድንኳኑ ውስጥ በእንግድነት እንዳይቀበለን ሊያደርግ ይችላል።—ያዕቆብ 1:26⁠ን አንብብ።

11. ስም ማጥፋት ምንድን ነው? ንስሐ በማይገቡ ስም አጥፊዎች ላይስ ምን እርምጃ ይወሰዳል?


መልስህ



11 መዝሙራዊው ስም ማጥፋትን ለይቶ ጠቅሷል። ስም ማጥፋት ምንድን ነው? አንድ ሰው በሌሎች ዘንድ ያተረፈውን መልካም ስም ለማጠልሸት ተብሎ የሚነገር የሐሰት ወሬ ነው። ንስሐ የማይገቡ ስም አጥፊዎች ከክርስቲያን ጉባኤ ይወገዳሉ።—ኤር. 17:10

12-13. ሳይታወቀን የወዳጆቻችንን ስም ልናጎድፍ የምንችለው በየትኞቹ ሁኔታዎች ውስጥ ነው? (ሥዕሉንም ተመልከት።)


መልስህ



12 መዝሙር 15:3 በይሖዋ ድንኳን ውስጥ በእንግድነት የሚስተናገዱ ሰዎች በባልንጀሮቻቸው ላይ መጥፎ ነገር እንደማይሠሩና የወዳጆቻቸውን ስም እንደማያጎድፉም ይናገራል። ይህ ምንን ያካትታል?

13 ስለ አንድ ሰው አሉታዊ መረጃ በማስተላለፍ ሳይታወቀን ስሙን ልናጎድፍ እንችላለን። አንዳንድ ሁኔታዎችን እንደ ምሳሌ እንውሰድ፦ (1) አንዲት እህት የሙሉ ጊዜ አገልግሎቷን አቆመች፤ (2) አንድ ባልና ሚስት በቤቴል ማገልገላቸውን አቆሙ፤ (3) አንድ ወንድም የጉባኤ ሽማግሌ ወይም የጉባኤ አገልጋይ ሆኖ ማገልገሉን አቆመ። ለእነዚህ ለውጦች ምክንያት የሆነውን ነገር መገመትና ግምታችንን ለሌሎች መናገር ተገቢ ይሆናል? ለእነዚህ ለውጦች ምክንያት የሚሆኑ እኛ የማናውቃቸው ብዙ ነገሮች ሊኖሩ ይችላሉ። ከዚህም በተጨማሪ በይሖዋ ድንኳን ውስጥ በእንግድነት የሚስተናገድ ሰው “በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።”



[image: ሁለት ወንድሞች በጉባኤ ስብሰባ ላይ እርስ በርስ ያወራሉ። አንደኛው ወንድም ፊቱን አኮማትሮ በስብሰባው ላይ ንግግር እያቀረበ ወዳለው ወንድም ይጠቁማል።]

ስለ ሌሎች አሉታዊ መረጃ ማሰራጨት ቀላል ነው፤ ይህም ስም ወደማጥፋት ሊያመራ ይችላል (አንቀጽ 12-13⁠ን ተመልከት)







ይሖዋን የሚፈሩትን አክብሩ

14. የይሖዋ እንግዶች ‘ነውረኛ የሆነን ሰው የሚንቁት’ እንዴት እንደሆነ አብራራ።


መልስህ



14 መዝሙር 15:4 የይሖዋ ወዳጅ ስለሆነ ሰው ሲናገር “ነውረኛ የሆነን ሰው ሁሉ ይንቃል” ይላል። እንዲህ ማድረግ የምንችለው እንዴት ነው? ፍጽምና የሚጎድለን ሰዎች እንደመሆናችን መጠን አንድ ሰው ነውረኛ መሆን አለመሆኑን ለመወሰን ብቃቱ የለንም። ለምን? የአንዳንድ ሰዎች ባሕርይ ደስ ሊለን፣ የሌሎች ሰዎች ባሕርይ ደግሞ ሊያበሳጨን ይችላል። ሆኖም ልንንቅ የሚገባን በይሖዋ ዓይን “ነውረኛ” የሆኑ ሰዎችን ብቻ ነው። (1 ቆሮ. 5:11) ከእነዚህ ሰዎች መካከል መጥፎ ድርጊት የሚፈጽሙና ንስሐ የማይገቡ፣ እምነታችንን የሚያቃልሉ ወይም መንፈሳዊነታችንን ለማዳከም የሚሞክሩ ሰዎች ይገኙበታል።—ምሳሌ 13:20

15. ‘ይሖዋን የሚፈሩትን ማክበር’ የምንችልበት አንዱ መንገድ ምንድን ነው?


መልስህ



15 በሌላ በኩል ግን መዝሙር 15:4 ‘ይሖዋን የሚፈሩትን እንድናከብር’ ያሳስበናል። ስለዚህም ለይሖዋ ወዳጆች ደግነትና አክብሮት ማሳየት የምንችልባቸውን መንገዶች እንፈልጋለን። (ሮም 12:10) ይህን ማድረግ የምንችለው እንዴት ነው? መዝሙር 15:4 አንዱን መንገድ ሲጠቅስ በይሖዋ ድንኳን ውስጥ ያለ ሰው ‘ጉዳት ላይ ሊጥለው ቢችልም እንኳ ቃሉን እንደማያጥፍ’ ይናገራል። ቃላችንን ማጠፋችን ሌሎችን ሊጎዳ እንደሚችል ግልጽ ነው። (ማቴ. 5:37) ለምሳሌ ይሖዋ እንግዶቹ የጋብቻ ቃል ኪዳናቸውን እንዲያከብሩ ይጠብቅባቸዋል። ወላጆች ለልጆቻቸው የገቡትን ቃል ለመጠበቅ ከፍተኛ ጥረት ሲያደርጉ ሲመለከትም ይደሰታል። ለአምላክና ለባልንጀራችን ያለን ፍቅር ቃላችንን ለመጠበቅ የምንችለውን ሁሉ እንድናደርግ ያነሳሳናል።

16. የይሖዋን ወዳጆች የምናከብርበት ሌላኛው መንገድ ምንድን ነው?


መልስህ



16 የአምላክን ወዳጆች ማክበር የምንችልበት ሌላኛው መንገድ ደግሞ ለጋሶችና እንግዳ ተቀባዮች በመሆን ነው። (ሮም 12:13) ከወንድሞቻችንና ከእህቶቻችን ጋር በመዝናናት የምናሳልፈው ጊዜ ከእነሱም ሆነ ከይሖዋ ጋር ያለንን ወዳጅነት ለማጠናከር ይረዳናል። ከዚህም ሌላ እንግዳ ተቀባይ ስንሆን ይሖዋን እንመስለዋለን።

ከገንዘብ ፍቅር ራቁ

17. በመዝሙር 15 ላይ የገንዘብ ጉዳይ የተነሳው ለምንድን ነው?


መልስህ



17 መዝሙር 15 እንደሚናገረው በይሖዋ ድንኳን ውስጥ በእንግድነት የሚስተናገድ ሰው “ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም።” (መዝ. 15:5) በዚህ አጭር መዝሙር ውስጥ የገንዘብ ጉዳይ የተጠቀሰው ለምንድን ነው? ምክንያቱም ለገንዘብ ሚዛናዊ ያልሆነ አመለካከት ካለን ሌሎችን ልንጎዳና ከአምላክ ጋር ያለንን ወዳጅነት ልናበላሽ እንችላለን። (1 ጢሞ. 6:10) በመጽሐፍ ቅዱስ ዘመን አንዳንዶች ለድሃ ወንድሞቻቸው ገንዘብ በወለድ በማበደር መጠቀሚያ ያደርጓቸው ነበር። በተጨማሪም አንዳንድ ዳኞች ጉቦ በመቀበል ምንም ባላጠፉ ሰዎች ላይ ኢፍትሐዊ ፍርድ ያስተላልፉ ነበር። ይሖዋ እንዲህ ያሉ ድርጊቶችን ይጸየፋል።—ሕዝ. 22:12

18. ለገንዘብ ያለንን አመለካከት ለመመርመር የሚረዱን የትኞቹ ጥያቄዎች ናቸው? (ዕብራውያን 13:5)


መልስህ



18 እያንዳንዳችን ለገንዘብ ያለንን አመለካከት መመርመራችን ጠቃሚ ነው። ራሳችንን እንዲህ እያልን ልንጠይቅ ይገባል፦ ‘ስለ ገንዘብና ስለምገዛቸው ነገሮች ብዙ ጊዜ አስባለሁ? ገንዘብ ከተበደርኩ በኋላ አበዳሪዬ ገንዘቡ አያስፈልገውም በማለት ለመክፈል እዘገያለሁ? ገንዘብ ስላለኝ አስፈላጊ ሰው እንደሆንኩ ይሰማኛል? ለጋስ ለመሆንስ ይከብደኛል? ወንድሞቼና እህቶቼ ገንዘብ ስላላቸው ብቻ ፍቅረ ነዋይ እንደተጠናወታቸው ይሰማኛል? ከሀብታሞች ጋር ለመወዳጀት እየሞከርኩ ድሆችን ችላ እላለሁ?’ በይሖዋ ድንኳን የመስተናገድ ታላቅ መብት አግኝተናል። አኗኗራችን ከገንዘብ ፍቅር ነፃ እንዲሆን በማድረግ ይህን ልዩ መብታችንን ጠብቀን ማቆየት እንችላለን። እንዲህ ካደረግን ይሖዋ ፈጽሞ አይተወንም።—ዕብራውያን 13:5⁠ን አንብብ።

ይሖዋ ወዳጆቹን ይወዳቸዋል

19. ይሖዋ አምላክ መሥፈርቶቹን ያወጣበት ዋነኛ ምክንያት ምንድን ነው?


መልስህ



19 መዝሙር 15 የሚደመደመው “እነዚህን ነገሮች የሚያደርግ ሰው ሁሉ ፈጽሞ አይናወጥም” የሚል ዋስትና በመስጠት ነው። (መዝ. 15:5) እዚህ ላይ መዝሙራዊው፣ ይሖዋ አምላክ መሥፈርቶቹን ያወጣበትን ዋነኛ ምክንያት ግልጽ አድርጎልናል። ይሖዋ ደስተኞች እንድንሆን ይፈልጋል። ስለዚህም የእሱን በረከትና ጥበቃ የሚያስገኙልንን መመሪያዎች ይሰጠናል።—ኢሳ. 48:17

20. በይሖዋ ድንኳን ውስጥ በእንግድነት የሚስተናገዱ ሰዎች ምን ተስፋ ይጠብቃቸዋል?


መልስህ



20 ይሖዋ በእንግድነት የሚቀበላቸው ሰዎች ብሩህ የወደፊት ተስፋ አላቸው። ኢየሱስ ታማኝ ለሆኑት ቅቡዓን “ብዙ መኖሪያ ቦታ” አዘጋጅቶላቸዋል። (ዮሐ. 14:2) ምድራዊ ተስፋ ያላቸው ሰዎች ደግሞ በራእይ 21:3 ላይ የተጠቀሰው ተስፋ ሲፈጸም ለማየት ይጓጓሉ። አዎ፣ ይሖዋ ወዳጆቹ እንድንሆን ማለትም በድንኳኑ ውስጥ ለዘላለም እንድንስተናገድ ግብዣ ስላቀረበልን ታላቅ ክብር ይሰማናል!



ምን ብለህ ትመልሳለህ?


	  ‘ያለነቀፋ መመላለስ’ እና ‘ትክክል የሆነውን ማድረግ’ ሲባል ምን ማለት ነው?


መልስህ





	  ይሖዋን የሚፈሩትን ሰዎች ከመጉዳት ይልቅ ማክበር የምንችለው እንዴት ነው?


መልስህ





	  ለገንዘብ ሚዛናዊ አመለካከት መያዝ አስፈላጊ የሆነው ለምንድን ነው?


መልስህ












መዝሙር 39 በአምላክ ዘንድ ጥሩ ስም ማትረፍ





^ (መዝ. 15:1) ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?



^ (መዝ. 15:1-5) ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:1-5) ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:1) ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?



^  (2 ሳሙ. 6:17) በዚህ መንገድ የይሖዋን ታቦት አምጥተው ዳዊት በተከለለት ድንኳን ውስጥ በተዘጋጀለት ቦታ ላይ አስቀመጡት። ከዚያም ዳዊት የሚቃጠሉ መባዎችንና የኅብረት መሥዋዕቶችን በይሖዋ ፊት አቀረበ።



^ (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^ (ኢሳ. 48:1) እናንተ ራሳችሁን በእስራኤል ስም የምትጠሩ፣ ከይሁዳ ምንጭ የፈለቃችሁ፣* በእውነትና በጽድቅ ባይሆንም በይሖዋ ስም የምትምሉና የእስራኤልን አምላክ የምትጠሩ የያዕቆብ ቤት ሆይ፣ ይህን ስሙ።

“ከይሁዳ ዘር የተገኛችሁ” ማለትም ሊሆን ይችላል።


^  (መዝ. 15:2) ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።

ወይም “በንጹሕ አቋም።”


^  (ኢሳ. 48:1) እናንተ ራሳችሁን በእስራኤል ስም የምትጠሩ፣ ከይሁዳ ምንጭ የፈለቃችሁ፣* በእውነትና በጽድቅ ባይሆንም በይሖዋ ስም የምትምሉና የእስራኤልን አምላክ የምትጠሩ የያዕቆብ ቤት ሆይ፣ ይህን ስሙ።

“ከይሁዳ ዘር የተገኛችሁ” ማለትም ሊሆን ይችላል።


^  (1 ሳሙ. 15:22) ከዚያም ሳሙኤል እንዲህ አለ፦ “ይሖዋን ይበልጥ የሚያስደስተው የትኛው ነው? የሚቃጠሉ መባዎችንና መሥዋዕቶችን ማቅረብ ወይስ የይሖዋን ቃል መታዘዝ? እነሆ፣ መታዘዝ ከመሥዋዕት፣ መስማትም ከአውራ በግ ስብ ይበልጣል፤



^  (ምሳሌ 3:6) በመንገድህ ሁሉ እሱን ግምት ውስጥ አስገባ፤ እሱም ጎዳናህን ቀና ያደርገዋል።



^  (መክ. 12:13, 14) ሁሉ ነገር ከተሰማ በኋላ መደምደሚያው ይህ ነው፦ እውነተኛውን አምላክ ፍራ፤ ትእዛዛቱንም ጠብቅ፤ ይህ የሰው አጠቃላይ ግዴታ ነውና። 14 እውነተኛው አምላክ እያንዳንዱን የተሰወረ ነገር ጨምሮ ማንኛውንም ሥራ፣ ጥሩም ይሁን መጥፎ ወደ ፍርድ ያመጣዋልና።



^  (ዮሐ. 14:23) ኢየሱስም እንዲህ ሲል መለሰለት፦ “ማንም ሰው እኔን የሚወደኝ ከሆነ ቃሌን ይጠብቃል፤ አባቴም ይወደዋል፣ እኛም ወደ እሱ መጥተን መኖሪያችንን ከእሱ ጋር እናደርጋለን።



^  (1 ዮሐ. 5:3) አምላክን መውደድ ማለት ትእዛዛቱን መጠበቅ ማለት ነውና፤ ትእዛዛቱ ደግሞ ከባድ አይደሉም፤



^ (ዕብ. 6:10-12) አምላክ ቅዱሳንን በማገልገልም* ሆነ ወደፊትም ማገልገላችሁን በመቀጠል የምታከናውኑትን ሥራ እንዲሁም ለስሙ ያሳያችሁትን ፍቅር በመርሳት ፍትሕ አያዛባም። 11 ይሁንና ሙሉ በሙሉ አስተማማኝ የሆነውን ተስፋ እስከ መጨረሻው መያዝ እንድትችሉ እያንዳንዳችሁ ያንኑ ትጋት እንድታሳዩ እንመኛለን፤ 12 ይህም አምላክ ቃል የገባቸውን ነገሮች በእምነትና በትዕግሥት የሚወርሱትን እንድትመስሉ እንጂ ዳተኞች እንዳትሆኑ ነው።

ወይም “በመርዳትም።”


^  (ዕብ. 6:10-12) አምላክ ቅዱሳንን በማገልገልም* ሆነ ወደፊትም ማገልገላችሁን በመቀጠል የምታከናውኑትን ሥራ እንዲሁም ለስሙ ያሳያችሁትን ፍቅር በመርሳት ፍትሕ አያዛባም። 11 ይሁንና ሙሉ በሙሉ አስተማማኝ የሆነውን ተስፋ እስከ መጨረሻው መያዝ እንድትችሉ እያንዳንዳችሁ ያንኑ ትጋት እንድታሳዩ እንመኛለን፤ 12 ይህም አምላክ ቃል የገባቸውን ነገሮች በእምነትና በትዕግሥት የሚወርሱትን እንድትመስሉ እንጂ ዳተኞች እንዳትሆኑ ነው።

ወይም “በመርዳትም።”


^  (ገላ. 6:9) ካልታከትን* ጊዜው ሲደርስ ስለምናጭድ ተስፋ ቆርጠን መልካም ሥራ መሥራታችንን አንተው።

ወይም “ተስፋ ካልቆረጥን።”


^  (መዝ. 15:2) ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።

ወይም “በንጹሕ አቋም።”


^  (ዕብ. 13:18) ለእኛ መጸለያችሁን ቀጥሉ፤ ምክንያቱም ሐቀኛ* ሕሊና እንዳለን እናምናለን፤ ደግሞም በሁሉም ነገር በሐቀኝነት ለመኖር እንፈልጋለን።

ቃል በቃል “ጥሩ።”


^  (ምሳሌ 3:32) ይሖዋ ተንኮለኛን ሰው ይጸየፋልና፤ ከቅኖች ጋር ግን የጠበቀ ወዳጅነት አለው።



^  (ኢሳ. 29:13) ይሖዋ እንዲህ ይላል፦ “ይህ ሕዝብ ወደ እኔ የሚቀርበው በአፉ ብቻ ነው፤ በከንፈሩም ያከብረኛል፤ ልቡ ግን ከእኔ እጅግ የራቀ ነው፤ እኔንም የሚፈራው፣ ሰዎች ያስተማሩትን ትእዛዛት በማክበር ነው።



^  (ያዕ. 1:5-8) እንግዲህ ከእናንተ መካከል ጥበብ የጎደለው ሰው ካለ አምላክን ያለማሰለስ ይለምን፤ አምላክ ማንንም ሳይነቅፍ* ለሁሉም በልግስና ይሰጣልና፤ ይህም ሰው ይሰጠዋል። 6 ሆኖም ምንም ሳይጠራጠር በእምነት መለመኑን ይቀጥል፤ የሚጠራጠር ሰው በነፋስ እንደሚገፋና እንደሚናወጥ የባሕር ማዕበል ነውና። 7 እንዲያውም እንዲህ ዓይነቱ ሰው ከይሖዋ* አንዳች ነገር አገኛለሁ ብሎ መጠበቅ የለበትም፤ 8 ይህ ሰው በሁለት ሐሳብ የሚዋልልና በመንገዱ ሁሉ የሚወላውል ነው።

ወይም “ስህተት ሳይፈላልግ።”
ከተጨማሪው መረጃ ላይ ሀ5ን ተመልከት።


^  (መክ. 8:11) በክፉ ሥራ ላይ በአፋጣኝ ፍርድ ስለማይሰጥ የሰው ልጆች ልብ ክፉ ነገር ለማድረግ ተደፋፈረ።



^  (ዮሐ. 1:47) ኢየሱስም ናትናኤል ወደ እሱ ሲመጣ አይቶ ስለ እሱ “ተንኮል የሌለበት እውነተኛ እስራኤላዊ ይኸውላችሁ!” አለ።



^ (ያዕ. 1:26) አንድ ሰው አምላክን እያመለከ እንዳለ* ቢያስብም እንኳ አንደበቱን የማይገታ* ከሆነ ይህ ሰው የገዛ ልቡን ያታልላል፤ አምልኮውም ከንቱ ነው።

ወይም “ሃይማኖተኛ እንደሆነ።”
ወይም “አንደበቱ ላይ ልጓም የማያስገባ።”


^  (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:3) በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*

ወይም “ወዳጆቹን አያሳፍርም።”


^  (ያዕ. 1:26) አንድ ሰው አምላክን እያመለከ እንዳለ* ቢያስብም እንኳ አንደበቱን የማይገታ* ከሆነ ይህ ሰው የገዛ ልቡን ያታልላል፤ አምልኮውም ከንቱ ነው።

ወይም “ሃይማኖተኛ እንደሆነ።”
ወይም “አንደበቱ ላይ ልጓም የማያስገባ።”


^  (ኤር. 17:10) እኔ ይሖዋ፣ ለእያንዳንዱ እንደ መንገዱ፣ እንደ ሥራውም ፍሬ ለመስጠት ልብን እመረምራለሁ፤ የውስጥ ሐሳብንም* እፈትናለሁ።

ወይም “ጥልቅ ስሜትንም።” ቃል በቃል “ኩላሊትንም።”


^  (መዝ. 15:3) በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*

ወይም “ወዳጆቹን አያሳፍርም።”


^  (መዝ. 15:4) ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።

ቃል በቃል “መሐላውን።”


^  (1 ቆሮ. 5:11) አሁን ግን የጻፍኩላችሁ፣ ወንድም ተብሎ እየተጠራ ሴሰኛ* ወይም ስግብግብ ወይም ጣዖት አምላኪ ወይም ተሳዳቢ ወይም ሰካራም ወይም ቀማኛ ከሆነ ማንኛውም ሰው ጋር መግጠማችሁን እንድትተዉ* አልፎ ተርፎም እንዲህ ካለው ሰው ጋር ምግብ እንኳ እንዳትበሉ ነው።

የቃላት መፍቻው ላይ “የፆታ ብልግና” የሚለውን ተመልከት።
ወይም “እንዳትቀራረቡ።”


^  (ምሳሌ 13:20) ከጥበበኞች ጋር የሚሄድ ጥበበኛ ይሆናል፤ ከሞኞች ጋር የሚገጥም ግን ጉዳት ይደርስበታል።



^  (መዝ. 15:4) ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።

ቃል በቃል “መሐላውን።”


^  (ሮም 12:10) በወንድማማች ፍቅር እርስ በርሳችሁ ከልብ ተዋደዱ። አንዳችሁ ሌላውን ለማክበር ቀዳሚ ሁኑ።*

ወይም “ተነሳሽነት ይኑራችሁ።”


^  (መዝ. 15:4) ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።

ቃል በቃል “መሐላውን።”


^  (ማቴ. 5:37) ቃላችሁ ‘አዎ’ ከሆነ አዎ ይሁን፤ ‘አይደለም’ ከሆነ አይደለም ይሁን፤ ከዚህ ውጭ የሆነ ግን ከክፉው ነው።



^  (ሮም 12:13) ለቅዱሳን እንደየችግራቸው ያላችሁን አካፍሉ። የእንግዳ ተቀባይነትን ባሕል አዳብሩ።



^ (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:5) ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “ፈጽሞ አይንገዳገድም (አይውተረተርም)።”


^  (1 ጢሞ. 6:10) የገንዘብ ፍቅር የብዙ ዓይነት ጎጂ ነገሮች ሥር ነውና፤ አንዳንዶች በዚህ ፍቅር ተሸንፈው ከእምነት ጎዳና ስተው ወጥተዋል፤ እንዲሁም ሁለንተናቸውን በብዙ ሥቃይ ወግተዋል።



^  (ሕዝ. 22:12) በአንቺ ውስጥ ያሉ ሰዎች ደም ለማፍሰስ ጉቦ ይቀበላሉ። ወለድና ትርፍ ለማግኘት* ታበድሪያለሽ፤ የባልንጀሮችሽንም ገንዘብ ትቀሚያለሽ። አዎ፣ እኔን ጨርሶ ረስተሻል’ ይላል ሉዓላዊው ጌታ ይሖዋ።

ወይም “በወለድና በአራጣ።”


^ (ዕብ. 13:5) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና።



^  (ዕብ. 13:5) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና።



^  (መዝ. 15:0-5) የዳዊት ማህሌት። 15 ይሖዋ ሆይ፣ በድንኳንህ ውስጥ በእንግድነት የሚስተናገድ ማን ነው? በተቀደሰ ተራራህ የሚኖር ማን ነው?   2 ያለነቀፋ* የሚመላለስ፣ ትክክል የሆነውን የሚያደርግ፣ በልቡም እውነትን የሚናገር ሰው ነው።   3 በአንደበቱ ስም አያጠፋም፤ በባልንጀራው ላይ መጥፎ ነገር አይሠራም፤ የወዳጆቹንም ስም አያጎድፍም።*   4 ነውረኛ የሆነን ሰው ሁሉ ይንቃል፤ ይሖዋን የሚፈሩትን ግን ያከብራል። ጉዳት ላይ ሊጥለው ቢችልም እንኳ ቃሉን* አያጥፍም።   5 ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “በንጹሕ አቋም።”
ወይም “ወዳጆቹን አያሳፍርም።”
ቃል በቃል “መሐላውን።”
ወይም “ፈጽሞ አይንገዳገድም (አይውተረተርም)።”


^  (መዝ. 15:5) ገንዘቡን በወለድ አያበድርም፤ ንጹሕ የሆነውን ሰው ለመወንጀልም ጉቦ አይቀበልም። እነዚህን ነገሮች የሚያደርግ ሰው ሁሉ ፈጽሞ አይናወጥም።*

ወይም “ፈጽሞ አይንገዳገድም (አይውተረተርም)።”


^  (ኢሳ. 48:17) የሚቤዥህ፣ የእስራኤል ቅዱስ ይሖዋ እንዲህ ይላል፦ “የሚጠቅምህን ነገር* የማስተምርህ፣ ልትሄድበትም በሚገባህ መንገድ የምመራህ እኔ ይሖዋ አምላክህ ነኝ።

ወይም “ለገዛ ጥቅምህ ስል።”


^  (ዮሐ. 14:2) በአባቴ ቤት ብዙ መኖሪያ ቦታ አለ። ይህ ባይሆን ኖሮ በግልጽ እነግራችሁ ነበር፤ ለእናንተ ቦታ ለማዘጋጀት እሄዳለሁና።



^  (ራእይ 21:3) በዚህ ጊዜ ከዙፋኑ አንድ ታላቅ ድምፅ እንዲህ ሲል ሰማሁ፦ “እነሆ፣ የአምላክ ድንኳን ከሰዎች ጋር ነው፤ እሱም ከእነሱ ጋር ይኖራል፤ እነሱም ሕዝቡ ይሆናሉ። አምላክ ራሱም ከእነሱ ጋር ይሆናል።










[image: ማርሴል ጂሌት በቤልጅየም ቅርንጫፍ ቢሮ በሚገኘው ቢሮው ውስጥ።]



የሕይወት ታሪክ

ይሖዋ ጸሎቴን ሰምቶኛል

ማርሴል ጂሌት እንደተናገረው


የአሥር ዓመት ልጅ ሳለሁ አንድ ምሽት ቀና ብዬ በከዋክብት የተሞላውን ሰማይ ስመለከት ትዝ ይለኛል። በዚህ ጊዜ ተንበርክኬ ለመጸለይ ተነሳሳሁ። በወቅቱ ስለ ይሖዋ ገና መማሬ ነበር፤ ሆኖም ልቤን አፍስሼ ወደ እሱ ጸለይኩ። “ጸሎት ሰሚ” ከሆነው ከይሖዋ አምላክ ጋር የመሠረትኩት የዕድሜ ልክ ወዳጅነት የጀመረው በዚህ መንገድ ነው። (መዝ. 65:2) ገና በቅርቡ ወዳወቅኩት አምላክ የጸለይኩት ለምን እንደሆነ እስቲ ልንገራችሁ።





ሕይወታችንን የቀየረ ክንውን


የተወለድኩት ታኅሣሥ 22, 1929 ኖቪል በምትባል ዘጠኝ የእርሻ መሬቶችን የያዘች አነስተኛ መንደር ውስጥ ነው፤ ኖቪል የምትገኘው የቤልጅየሙ አርደን ክፍል በሆነችው የባስቶኝ ከተማ አቅራቢያ ነው። በእርሻችን ውስጥ ከወላጆቼ ጋር ያሳለፍኩት የልጅነት ሕይወቴ ደስ የሚል ትውስታ ጥሎብኝ አልፏል። እኔና ታናሽ ወንድሜ ሬመንድ በየቀኑ ላሞቻችንን እናልብ እንዲሁም ሰብል በመሰብሰቡ ሥራ እናግዝ ነበር። በመንደራችን ውስጥ ጠንካራ የትብብር መንፈስ ነበር፤ ሁሉም ሰው እርስ በርሱ ይረዳዳል።

ከቤተሰቦቼ ጋር በእርሻችን ውስጥ ስንሠራ





ወላጆቼ ኤሚል እና አሊስ አጥባቂ ካቶሊኮች ነበሩ። በየሳምንቱ እሁድ እሁድ ቤተ ክርስቲያን ይሄዳሉ። ሆኖም በ1939 ገደማ በእንግሊዝ የሚኖሩ አቅኚዎች ወደ መንደራችን መጥተው አባቴ መጽናኛ የተባለውን መጽሔት (አሁን ንቁ! ይባላል) ኮንትራት እንዲገባ አበረታቱት። አባቴ እውነትን እንዳገኘ ወዲያውኑ ስለተገነዘበ መጽሐፍ ቅዱስን ማንበብ ጀመረ። አባቴ ቤተ ክርስቲያን መሄድ ሲያቆም ወዳጆቹ የነበሩት ጎረቤቶቻችን አምርረው ይቃወሙት ጀመር። በካቶሊክነቱ እንዲቀጥል ጫና ያሳድሩበት ነበር። በዚህም የተነሳ በተደጋጋሚ የከረረ ጭቅጭቅ ውስጥ ገብተዋል።

አባቴ ይህ ሁሉ ጫና ሲደርስበት ማየት በጣም ያሳዝነኝ ነበር። ይህም በመግቢያዬ ላይ እንደጠቀስኩት ወደ አምላክ ልባዊ ጸሎት በማቅረብ የእሱን እርዳታ እንድጠይቅ አነሳሳኝ። የጎረቤቶቻችን ተቃውሞ እየቀነሰ ሲመጣ ልቤ በደስታ ተሞላ። ይሖዋ “ጸሎት ሰሚ” እንደሆነ እርግጠኛ ሆንኩ።






በጦርነቱ ወቅት የነበረን ሕይወት


ናዚ ጀርመን ግንቦት 10, 1940 ቤልጅየምን ወረረ። በዚህም የተነሳ ብዙ ሰዎች አገሪቱን ለቀው ለመሰደድ ተገደዱ። የእኛ ቤተሰብም ወደ ደቡባዊ ፈረንሳይ ተሰደደ። መንገድ ላይ ሳለን በጀርመን ሠራዊትና በፈረንሳይ ሠራዊት መካከል በሚካሄዱ ብዙ አሰቃቂ ውጊያዎች መሃል አልፈናል።

ወደ እርሻችን ስንመለስ አብዛኞቹ ንብረቶቻችን ተዘርፈው ነበር። እዚያ የቀረው ውሻችን ቦቢ ብቻ ነበር። እነዚህን ሁኔታዎች ማየቴ ‘ጦርነትና መከራ የኖረው ለምንድን ነው?’ ብዬ እንዳስብ አደረገኝ።



[image: ማርሴል ወጣት ሳለ።]

በአሥራዎቹ ዕድሜ ሳለሁ ከይሖዋ ጋር ያለኝ ዝምድና ተጠናከረ





በዚያ ጊዜ አካባቢ ኤሚል ሽራንትዝ* የተባለ ታማኝ አቅኚ ሽማግሌ እየመጣ ይጠይቀን ነበር፤ ይህም በጣም ጠቅሞናል። በምድር ላይ መከራ የኖረው ለምን እንደሆነ ከመጽሐፍ ቅዱስ ላይ በግልጽ አብራራልን። ስለ ሕይወት ያሉኝን ሌሎች ጥያቄዎችም መለሰልኝ። ከይሖዋ ጋር የነበረኝ ወዳጅነት ተጠናከረ፤ እንዲሁም እሱ አፍቃሪ አምላክ እንደሆነ እርግጠኛ ሆንኩ።

ጦርነቱ ከማብቃቱ በፊትም ቤተሰባችን ከወንድሞች ጋር አዘውትሮ ይገናኝ ነበር። ነሐሴ 1943 ወንድም ጆዜ-ኒኮላ ሚኔ ወደ ቤታችን መጥቶ ንግግር አቀረበ። ከዚያም “መጠመቅ የሚፈልግ ሰው አለ?” ብሎ ጠየቀ። በዚህ ጊዜ አባቴ እጁን አወጣ፤ እኔም እጄን አወጣሁ። ሁለታችንም በእርሻችን አቅራቢያ በሚገኝ አንድ ትንሽ ወንዝ ውስጥ ተጠመቅን።

ታኅሣሥ 1944 የጀርመን ሠራዊት በምዕራቡ ግንባር ለመጨረሻ ጊዜ ከባድ ጥቃት ሰነዘረ፤ ይህም የበልጅ ውጊያ ተብሎ ይጠራል። የምንኖረው ውጊያው በሚካሄበት ቦታ አቅራቢያ ስለነበር ለአንድ ወር ያህል በምድር ቤታችን ውስጥ ለመቆየት ተገደናል። አንድ ቀን ከብቶቻችንን ለመመገብ ስወጣ እርሻችን በፈንጂ ስለተደበደበ የበረቱ ጣሪያ ተበታተነ። በአቅራቢያዬ ባለ ጋጣ ውስጥ የነበረ አንድ የአሜሪካ ወታደር “መሬት ላይ ተኛ” ብሎ ጮኸ። እኔም ሮጬ ሄጄ ከእሱ አጠገብ መሬት ላይ ተኛሁ። እሱም ጉዳት እንዳይደርስብኝ የራስ ቁሩን ጭንቅላቴ ላይ አደረገልኝ።






መንፈሳዊ እድገት አደረግኩ

በሠርጋችን ቀን





ከጦርነቱ በኋላ እኛ ከምንኖርበት አካባቢ በስተ ሰሜን 90 ኪሎ ሜትር ገደማ ርቀት ላይ ከሚገኘው ከሊየዥ ጉባኤ ጋር አዘውትረን እንገናኝ ነበር። ውሎ አድሮ በባስቶኝ አነስተኛ የጥናት ቡድን ማቋቋም ቻልን። በወቅቱ ከግብር ጋር የተያያዘ ሥራ እሠራ ነበር፤ ሕግ የማጥናት አጋጣሚም አገኘሁ። ከጊዜ በኋላ በአንድ የመንግሥት መሥሪያ ቤት ውስጥ መሥራት ጀመርኩ። በ1951 በባስቶኝ አነስተኛ የወረዳ ስብሰባ አካሄድን። በስብሰባው ላይ ወደ መቶ ገደማ የሚሆኑ ሰዎች ተገኝተዋል። ከእነሱ መካከል ኤሊ ሮይተር የተባለች አንዲት ቀናተኛ አቅኚ ትገኝበታለች። ኤሊ በስብሰባው ላይ ለመገኘት በብስክሌት 50 ኪሎ ሜትር ገደማ ተጉዛለች። ብዙም ሳይቆይ እኔና ኤሊ ተዋደድን፤ በኋላም ተጫጨን። በወቅቱ ኤሊ በዩናይትድ ስቴትስ በሚገኘው የጊልያድ ትምህርት ቤት እንድትካፈል ተጋብዛ ነበር። እሷም ወደ ዋናው መሥሪያ ቤት ደብዳቤ በመጻፍ ግብዣውን የማትቀበልበትን ምክንያት ተናገረች። በወቅቱ የይሖዋ ሕዝቦችን ሥራ ይመራ የነበረው ወንድም ኖር ‘አንድ ቀን ከባለቤትሽ ጋር በጊልያድ ትምህርት ቤት ትካፈሉ ይሆናል’ የሚል ደግነት የሚንጸባረቅበት መልስ ጻፈላት። የካቲት 1953 ተጋባን።

ኤሊ እና ልጃችን ሰርዥ





በዚያው ዓመት እኔና ኤሊ በኒው ዮርክ በሚገኘው ያንኪ ስታዲየም በተካሄደው “የአዲሱ ዓለም ኅብረተሰብ” የተባለ ትልቅ ስብሰባ ላይ ተገኘን። እዚያ እያለን አንድ ወንድም ጥሩ ሥራ እንደሚሰጠኝ በመግለጽ ወደ ዩናይትድ ስቴትስ ተዛውረን እንድንኖር ጋበዘን። ስለ ጉዳዩ ከጸለይን በኋላ እኔና ኤሊ ግብዣውን ከመቀበል ይልቅ ወደ ቤልጅየም ተመልሰን በባስቶኝ የሚገኘውን አሥር አስፋፊዎች ያሉትን ትንሽ ቡድናችንን ለመደገፍ ወሰንን። በቀጣዩ ዓመት ልጃችን ሰርዥ ሲወለድ በጣም ተደሰትን። የሚያሳዝነው ከሰባት ወር በኋላ ሰርዥ ታሞ ሞተ። የተሰማንን ጥልቅ ሐዘን ለይሖዋ ነገርነው፤ አስተማማኝ የሆነው የትንሣኤ ተስፋም አበረታቶናል።






የሙሉ ጊዜ አገልግሎት


ጥቅምት 1961 በአቅኚነት ለማገልገል የሚያስችል ነፃነት የሚሰጥ ሥራ አገኘሁ። ይሁንና በዚያው ቀን በቤልጅየም የሚገኘው የቅርንጫፍ ቢሮ አገልጋይ ስልክ ደወለልኝ። እሱም የወረዳ የበላይ ተመልካች ሆኜ ለማገልገል ፈቃደኛ መሆኔን ጠየቀኝ። እኔም “ይህን ምድብ ከመቀበላችን በፊት አቅኚ ሆነን ማገልገል እንችል ይሆን?” ብዬ ጠየቅኩት። ጥያቄዬ ተቀባይነት አገኘ። ለስምንት ወር በአቅኚነት ካገለገልን በኋላ መስከረም 1962 የወረዳ ሥራ ጀመርን።

ለሁለት ዓመት ያህል በወረዳ ሥራ ከተካፈልን በኋላ በብራስልስ በሚገኘው ቤቴል እንድናገለግል ተጋበዝን። ጥቅምት 1964 እዚያ ማገልገል ጀመርን። ይህ አዲስ ምድብ ብዙ በረከት አስገኝቶልናል። ወንድም ኖር በ1965 ቤቴላችንን ከጎበኘ ብዙም ሳይቆይ የቅርንጫፍ ቢሮ አገልጋይ ሆኜ ተሾምኩ፤ በዚህ ጊዜ በጣም ተገረምኩ። ከጊዜ በኋላ እኔና ኤሊ በጊልያድ ትምህርት ቤት 41ኛ ክፍል እንድንማር ተጋበዝን። ወንድም ኖር ከ13 ዓመት በፊት የተናገረው ሐሳብ ተፈጸመ! ከተመረቅን በኋላ ወደ ቤልጅየም ቤቴል ተመለስን።






ሕጋዊ መብታችንን ማስከበር


ባለፉት ዓመታት የሕግ እውቀቴን ተጠቅሜ በአውሮፓና በሌሎች አካባቢዎች ለአምልኮ መብታችን ጥብቅና የመቆም መብት አግኝቻለሁ። (ፊልጵ. 1:7) ይህ ኃላፊነት በሥራችን ላይ ገደብ ወይም እገዳ በተጣለባቸው ከ55 የሚበልጡ አገሮች ውስጥ ካሉ ባለሥልጣናት ጋር የመገናኘት አጋጣሚ ፈጥሮልኛል። ከእነዚህ ሰዎች ጋር ስገናኝ ሕግ የተማርኩ ሰው መሆኔን ከመግለጽ ይልቅ ራሴን የማስተዋውቀው “የአምላክ ሰው ነኝ” ብዬ ነው። “የንጉሥ [ወይም የዳኛ] ልብ በይሖዋ እጅ እንዳለ ጅረት ነው። እሱ ደስ ወዳሰኘው አቅጣጫ ሁሉ ይመራዋል” የሚለው ሐሳብ እውነት መሆኑን ስለምገነዘብ ምንጊዜም በጸሎት የይሖዋን አመራር እጠይቃለሁ።—ምሳሌ 21:1

የአውሮፓ ፓርላማ አባል ከሆነ አንድ ባለሥልጣን ጋር በተገናኘሁበት ወቅት የተፈጠረውን ሁኔታ መቼም ቢሆን አልረሳውም። እሱን ለማነጋገር በተደጋጋሚ ጥያቄ ካቀረብኩ በኋላ ሊያገኘኝ ፈቃደኛ ሆነ። እሱም “የምሰጥህ አምስት ደቂቃ ብቻ ነው፤ አንድ ደቂቃ እንኳ አልጨምርልህም” አለኝ። እኔም አጎንብሼ መጸለይ ጀመርኩ። ባለሥልጣኑ ግራ በመጋባት ምን እያደረግኩ እንደሆነ ጠየቀኝ። እኔም ቀና ብዬ “አንተ አገልጋዩ በመሆንህ አምላክን እያመሰገንኩ ነው” አልኩት። እሱም “ምን ማለትህ ነው?” ብሎ ጠየቀኝ። እኔም ሮም 13:4⁠ን አሳየሁት። ባለሥልጣኑ ፕሮቴስታንት ስለነበር ጥቅሱ ትኩረቱን ሳበው። ውጤቱስ ምን ሆነ? ለግማሽ ሰዓት ያህል እንዳነጋግረው ፈቀደልኝ። በጣም ፍሬያማ የሆነ ውይይት አደረግን። እንዲያውም ለሥራችን ያለውን አክብሮት ገልጿል።

ባለፉት ዓመታት የይሖዋ ሕዝቦች አውሮፓ ውስጥ ከክርስቲያናዊ ገለልተኝነት፣ ልጅ ከማሳደግ መብት፣ ከግብር እና ከሌሎች ጉዳዮች ጋር የተያያዙ ብዙ ሕጋዊ ሙግቶችን አድርገዋል። ከእነዚህ መካከል በብዙዎቹ ውስጥ የመካፈል እንዲሁም ይሖዋ ስኬታማ ሲያደርገንና ድል ሲያጎናጽፈን የማየት መብት አግኝቻለሁ። የይሖዋ ምሥክሮች በአውሮፓ የሰብዓዊ መብቶች ፍርድ ቤት ውስጥ ከ140 የሚበልጡ ክሶችን ረትተዋል!






በኩባ ተጨማሪ ነፃነት አገኘን


በ1990ዎቹ በሥራችን ላይ አንዳንድ ገደቦች በተጣሉባት በኩባ የሚኖሩ ወንድሞችና እህቶች የሃይማኖት ነፃነት እንዲያገኙ ለመርዳት በዋናው መሥሪያ ቤት ከሚያገለግለው ከወንድም ፊሊፕ ብረምሊ እና በጣሊያን ከሚኖረው ከወንድም ቫልተር ፋርኔቲ ጋር አብረን እንሠራ ነበር። በቤልጅየም ወደሚገኘው የኩባ ኤምባሲ ደብዳቤ ከጻፍኩ በኋላ ጥያቄያችንን እንዲያስተናግድ ከተመደበው ባለሥልጣን ጋር ተገናኘሁ። መጀመሪያ አካባቢ ከባለሥልጣኑ ጋር ያደረግናቸው ውይይቶች መንግሥት በሥራችን ላይ ገደብ እንዲጥል ያነሳሱትን የተሳሳቱ አመለካከቶች በመፍታት ረገድ እምብዛም ውጤት አላስገኙም ነበር።

ከፊሊፕ ብረምሊ እና ከቫልተር ፋርኔቲ ጋር በ1990ዎቹ ወደ ኩባ ከሄድንባቸው ጊዜያት በአንዱ





በጸሎት የይሖዋን አመራር ከጠየቅን በኋላ ወደ ኩባ 5,000 መጽሐፍ ቅዱሶችን ለመላክ ፈቃድ ጠየቅን፤ ጥያቄያችንም ተቀባይነት አገኘ። መጽሐፍ ቅዱሶቹ በሰላም ኩባ ደርሰው ለወንድሞች ተሰራጩ። በመሆኑም ይሖዋ ጥረታችንን እየባረከልን ነው የሚል መደምደሚያ ላይ ደረስን። ቀጥሎም 27,500 ተጨማሪ መጽሐፍ ቅዱሶችን ለመላክ ፈቃድ ጠየቅን። አሁንም ጥያቄያችን ተቀባይነት አገኘ። በኩባ የሚኖሩ ወንድሞቻችንና እህቶቻችን የመጽሐፍ ቅዱስ የግል ቅጂ እንዲያገኙ መርዳት መቻሌ በጣም አስደስቶኛል።

ሥራችን ሕጋዊ እውቅና እንዲያገኝ ለመርዳት ወደ ኩባ በተደጋጋሚ ተመላልሻለሁ። በዚህም የተነሳ ከበርካታ የመንግሥት ባለሥልጣናት ጋር ጥሩ ዝምድና መመሥረት ችያለሁ።






በሩዋንዳ የሚኖሩ ወንድሞቻችንን መርዳት


በ1994 ሩዋንዳ ውስጥ ባሉ ቱትሲዎች ላይ በተካሄደው የዘር ማጥፋት ዘመቻ ከ1,000,000 የሚበልጡ ሰዎች ተጨፍጭፈዋል። የሚያሳዝነው አንዳንድ ወንድሞቻችንና እህቶቻችንም ተገድለዋል። ብዙም ሳይቆይ፣ የተወሰኑ ወንድሞች በሩዋንዳ ላሉ ክርስቲያኖች ሰብዓዊ እርዳታ ለማድረስ ዝግጅት እንዲያደርጉ ተጠየቁ።

ቡድናችን ወደ መዲናዋ ወደ ኪጋሊ ሲደርስ እዚያ ያለው የትርጉም ቢሮና የጽሑፍ ማከማቻ በጥይት ተበሳስቶ ነበር። በገጀራ ስለተገደሉ ወንድሞችና እህቶች የሚገልጹ በርካታ አሳዛኝ ታሪኮችን ሰማን። ሆኖም ወንድሞችና እህቶች ስላሳዩት ክርስቲያናዊ ፍቅር የሚገልጹ በርካታ ተሞክሮዎችም ሰምተናል። ለምሳሌ በአንድ የሁቱ ቤተሰብ ግቢ ውስጥ ባለ ጉድጓድ ውስጥ ለ28 ቀናት ተደብቆ የቆየ አንድ ቱትሲ ወንድም አግኝተናል። በኪጋሊ በተካሄደ አንድ ስብሰባ ላይ ከ900 ለሚበልጡ ወንድሞችና እህቶች መንፈሳዊ ማበረታቻ ሰጥተናል።



[image: ሥዕሎች፦ 1. ጠንካራ ሽፋን ያለው አንድ መጽሐፍ ተቀዶ። 2. ማርሴልና ሌሎች ሁለት ወንድሞች በእርዳታ ቁሳቁሶች ተከበው።]

በስተ ግራ፦ በትርጉም ቢሯችን ውስጥ በጥይት የተመታ መጽሐፍ

በስተ ቀኝ፦ እርዳታ በማድረሱ ሥራ ስካፈል





ቀጥሎም ድንበር ተሻግረን ወደ ዛየር (አሁን ኮንጎ ዲሞክራሲያዊ ሪፑብሊክ ይባላል) ሄድን። ወደዚያ የሄድነው በጎማ ከተማ አቅራቢያ ወደሚገኙ የስደተኛ ካምፖች የሸሹ በርካታ የሩዋንዳ ወንድሞችና እህቶችን ማግኘት ስለፈለግን ነው። ሆኖም ልናገኛቸው አልቻልንም። ስለዚህ ወደ እነሱ እንዲመራን ይሖዋን በጸሎት ጠየቅነው። ከዚያም አንድ ሰው ወደ እኛ አቅጣጫ ሲመጣ አየን። እኛም የይሖዋ ምሥክሮችን ያውቅ እንደሆነ ጠየቅነው። እሱም “አዎ፣ እኔም የይሖዋ ምሥክር ነኝ” ሲል መለሰልን። ከዚያም “ወደ እርዳታ አስተባባሪ ኮሚቴው ልወስዳችሁ እችላለሁ” አለን። ከእርዳታ አስተባባሪ ኮሚቴው ጋር የሚያንጽ ስብሰባ ካደረግን በኋላ 1,600 ገደማ ከሚሆኑ ስደተኞች ጋር ተሰብስበን መንፈሳዊ ማበረታቻና ማጽናኛ ሰጠናቸው። ከበላይ አካሉ የተላከውን ደብዳቤም አነበብንላቸው። ወንድሞችና እህቶች የሚከተለውን ማበረታቻ ሲሰሙ ልባቸው በጥልቅ ተነካ፦ “ሁልጊዜ እንጸልይላችኋለን። ይሖዋ እንደማይተዋችሁ እርግጠኞች ነን።” የበላይ አካሉ የጻፈው ይህ ሐሳብ እውነት መሆኑ ታይቷል። በዛሬው ጊዜ ሩዋንዳ ውስጥ ከ30,000 የሚበልጡ የይሖዋ ምሥክሮች ይሖዋን በደስታ እያገለገሉ ይገኛሉ።






ታማኝነቴን ለመጠበቅ ቆርጫለሁ


ለ58 ዓመታት ያህል በትዳር ከቆየን በኋላ በ2011 ውዷን ባለቤቴን ኤሊን በሞት አጣሁ። የተሰማኝን ጥልቅ ሐዘን ለይሖዋ በጸሎት ነገርኩት፤ እሱም አጽናንቶኛል። ለሌሎች የመንግሥቱን ምሥራች ማካፈሌም እንድጽናና ረድቶኛል።

አሁን የምገኘው በ90ዎቹ ዕድሜ ውስጥ ቢሆንም በየሳምንቱ በክርስቲያናዊ አገልግሎት እካፈላለሁ። እዚህ በቤልጅየም ቅርንጫፍ ቢሮ የሚገኘውን የሕግ ክፍል መደገፍ፣ ተሞክሮዬን ለሌሎች ማካፈል እንዲሁም በቤቴል ቤተሰብ ውስጥ ላሉ ወጣቶች እረኝነት ማድረግ መቻሌም ያስደስተኛል።

በሕይወቴ ለመጀመሪያ ጊዜ ወደ ይሖዋ የጸለይኩት ከ84 ዓመታት ገደማ በፊት ነው። ከዚያ ዕለት አንስቶ ከይሖዋ ጋር በመጓዝ አስደሳች ሕይወት አሳልፌያለሁ፤ ወደ እሱም ይበልጥ ቀርቤያለሁ። ይሖዋ በሕይወት ዘመኔ በሙሉ ጸሎቴን ስለሰማኝ በጣም አመሰግነዋለሁ።—መዝ. 66:19*







^  የወንድም ሽራንትዝ የሕይወት ታሪክ በመስከረም 15, 1973 መጠበቂያ ግንብ ከገጽ 570-574 ላይ ወጥቷል።


^  ይህ ርዕስ በመዘጋጀት ላይ ሳለ የካቲት 4, 2023 ወንድም ማርሴል ጂሌት በሞት አንቀላፍቷል።






^ (መዝ. 65:2) ጸሎት ሰሚ የሆንከው አምላክ ሆይ፣ ሁሉም ዓይነት ሰው* ወደ አንተ ይመጣል።

ቃል በቃል “ሥጋ ሁሉ።”


^ (ፊልጵ. 1:7) ስለ እናንተ ስለ ሁላችሁ እንዲህ ብዬ ማሰቤ ትክክል ነው፤ ምክንያቱም በእስራቴም ሆነ ለምሥራቹ ስሟገትና በሕግ የጸና እንዲሆን ለማድረግ ስጥር ከእኔ ጋር የጸጋው ተካፋዮች የሆናችሁት እናንተ በልቤ ውስጥ ናችሁ።



^ (ምሳሌ 21:1) የንጉሥ ልብ በይሖዋ እጅ እንዳለ ጅረት ነው። እሱ ደስ ወዳሰኘው አቅጣጫ ሁሉ ይመራዋል።



^ (ሮም 13:4) ለአንተ ጥቅም ሲባል የተሾመ የአምላክ አገልጋይ ነውና። ክፉ የምታደርግ ከሆነ ግን ልትፈራ ይገባሃል፤ ምክንያቱም ሰይፍ የሚታጠቀው እንዲያው በከንቱ አይደለም። ክፉ የሚሠራን በመቅጣት* የሚበቀል የአምላክ አገልጋይ ነው።

ወይም “ክፉ በሚሠራ ላይ የአምላክን ቁጣ በመግለጽ።”


^ (መዝ. 66:19) ሆኖም አምላክ ሰምቷል፤ ጸሎቴን በትኩረት አዳምጧል።








የአንባቢያን ጥያቄዎች



በመዝሙር 12:7 ላይ “ትጋርዳቸዋለህ” የተባሉት በቁጥር 5 ላይ የተጠቀሱት ‘የተጎሳቆሉ ሰዎች’ ናቸው ወይስ በቁጥር 6 ላይ የተጠቀሱት የይሖዋ “ቃላት” (የ1954 ትርጉም)?

አውዱ እንደሚጠቁመው ጥቅሱ የሚናገረው ስለ ሰዎች ነው።

መዝሙር 12:1-4 “ከሰው ልጆች መካከል ታማኞች ጠፍተዋል” የሚል ሐሳብ ይዟል። ቀጥሎም መዝሙር 12:5-7 እንዲህ ይላል፦


“‘የተጎሳቆሉት ሰዎች በመጨቆናቸው፣

ድሆችም በመቃተታቸው፣

እርምጃ ለመውሰድ እነሳለሁ’ ይላል ይሖዋ። 

‘በንቀት ዓይን ከሚመለከቷቸው ሁሉ እታደጋቸዋለሁ።’

የይሖዋ ቃል የጠራ ነው፤

ከሸክላ በተሠራ ምድጃ እንደተጣራ ብር ሰባት ጊዜ የነጠረ ነው። 

ይሖዋ ሆይ፣ አንተ ትጋርዳቸዋለህ፤

እያንዳንዳቸውን ከዚህ ትውልድ ለዘላለም ትጠብቃቸዋለህ።”



ቁጥር 5 አምላክ ለተጨቆኑ ሰዎች ምን እንደሚያደርግላቸው ይናገራል፤ ያድናቸዋል።

ቁጥር 6 ደግሞ ‘የይሖዋ ቃል እንደተጣራ ብር የጠራ እንደሆነ’ ይናገራል። ቀናተኛ የሆኑ ክርስቲያኖች የዳዊትን ስሜት ሙሉ በሙሉ ይጋራሉ።—መዝ. 18:30፤ 119:140

አሁን ደግሞ ቀጣዩን ቁጥር ማለትም መዝሙር 12:7⁠ን እንመልከት፤ “ይሖዋ ሆይ፣ አንተ ትጋርዳቸዋለህ፤ እያንዳንዳቸውን ከዚህ ትውልድ ለዘላለም ትጠብቃቸዋለህ” ይላል። ይህ ጥቅስ የሚናገረው ስለ እነማን ነው?

ከዚህ በፊት ያለው ጥቅስ የሚናገረው ስለ ይሖዋ ቃል ስለሆነ አንዳንድ ሰዎች ይሖዋ ‘የሚጋርደው’ ቃሉን ነው የሚል መደምደሚያ ላይ ሊደርሱ ይችላሉ። እውነት ነው፣ ተቃዋሚዎች መጽሐፍ ቅዱስን ለማገድም ሆነ ለማጥፋት ጥረት ቢያደርጉም ይሖዋ ጥበቃ አድርጎለታል።—ኢሳ. 40:8፤ 1 ጴጥ. 1:25

ሆኖም በቁጥር 5 ላይ የተጠቀሰው ሐሳብም እውነት እንደሆነ እናውቃለን። ከዚህ ቀደም ይሖዋ ለተጎሳቆሉና ለተጨቆኑ ሰዎች እርዳታ አድርጓል እንዲሁም ታድጓቸዋል፤ ወደፊትም እንዲሁ ያደርጋል።—ኢዮብ 36:15፤ መዝ. 6:4፤ 31:1, 2፤ 54:7፤ 145:20

ታዲያ ቁጥር 7 የሚናገረው ስለ እነማን ነው?

የመዝሙሩ አጠቃላይ ይዘት እንደሚጠቁመው ቁጥር 7 የሚናገረው ስለ ሰዎች ነው።

መዝሙር 12:1 ክፉዎች ስለሚዋሿቸው “ታማኞች” ሁኔታ ይናገራል። ቀጥሎም ይሖዋ አምላክ አንደበታቸውን አላግባብ በሚጠቀሙ ሰዎች ላይ እርምጃ እንደሚወስድ የሚጠቁም ሐሳብ እናገኛለን። ይህ መዝሙር የይሖዋ ቃል የጠራ ስለሆነ እሱ ለሕዝቦቹ ሲል እርምጃ እንደሚወስድ መተማመን እንደምንችል ዋስትና ይሰጠናል።

ስለዚህ ቁጥር 7 የሚናገረው ክፉዎች ያጎሳቆሏቸውን ሰዎች ይሖዋ እንደሚጋርዳቸውና እንደሚጠብቃቸው ነው።

ይህ ጥቅስ “ትጋርዳቸዋለህ” እንዲሁም “ትጠብቃቸዋለህ” ተብሎ የተተረጎመው ጥንታዊውን የማሶሬቶች የዕብራይስጥ ጽሑፍ መሠረት በማድረግ ነው። የግሪክኛው ሰብዓ ሊቃናት ቁጥር 7 ላይ “ትጋርደናለህ” እንዲሁም “ትጠብቀናለህ” የሚሉ ቃላትን ይጠቀማል፤ ይህም ጥቅሱ የሚናገረው ስለተጨቆኑና ስለተጎሳቆሉ ታማኝ ሰዎች መሆኑን ይጠቁማል። በመጨረሻም፣ ቁጥር 7 “እያንዳንዳቸውን ከዚህ ትውልድ ለዘላለም ትጠብቃቸዋለህ” ይላል፤ ይህም ታማኞች ብልሹ ምግባርን ከሚያስፋፉ ሰዎች ጥበቃ እንደሚያገኙ ያመለክታል። (መዝ. 12:7, 8) በአረማይኩ ታርገም ላይ ቁጥር 7 የተተረጎመው እንዲህ ተብሎ ነው፦ “ጌታ ሆይ፣ አንተ ጻድቃንን ትጠብቃለህ፤ ከዚህ ክፉ ትውልድ ለዘላለም ትጋርዳቸዋለህ።” ይህም መዝሙር 12:7 የሚናገረው ስለ አምላክ ቃላት እንዳልሆነ የሚያሳይ ተጨማሪ ማስረጃ ነው።

ስለዚህ ይህ ጥቅስ፣ አምላክ ለታማኝ ሰዎች ሲል እርምጃ እንደሚወስድ ተስፋ የሚሰጥ ነው።







^ (መዝ. 12:7) ይሖዋ ሆይ፣ አንተ ትጋርዳቸዋለህ፤ እያንዳንዳቸውን ከዚህ ትውልድ ለዘላለም ትጠብቃቸዋለህ።



^ (መዝ. 12:5) “የተጎሳቆሉት ሰዎች በመጨቆናቸው፣ ድሆችም በመቃተታቸው፣ እርምጃ ለመውሰድ እነሳለሁ” ይላል ይሖዋ። “በንቀት ዓይን ከሚመለከቷቸው* ሁሉ እታደጋቸዋለሁ።”

ወይም “ጉራ ከሚነዙባቸው።”


^ (መዝ. 12:6) የይሖዋ ቃል የጠራ ነው፤ ከሸክላ በተሠራ ምድጃ* እንደተጣራ ብር ሰባት ጊዜ የነጠረ ነው።

“መሬት ላይ በተተከለ የማቅለጫ ምድጃ” ማለትም ሊሆን ይችላል።


^  (መዝ. 12:1-4) ይሖዋ ሆይ፣ አንድም ታማኝ ሰው ስለሌለ አድነኝ፤ ከሰው ልጆች መካከል ታማኞች ጠፍተዋል።   2 እርስ በርሳቸው ውሸት ይነጋገራሉ፤ በከንፈራቸው ይሸነግላሉ፤* አታላይ በሆነ ልብም* ይናገራሉ።   3 ይሖዋ የሚሸነግልን ከንፈር ሁሉ፣ ጉራ የሚነዛውንም ምላስ ይቆርጣል፤  4 እነሱ “በምላሳችን እንረታለን። አንደበታችንን እንዳሻን እንጠቀምበታለን፤ በእኛ ላይ ጌታ ሊሆን የሚችል ማን ነው?” ይላሉ።

ቃል በቃል “በለስላሳ ከንፈር ይናገራሉ።”
ቃል በቃል “በልብና በልብም።”


^  (መዝ. 12:5-7) “የተጎሳቆሉት ሰዎች በመጨቆናቸው፣ ድሆችም በመቃተታቸው፣ እርምጃ ለመውሰድ እነሳለሁ” ይላል ይሖዋ። “በንቀት ዓይን ከሚመለከቷቸው* ሁሉ እታደጋቸዋለሁ።”   6 የይሖዋ ቃል የጠራ ነው፤ ከሸክላ በተሠራ ምድጃ* እንደተጣራ ብር ሰባት ጊዜ የነጠረ ነው።   7 ይሖዋ ሆይ፣ አንተ ትጋርዳቸዋለህ፤ እያንዳንዳቸውን ከዚህ ትውልድ ለዘላለም ትጠብቃቸዋለህ።

ወይም “ጉራ ከሚነዙባቸው።”
“መሬት ላይ በተተከለ የማቅለጫ ምድጃ” ማለትም ሊሆን ይችላል።


^  (መዝ. 18:30) የእውነተኛው አምላክ መንገድ ፍጹም ነው፤ የይሖዋ ቃል የነጠረ ነው። እሱ መጠጊያ ለሚያደርጉት ሁሉ ጋሻቸው ነው።



^  (መዝ. 119:140) ቃልህ እጅግ የጠራ ነው፤ አገልጋይህም ይወደዋል።



^  (መዝ. 12:7) ይሖዋ ሆይ፣ አንተ ትጋርዳቸዋለህ፤ እያንዳንዳቸውን ከዚህ ትውልድ ለዘላለም ትጠብቃቸዋለህ።



^  (ኢሳ. 40:8) ለምለሙ ሣር ይደርቃል፤ አበባው ይጠወልጋል፤ የአምላካችን ቃል ግን ለዘላለም ጸንቶ ይኖራል።”



^  (1 ጴጥ. 1:25) የይሖዋ* ቃል ግን ለዘላለም ጸንቶ ይኖራል።” ለእናንተም የተሰበከላችሁ ምሥራች ይህ “ቃል” ነው።

ከተጨማሪው መረጃ ላይ ሀ5ን ተመልከት።


^  (ኢዮብ 36:15) ሆኖም አምላክ* የተጎሳቆሉ ሰዎችን ከጉስቁልናቸው ይታደጋቸዋል፤ ጭቆና በሚደርስባቸው ጊዜ ጆሯቸውን ይከፍታል።

ቃል በቃል “እሱ።”


^  (መዝ. 6:4) ይሖዋ ሆይ፣ ተመለስ፤ ደግሞም ታደገኝ፤* ለታማኝ ፍቅርህ ስትል አድነኝ።

ወይም “ነፍሴን ታደጋት።”


^  (መዝ. 31:1, 2) ይሖዋ ሆይ፣ አንተን መጠጊያ አድርጌአለሁ። ፈጽሞ አልፈር። ከጽድቅህ የተነሳ ታደገኝ።   2 ጆሮህን ወደ እኔ አዘንብል።* ፈጥነህ ታደገኝ። እኔን ለማዳን በተራራ ላይ ያለ ምሽግ፣ የተመሸገ ስፍራም ሁንልኝ።

ወይም “ጎንበስ ብለህ ስማኝ።”


^  (መዝ. 54:7) ከጭንቅ ሁሉ ያድነኛልና፤ ጠላቶቼንም በድል አድራጊነት እመለከታለሁ።



^  (መዝ. 145:20) ይሖዋ የሚወዱትን ሁሉ ይጠብቃል፤ ክፉዎችን ሁሉ ግን ይደመስሳል።



^  (መዝ. 12:1) ይሖዋ ሆይ፣ አንድም ታማኝ ሰው ስለሌለ አድነኝ፤ ከሰው ልጆች መካከል ታማኞች ጠፍተዋል።



^  (መዝ. 12:7, 8) ይሖዋ ሆይ፣ አንተ ትጋርዳቸዋለህ፤ እያንዳንዳቸውን ከዚህ ትውልድ ለዘላለም ትጠብቃቸዋለህ።   8 የሰው ልጆች ብልሹ ምግባርን ስለሚያስፋፉ፣ ክፉዎች እንዳሻቸው ይፈነጫሉ።



^  (መዝ. 12:7) ይሖዋ ሆይ፣ አንተ ትጋርዳቸዋለህ፤ እያንዳንዳቸውን ከዚህ ትውልድ ለዘላለም ትጠብቃቸዋለህ።









የጥናት ርዕስ 25




መዝሙር 7 ይሖዋ ኃይላችን



ይሖዋ “ሕያው አምላክ” እንደሆነ አስታውስ



“ይሖዋ ሕያው ነው!”—መዝ. 18:46




ዓላማ

የምናመልከው አምላክ ሕያው አምላክ መሆኑን ማስታወሳችን በእጅጉ ይጠቅመናል።




 1. የይሖዋ ሕዝቦች የሚያጋጥሟቸውን ችግሮች ተቋቁመው እሱን ማምለካቸውን ለመቀጠል የሚረዳቸው ምንድን ነው?


መልስህ



“ለመቋቋም የሚያስቸግር በዓይነቱ ልዩ የሆነ ዘመን”—መጽሐፍ ቅዱስ የምንኖርበትን ዘመን የሚገልጸው በዚህ መንገድ ነው። (2 ጢሞ. 3:1) በዚህ ሥርዓት ውስጥ በሁሉም ሰው ላይ ከሚደርሱት ችግሮች በተጨማሪ የይሖዋ ሕዝቦች ተቃውሞንና ስደትን መቋቋም ያስፈልጋቸዋል። እነዚህ ችግሮች እያሉም ይሖዋን ማምለካችንን ለመቀጠል ምን ይረዳናል? ከሚረዱን ወሳኝ ነገሮች አንዱ፣ ይሖዋ “ሕያው አምላክ” መሆኑን ማስታወስ ነው።—ኤር. 10:10፤ 2 ጢሞ. 1:12

 2. ይሖዋ ሕያው አምላክ ነው ሲባል ምን ማለት ነው?


መልስህ



2 ይሖዋ ፈተና ሲያጋጥመን የሚያበረታንና እኛን ለመደገፍ የሚያስችሉ አጋጣሚዎችን የሚፈልግ እውን የሆነ አምላክ ነው። (2 ዜና 16:9፤ መዝ. 23:4) እሱ ሕያው አምላክ መሆኑን ማስታወሳችን የሚያጋጥመንን ማንኛውንም ፈተና በተሳካ ሁኔታ ለመጋፈጥ ይረዳናል። ከንጉሥ ዳዊት ጋር በተያያዘ ይህ እውነት መሆኑ የታየው እንዴት እንደሆነ እስቲ እንመልከት።

 3. ዳዊት “ይሖዋ ሕያው ነው” ሲል ምን ማለቱ ነበር?


መልስህ



3 ዳዊት ይሖዋን ያውቀውና ይታመንበት ነበር። ንጉሥ ሳኦልን ጨምሮ ጠላቶቹ ሲያሳድዱት ዳዊት ይሖዋ እንዲረዳው ጸልዮአል። (መዝ. 18:6) አምላክ ጸሎቱን በመስማት ከታደገው በኋላ ዳዊት “ይሖዋ ሕያው ነው!” በማለት ስሜቱን ገልጿል። (መዝ. 18:46) ዳዊት ይህን ሲል አምላክ መኖሩን መናገሩ ብቻ አልነበረም። አንድ የማመሣከሪያ ጽሑፍ እንደሚገልጸው ዳዊት ይህን ሲል ይሖዋ “ሕዝቦቹን ለመርዳት ሁልጊዜ እርምጃ የሚወስድ ሕያው አምላክ መሆኑን” በእርግጠኝነት እንደሚያምን መናገሩ ነው። አዎ፣ ዳዊት አምላኩ ሕያው መሆኑን በገዛ ሕይወቱ አይቷል፤ ይህ እምነቱ ደግሞ ይሖዋን ለማገልገልና ለማወደስ ያለውን ቁርጠኝነት አጠናክሮለታል።—መዝ. 18:28, 29, 49

 4. ይሖዋ ሕያው አምላክ መሆኑን ማመናችን የሚጠቅመን እንዴት ነው?


መልስህ



4 ይሖዋ ሕያው አምላክ እንደሆነ ማመናችን እሱን በቅንዓት ለማገልገል ይረዳናል። ፈተናዎችን በጽናት ለመቋቋም የሚያስችል ብርታትና አምላክን በትጋት ማገልገላችንን ለመቀጠል የሚያስችል ተነሳሽነት ይኖረናል። ከዚህም ሌላ፣ ከይሖዋ ጋር ተቀራርበን ለመኖር ያለንን ቁርጠኝነት ያጠናክርልናል።

ሕያው የሆነው አምላክ ያበረታሃል

 5. ፈተናዎችን በልበ ሙሉነት ለመጋፈጥ የሚረዳን ምንድን ነው? (ፊልጵስዩስ 4:13)


መልስህ



5 ይሖዋ ሕያው እንደሆነና እኛን ለመርዳት ዝግጁ እንደሆነ ካስታወስን ትንሽም ይሁን ትልቅ ማንኛውንም ፈተና በጽናት መቋቋም እንችላለን። ምክንያቱም የሚያጋጥመን ችግር ምንም ያህል ከባድ ቢሆን ከአምላካችን አቅም በላይ አይደለም። እሱ ሁሉን ቻይ አምላክ ስለሆነ ለመጽናት የሚያስችል ብርታት ይሰጠናል። (ፊልጵስዩስ 4:13⁠ን አንብብ።) ስለዚህ የሚያጋጥሙንን ፈተናዎች በልበ ሙሉነት መጋፈጥ እንችላለን። ትናንሽ ፈተናዎች ሲያጋጥሙን የይሖዋን እርዳታ ማየታችን ትላልቅ ፈተናዎች በሚያጋጥሙን ጊዜም እንደሚረዳን እንድንተማመን ያደርገናል።

 6. ዳዊት ልጅ ሳለ በይሖዋ ላይ ያለውን እምነት ለማጠናከር የሚረዳ ምን ሁኔታ አጋጥሞታል?


መልስህ



6 ዳዊት በይሖዋ ላይ ያለውን እምነት ለማጠናከር የረዱትን ሁለት አጋጣሚዎች እስቲ እንመልከት። በልጅነቱ እረኛ ሳለ አንድ ድብና አንድ አንበሳ መጥተው የአባቱን በጎች ነጥቀው ወስደው ነበር። በሁለቱም ጊዜያት ዳዊት አውሬውን በማሳደድ በጎቹን ማስጣል ችሏል። ያም ቢሆን ይህን ማድረግ የቻለው በራሱ ኃይል እንደሆነ አልተሰማውም። ከዚህ ይልቅ ይሖዋ እንደረዳው ተገንዝቧል። (1 ሳሙ. 17:34-37) ዳዊት እነዚህን አጋጣሚዎች ፈጽሞ አልረሳቸውም። በእነዚህ አጋጣሚዎች ላይ ማሰላሰሉ ሕያው የሆነው አምላክ ወደፊትም እንደሚያበረታው እንዲተማመን ረድቶታል።

 7. ዳዊት ትክክለኛውን እይታ መያዙ ጎልያድን እንዲገጥም የረዳው እንዴት ነው?


መልስህ



7 ከጊዜ በኋላ ዳዊት ገና በአሥራዎቹ ዕድሜ እያለ ወደ እስራኤላውያን የጦር ሰፈር ሄደ። በዚያም ጎልያድ የተባለ ግዙፍ ፍልስጤማዊ ‘ለውጊያ በተሰለፈው የእስራኤል ሠራዊት ላይ በመሳለቁ’ የተነሳ ወታደሮቹ በፍርሃት እንደተሸበሩ አየ። (1 ሳሙ. 17:10, 11) ወታደሮቹ የተሸበሩት በሰውየው ግዝፈትና በተናገረው ግድድር ላይ በማተኮራቸው ነው። (1 ሳሙ. 17:24, 25) ዳዊት ግን ሁኔታውን የተመለከተው ከሌላ አቅጣጫ ነው። ሁኔታውን በእስራኤል ሠራዊት ላይ እንደተሰነዘረ ግድድር ብቻ ሳይሆን “ሕያው በሆነው አምላክ ሠራዊት ላይ” እንደተሰነዘረ ግድድር አድርጎ ቆጥሮታል። (1 ሳሙ. 17:26) ዳዊት በይሖዋ ላይ አተኩሯል። ዳዊት እረኛ ሳለ የረዳው አምላክ በዚህ ሁኔታ ውስጥም እንደሚረዳው ተማምኖ ነበር። አምላክ እንደሚረዳው በመተማመን ጎልያድን ገጠመው፤ ደግሞም አሸነፈው።—1 ሳሙ. 17:45-51

 8. ፈተናዎች ሲያጋጥሙን ይሖዋ እንደሚረዳን ያለንን እምነት ማጠናከር የምንችለው እንዴት ነው? (ሥዕሉንም ተመልከት።)


መልስህ



8 እኛም ሕያው የሆነው አምላክ ሊረዳን ዝግጁ እንደሆነ ካስታወስን ፈተናዎችን በተሳካ ሁኔታ መወጣት እንችላለን። (መዝ. 118:6) ይሖዋ ቀደም ሲል ያደረጋቸውን ነገሮች መመርመራችን በዚህ እውነታ ላይ ያለንን እምነት ያጠናክርልናል። ይሖዋ አገልጋዮቹን እንዴት እንዳዳናቸው የሚያሳዩ የመጽሐፍ ቅዱስ ዘገባዎችን አንብብ። (ኢሳ. 37:17, 33-37) በተጨማሪም ይሖዋ በዘመናችን ያሉ ወንድሞችና እህቶችን የረዳቸው እንዴት እንደሆነ የሚያሳዩ jw.org ላይ የወጡ ዘገባዎችን ተመልከት። ከዚህም ሌላ ይሖዋ ለአንተ ሲል እርምጃ የወሰደባቸውን ጊዜያት አስታውስ። እርግጥ ድብና አንበሳ እንደማሸነፍ ያለ አስደናቂ ተሞክሮ ማስታወስ አትችል ይሆናል። ያም ቢሆን ይሖዋ በሕይወትህ ውስጥ ብዙ ነገሮችን እንዳደረገልህ የተረጋገጠ ነው። አንተን ወደ ራሱ በመሳብ ከእሱ ጋር ወዳጅነት እንድትመሠርት አድርጎሃል። (ዮሐ. 6:44) አሁንም ቢሆን እውነት ውስጥ መኖር የቻልከው እሱ ስለረዳህ ነው። ከዚህ በፊት ጸሎትህን የመለሰልህ፣ በትክክለኛው ጊዜ የሚያስፈልግህን እርዳታ የሰጠህ ወይም አንድን አስቸጋሪ ሁኔታ ለመቋቋም የረዳህ እንዴት እንደሆነ ለማስታወስ እንዲረዳህ ለምን አትጠይቀውም? እንዲህ ባሉ ተሞክሮዎች ላይ ማሰላሰልህ ይሖዋ አንተን መርዳቱን እንደሚቀጥል ያለህን እምነት ያጠናክርልሃል።



[image: ሁለት ወንድሞች እስር ቤት ውስጥ አልጋ ላይ ተቀምጠው ሲያወሩ። ከጀርባቸው ባለው ግድግዳ ላይ ካርዶች፣ ደብዳቤዎችና አንድ ሥዕል ተለጥፏል።]

ከሚያጋጥሙን ፈተናዎች በስተ ጀርባ አንድ ወሳኝ ጉዳይ አለ (አንቀጽ 8-9⁠ን ተመልከት)







 9. ለሚያጋጥሙን ፈተናዎች ምን ዓይነት አመለካከት ሊኖረን ይገባል? (ምሳሌ 27:11)


መልስህ



9 ይሖዋ ሕያው አምላክ እንደሆነ ማስታወሳችን ለሚያጋጥሙን ፈተናዎች ትክክለኛ አመለካከት እንዲኖረን ይረዳናል። እንዴት? ከሚያጋጥሙን ፈተናዎች በስተ ጀርባ በይሖዋና በሰይጣን መካከል የተነሳ ትልቅ ጉዳይ እንዳለ እናስታውሳለን። ዲያብሎስ ችግር ሲያጋጥመን ይሖዋን እንደምንተው ተናግሯል። (ኢዮብ 1:10, 11፤ ምሳሌ 27:11⁠ን አንብብ።) ሆኖም ያጋጠሙንን ፈተናዎች በተሳካ ሁኔታ ስንቋቋም ለይሖዋ ያለንን ፍቅር እናሳያለን፤ ዲያብሎስ ውሸታም እንደሆነም እናረጋግጣለን። የባለሥልጣናት ተቃውሞ፣ የኢኮኖሚ ችግር ወይም በአገልግሎት ላይ የምታገኛቸው ሰዎች የሚሰጡት አሉታዊ ምላሽ ከባድ ፈተና ሆኖብሃል? ወይም ሌላ ዓይነት ፈተና እየተጋፈጥክ ነው? ከሆነ፣ ያጋጠመህ ሁኔታ የይሖዋን ልብ ደስ ለማሰኘት የሚያስችል አጋጣሚ እንደሚሰጥህ አስታውስ። በተጨማሪም እሱ ልትሸከመው ከምትችለው በላይ ፈተና እንዲደርስብህ እንደማይፈቅድ አትርሳ። (1 ቆሮ. 10:13) ለመጽናት የሚያስችል ብርታት ይሰጥሃል።

ሕያው የሆነው አምላክ ወሮታህን ይከፍልሃል

10. ሕያው የሆነው አምላክ ለሚያመልኩት ሰዎች ምን ያደርጋል?


መልስህ



10 ይሖዋ ለሚያመልኩት ሰዎች ምንጊዜም ወሮታ የሚከፍል አምላክ ነው። (ዕብ. 11:6) በአሁኑ ጊዜ ሰላምና እርካታ፣ ወደፊት ደግሞ የዘላለም ሕይወት ይሰጠናል። ይሖዋ ለእኛ ወሮታ ለመክፈል ፍላጎቱም ሆነ ኃይሉ እንዳለው በመተማመን ተስፋችንን በእሱ ላይ መጣል እንችላለን። ይህን ማመናችን በጥንት ዘመን እንደነበሩት ታማኝ የአምላክ አገልጋዮች አገልግሎታችንን በትጋት ለማከናወን ያነሳሳናል። በመጀመሪያው መቶ ዘመን የኖረው ጢሞቴዎስ ይህን አድርጓል።—ዕብ. 6:10-12

11. ጢሞቴዎስ በጉባኤው ውስጥ ጠንክሮ እንዲሠራ ያነሳሳው ምንድን ነው? (1 ጢሞቴዎስ 4:10)


መልስህ



11 አንደኛ ጢሞቴዎስ 4:10⁠ን አንብብ። ጢሞቴዎስ ሕያው በሆነው አምላክ ላይ ተስፋውን ጥሏል። ይህም ይሖዋንና ሌሎችን ለማገልገል ጠንክሮ እንዲሠራና ብርቱ ጥረት እንዲያደርግ አነሳስቶታል። ይህን ያደረገው በየትኞቹ መንገዶች ነው? ሐዋርያው ጳውሎስ የማስተማርና ንግግር የማቅረብ ችሎታውን እንዲያሳድግ አበረታቶታል። በተጨማሪም ጢሞቴዎስ ወጣቶችንና አረጋውያንን ጨምሮ ለእምነት አጋሮቹ ጥሩ ምሳሌ መሆን ይጠበቅበት ነበር። አንዳንድ ከባድ ኃላፊነቶችም ተሰጥተውታል፤ ለምሳሌ ምክር ለሚያስፈልጋቸው ሰዎች ጠንካራ ሆኖም ፍቅር የሚንጸባረቅበት ምክር መስጠት ነበረበት። (1 ጢሞ. 4:11-16፤ 2 ጢሞ. 4:1-5) ጢሞቴዎስ አንዳንድ ጊዜ ሰዎች የሚያከናውነውን ሥራ ላያስተውሉት ወይም ላያደንቁት ቢችሉም እንኳ ይሖዋ ወሮታውን እንደሚከፍለው እርግጠኛ መሆን ይችል ነበር።—ሮም 2:6, 7

12. ሽማግሌዎች ሥራቸውን በትጋት እንዲያከናውኑ የሚያነሳሳቸው ምንድን ነው? (ሥዕሉንም ተመልከት።)


መልስህ



12 በዛሬው ጊዜ ያሉ ሽማግሌዎችም ይሖዋ የሚያከናውኑትን ሥራ እንደሚያስተውልና እንደሚያደንቅ እርግጠኛ መሆን ይችላሉ። እረኝነት ከማድረግ፣ ከማስተማርና ከመስበክ በተጨማሪ በርካታ ሽማግሌዎች በግንባታ ፕሮጀክቶችና በአደጋ ጊዜ እርዳታ ሥራ ይካፈላሉ። ሌሎች ደግሞ በሕሙማን ጠያቂ ቡድኖች ወይም በሆስፒታል አገናኝ ኮሚቴዎች ውስጥ ያገለግላሉ። እንዲህ ላሉት ሥራዎች ራሳቸውን የሚያቀርቡ ሽማግሌዎች ጉባኤው የሰው ሳይሆን የይሖዋ ዝግጅት እንደሆነ ይገነዘባሉ። በዚህም የተነሳ ሥራቸውን በሙሉ ልባቸው ያከናውናሉ፤ አምላክ ላከናወኑት ሥራ ወሮታቸውን እንደሚከፍላቸውም ሙሉ በሙሉ ይተማመናሉ።—ቆላ. 3:23, 24



[image: ሁለት ሽማግሌዎች ምሽት ላይ ለአንዲት እህት በቪዲዮ አማካኝነት እረኝነት ሲያደርጉላት። አንደኛው ሽማግሌ ከመጽሐፍ ቅዱስ ላይ ጥቅስ ያነብባል። ከፊቱ ባለው ግድግዳ ላይ የግንባታ መሣሪያዎችና ብዙ ቀጠሮዎች ምልክት የተደረጉበት ቀን መቁጠሪያ ተሰቅሏል።]

ጉባኤውን ለማገልገል ተግተህ ስትሠራ ሕያው የሆነው አምላክ ወሮታህን ይከፍልሃል (አንቀጽ 12-13⁠ን ተመልከት)







13. ይሖዋ እሱን ለማገልገል በግለሰብ ደረጃ የምናደርገውን ጥረት ሲመለከት ምን ይሰማዋል?


መልስህ



13 እርግጥ ሽማግሌ ሆኖ ማገልገል የሚችለው ሁሉም ሰው አይደለም። ሆኖም ሁላችንም ለይሖዋ መስጠት የምንችለው ነገር አለን። አምላካችን እሱን ለማገልገል አቅማችን የፈቀደውን ሁሉ ስናደርግ ይደሰታል። መጠኑ አነስተኛ ቢሆንም እንኳ ለዓለም አቀፉ ሥራ የምናደርገውን መዋጮ ይመለከታል። ዓይናፋርነታችንን ለማሸነፍ ታግለን በስብሰባ ላይ ሐሳብ ለመስጠት እጃችንን ስናወጣ ይደሰታል፤ የደረሰብንን በደል ትተን ስናልፍና ይቅር ስንልም ልቡ ሐሴት ያደርጋል። የምትፈልገውን ያህል ማድረግ እንደማትችል ቢሰማህም እንኳ ይሖዋ የምታከናውነውን ሥራ ከፍ አድርጎ እንደሚመለከት እርግጠኛ ሁን። እሱን ለማገልገል ጥረት በማድረግህ ይወድሃል፤ ወሮታህንም ይከፍልሃል።—ሉቃስ 21:1-4

ሕያው ከሆነው አምላክ ጋር ተቀራርበህ ኑር

14. ከይሖዋ ጋር ተቀራርበን መኖራችን ለእሱ ያለንን ታማኝነት ለመጠበቅ የሚረዳን እንዴት ነው? (ሥዕሉንም ተመልከት።)


መልስህ



14 ይሖዋ እውን ከሆነልን ለእሱ ያለንን ታማኝነት መጠበቅ ቀላል ይሆንልናል። ከዮሴፍ ጋር በተያያዘ ይህ እውነት መሆኑ ታይቷል። ዮሴፍ የሥነ ምግባር ብልግና ላለመፈጸም ቆራጥ እርምጃ ወስዷል። አምላክ ለእሱ እውን ነበር፤ እሱን ማሳዘንም አልፈለገም። (ዘፍ. 39:9) ይሖዋ እውን እንዲሆንልን ከፈለግን ጊዜ መድበን ወደ እሱ መጸለይና ቃሉን ማጥናት ይኖርብናል። እንዲህ ካደረግን ከእሱ ጋር ያለን ወዳጅነት ይጠናከራል። እንደ ዮሴፍ ከይሖዋ ጋር የጠበቀ ወዳጅነት ካለን እሱን የሚያሳዝን ምንም ነገር ማድረግ አንፈልግም።—ያዕ. 4:8



[image: አንድ ወጣት ወንድም አብረውት የሚማሩት ልጆች ስልክ ላይ የሆነ ነገር ሲያዩ ትቷቸው ይሄዳል።]

ሕያው ወደሆነው አምላክ መቅረብህ ታማኝነትህን ለመጠበቅ ይረዳሃል (አንቀጽ 14-15⁠ን ተመልከት)







15. እስራኤላውያን በምድረ በዳ በነበሩበት ጊዜ ካጋጠማቸው ነገር ምን ትምህርት እናገኛለን? (ዕብራውያን 3:12)


መልስህ



15 ይሖዋ ሕያው አምላክ እንደሆነ የሚረሱ ሰዎች በቀላሉ ከእሱ ሊርቁ ይችላሉ። እስራኤላውያን በምድረ በዳ በነበሩበት ጊዜ ምን እንዳጋጠማቸው እንመልከት። ይሖዋ መኖሩን ያውቁ ነበር፤ ሆኖም እሱ የሚያስፈልጋቸውን ነገር የሚያሟላላቸው መሆኑን መጠራጠር ጀመሩ። እንዲያውም “ለመሆኑ ይሖዋ በመካከላችን አለ ወይስ የለም?” ብለው ጠይቀዋል። (ዘፀ. 17:2, 7) ከዚያ በኋላ በአምላክ ላይ ዓመፁ። የእነሱ ታሪክ የማስጠንቀቂያ ምሳሌ ይሆነናል፤ እነሱ የተከሉትን የዓመፀኝነት ጎዳና መከተል እንደማንፈልግ የተረጋገጠ ነው።—ዕብራውያን 3:12⁠ን አንብብ።

16. እምነታችንን ምን ሊፈትነው ይችላል?


መልስህ



16 የምንኖርበት ዓለም ከይሖዋ ጋር ተቀራርቦ መኖር ከባድ እንዲሆንብን ያደርጋል። ብዙዎች አምላክ መኖሩን አያምኑም። የአምላክን መሥፈርቶች የማያከብሩ ሰዎች ብዙ ጊዜ የተሳካላቸው ይመስል ይሆናል። እንዲህ ያለውን ሁኔታ ስናይ እምነታችን ሊፈተን ይችላል። አምላክ መኖሩን ባንክድም እንኳ እኛን የሚረዳን መሆኑን መጠራጠር ልንጀምር እንችላለን። የመዝሙር 73 ጸሐፊ እንዲህ ዓይነት ጥርጣሬ አድሮበት ነበር። በዙሪያው ያሉት ሰዎች የአምላክን ሕጎች ባያከብሩም እንኳ አስደሳች ሕይወት ሲመሩ ተመልክቷል። በዚህም የተነሳ አምላክን ማገልገል የሚክስ መሆኑን መጠራጠር ጀመረ።—መዝ. 73:11-13

17. ከይሖዋ ጋር ተቀራርበን ለመኖር ምን ይረዳናል?


መልስህ



17 መዝሙራዊው አመለካከቱን እንዲያስተካክል የረዳው ምንድን ነው? ይሖዋን የሚረሱ ሰዎች ስለሚደርስባቸው መዘዝ አሰላሰለ። (መዝ. 73:18, 19, 27) አምላክን ማገልገል ስለሚያስገኛቸው ጥቅሞችም ማሰብ ጀመረ። (መዝ. 73:24) እኛም ይሖዋ ስለሰጠን በረከቶች ማሰላሰል እንችላለን። በተጨማሪም ይሖዋን ባናገለግል ኖሮ ሕይወታችን ምን ይመስል እንደነበር ማሰብ እንችላለን። እንዲህ ማድረጋችን ታማኝነታችንን እንድንጠብቅ እንዲሁም እንደ መዝሙራዊው “እኔ ግን ወደ አምላክ መቅረብ ይበጀኛል” የሚል መደምደሚያ ላይ እንድንደርስ ይረዳናል።—መዝ. 73:28

18. የወደፊቱን ጊዜ በልበ ሙሉነት መጋፈጥ የምንችለው ለምንድን ነው?


መልስህ



18 “ሕያው የሆነውንና እውነተኛውን አምላክ” ስለምናገለግል በእነዚህ የመጨረሻ ቀናት የሚያጋጥመንን ማንኛውንም ፈተና መጋፈጥ እንችላለን። (1 ተሰ. 1:9) ይሖዋ ለአገልጋዮቹ ሲል እርምጃ የሚወስድ እውን የሆነ አምላክ ነው። በጥንት ዘመን ከአገልጋዮቹ ጋር እንደነበር አስመሥክሯል፤ በአሁኑ ጊዜም ከእኛ ጋር ነው። በቅርቡ፣ በምድር ላይ ሆኖ የማያውቅ ታላቅ መከራ ይጠብቀናል። ሆኖም ታላቁን መከራ የምንጋፈጠው ብቻችንን አይደለም። (ኢሳ. 41:10) እንግዲያው ሁላችንም “በሙሉ ልብ ‘ይሖዋ ረዳቴ ነው፤ አልፈራም። ሰው ምን ሊያደርገኝ ይችላል?” እንበል።—ዕብ. 13:5, 6



ይሖዋ “ሕያው አምላክ” መሆኑን ማስታወስህ . . .


	  የሚያበረታታህ እንዴት ነው?


መልስህ





	  ወሮታህን እንደሚከፍልህ እንድትተማመን የሚረዳህ እንዴት ነው?


መልስህ





	  ከእሱ ጋር ተቀራርበህ እንድትኖር የሚረዳህ እንዴት ነው?


መልስህ












መዝሙር 3 ኃይላችን፣ ተስፋችን፣ ትምክህታችን





^ (መዝ. 18:46) ይሖዋ ሕያው ነው! ዓለቴ ይወደስ! የመዳኔ አምላክ ከፍ ከፍ ይበል።



^  (2 ጢሞ. 3:1) ነገር ግን በመጨረሻዎቹ ቀናት ለመቋቋም የሚያስቸግር በዓይነቱ ልዩ የሆነ ዘመን እንደሚመጣ ይህን እወቅ።



^  (ኤር. 10:10) ይሖዋ ግን እውነተኛ አምላክ ነው። እሱ ሕያው አምላክና ዘላለማዊ ንጉሥ ነው። ከቁጣው የተነሳ ምድር ትናወጣለች፤ የእሱን ውግዘት ሊቋቋም የሚችል አንድም ብሔር የለም።



^  (2 ጢሞ. 1:12) አሁን መከራ እየተቀበልኩ ያለሁትም ለዚሁ ነው፤ ሆኖም አላፍርበትም። ያመንኩበትን እሱን አውቀዋለሁና፤ በአደራ የሰጠሁትንም እስከ ፍርድ ቀን ድረስ ጠብቆ ማቆየት እንደሚችል እተማመናለሁ።



^  (2 ዜና 16:9) አዎ፣ በሙሉ ልባቸው ወደ እሱ ላዘነበሉት ሰዎች* ብርታቱን ያሳይ ዘንድ* የይሖዋ ዓይኖች በምድር ሁሉ ላይ ይመላለሳሉ። በዚህ ረገድ የሞኝነት ድርጊት ፈጽመሃል፤ ከእንግዲህ ወዲያ ጦርነት አይለይህም።”

ወይም “ሙሉ በሙሉ ለእሱ ላደሩ ሰዎች።”
ወይም “ያዘነበሉትን ሰዎች ይረዳ ዘንድ።”


^  (መዝ. 23:4) ድቅድቅ ጨለማ በዋጠው ሸለቆ ውስጥ ብሄድ እንኳ አንተ ከእኔ ጋር ስለሆንክ፣ ጉዳት ይደርስብኛል ብዬ አልፈራም፤ በትርህና ምርኩዝህ ያበረታቱኛል።*

ወይም “ያጽናኑኛል።”


^  (መዝ. 18:6) በጭንቅ ውስጥ ሳለሁ ይሖዋን ጠራሁት፤ እርዳታ ለማግኘት አምላኬን አጥብቄ ተማጸንኩት። በመቅደሱ ሆኖ ድምፄን ሰማ፤ እርዳታ ለማግኘት የማሰማውም ጩኸት ወደ ጆሮው ደረሰ።



^  (መዝ. 18:46) ይሖዋ ሕያው ነው! ዓለቴ ይወደስ! የመዳኔ አምላክ ከፍ ከፍ ይበል።



^  (መዝ. 18:28, 29) ይሖዋ ሆይ፣ መብራቴን የምታበራው አንተ ነህና፤ አምላኬ ሆይ፣ ጨለማዬን ብርሃን የምታደርገው አንተ ነህ። 29 በአንተ እርዳታ ወራሪውን ቡድን መጋፈጥ እችላለሁ፤ በአምላክ ኃይል ቅጥር መውጣት እችላለሁ።



^  (መዝ. 18:49) ይሖዋ ሆይ፣ በብሔራት መካከል የማከብርህ ለዚህ ነው፤ ለስምህም የውዳሴ መዝሙር እዘምራለሁ።



^ (ፊልጵ. 4:13) ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።



^  (ፊልጵ. 4:13) ኃይልን በሚሰጠኝ በእሱ አማካኝነት ለሁሉም ነገር የሚሆን ብርታት አለኝ።



^  (1 ሳሙ. 17:34-37) ዳዊትም ሳኦልን እንዲህ አለው፦ “አገልጋይህ የአባቱን መንጋ በሚጠብቅበት ጊዜ አንበሳ እንዲሁም ድብ ይመጣና ከመንጋው መካከል አንድ በግ ነጥቆ ይወስድ ነበር። 35 እኔም ተከትዬው በመሄድ እመታውና በጉን ከአፉ አስጥለው ነበር። ሊያጠቃኝ በተነሳ ጊዜም ጉሮሮውን አንቄ* በመምታት እገድለው ነበር። 36 አገልጋይህ አንበሳውንም ሆነ ድቡን ገድሏል፤ ይህ ያልተገረዘ ፍልስጤማዊም ሕያው በሆነው አምላክ ሠራዊት ላይ ስለተሳለቀ መጨረሻው ከእነሱ እንደ አንዱ ይሆናል።” 37 ዳዊትም በመቀጠል “ከአንበሳና ከድብ ጥፍር የታደገኝ ይሖዋ አሁንም ከዚህ ፍልስጤማዊ እጅ ይታደገኛል” አለ። በዚህ ጊዜ ሳኦል ዳዊትን “እሺ ሂድ፤ ይሖዋ ከአንተ ጋር ይሁን” አለው።

ወይም “መንጋጋውን ይዤ።” ቃል በቃል “ጺሙን ጨምድጄ።”


^  (1 ሳሙ. 17:10, 11) በመቀጠልም ፍልስጤማዊው “ዛሬ፣ ለውጊያ የተሰለፈውን የእስራኤል ሠራዊት እሳለቅበታለሁ።* በሉ አሁን አንድ ሰው ምረጡና እንጋጠም!” አለ። 11 ሳኦልና እስራኤላውያን በሙሉ ፍልስጤማዊው የተናገረውን ይህን ቃል ሲሰሙ ተሸበሩ፤ እንዲሁም በጣም ፈሩ።

ወይም “እገዳደራለሁ።”


^  (1 ሳሙ. 17:24, 25) የእስራኤልም ሰዎች በሙሉ ሰውየውን ሲመለከቱት እጅግ ተሸብረው ከፊቱ ሸሹ። 25 እነሱም እንዲህ ይሉ ነበር፦ “እየመጣ ያለውን ይህን ሰው አያችሁት? የሚመጣው እኮ በእስራኤል ላይ ለመሳለቅ ነው። እሱን ለሚገድል ሰው ንጉሡ ብዙ ሀብት ይሰጠዋል፤ ሴት ልጁንም ይድርለታል፤ የአባቱንም ቤት በእስራኤል ውስጥ ከማንኛውም ዓይነት ግዴታ ነፃ እንዲሆን ያደርጋል።”



^  (1 ሳሙ. 17:26) ዳዊትም አጠገቡ ቆመው የነበሩትን ሰዎች እንዲህ አላቸው፦ “ለመሆኑ ያን ፍልስጤማዊ ገድሎ እንዲህ ያለውን ውርደት ከእስራኤል ላይ ለሚያስወግድ ሰው ምን ይደረግለታል? ደግሞስ ይህ ያልተገረዘ ፍልስጤማዊ ሕያው በሆነው አምላክ ሠራዊት ላይ የሚሳለቀው ማን ስለሆነ ነው?”



^  (1 ሳሙ. 17:45-51) ዳዊትም መልሶ ፍልስጤማዊውን እንዲህ አለው፦ “አንተ ሰይፍ፣ ጭሬና ጦር ይዘህ ትመጣብኛለህ፤ እኔ ግን አንተ በተሳለቅክበት፣ የእስራኤል ተዋጊዎች አምላክ በሆነው በሠራዊት ጌታ በይሖዋ ስም እመጣብሃለሁ። 46 ዛሬ ይሖዋ አንተን በእጄ አሳልፎ ይሰጥሃል፤ እኔም አንተን ገድዬ ራስህን እቆርጠዋለሁ፤ በዚህ ቀን የፍልስጤማውያንን ሠራዊት ሬሳ ለሰማይ አሞሮችና ለምድር አራዊት እሰጣለሁ፤ በመላው ምድር የሚኖሩ ሰዎችም በእስራኤል አምላክ እንዳለ ያውቃሉ። 47 እዚህ የተሰበሰቡትም ሁሉ ይሖዋ የሚያድነው በሰይፍ ወይም በጦር እንዳልሆነ ያውቃሉ፤ ምክንያቱም ውጊያው የይሖዋ ነው፤ እሱም ሁላችሁንም በእጃችን አሳልፎ ይሰጣችኋል።” 48 ፍልስጤማዊውም ተነስቶ ዳዊትን ለመግጠም ወደ እሱ እየተራመደ መጣ፤ ዳዊትም ፍልስጤማዊውን ለመግጠም ወደ ጦር ግንባሩ እየተንደረደረ ሄደ። 49 ከዚያም ዳዊት እጁን ወደ ኮሮጆው በመስደድ አንድ ድንጋይ አውጥቶ ወነጨፈው። ፍልስጤማዊውንም ግንባሩ ላይ መታው፤ ድንጋዩም ግንባሩ ውስጥ ገብቶ ተቀረቀረ፤ ሰውየውም በአፍጢሙ መሬት ላይ ተደፋ። 50 በዚህ ሁኔታ ዳዊት ፍልስጤማዊውን በወንጭፍና በድንጋይ አሸነፈው፤ ዳዊት በእጁ ሰይፍ ባይዝም ፍልስጤማዊውን መትቶ ገደለው። 51 ከዚያም ዳዊት እየሮጠ ሄዶ ላዩ ላይ ቆመ። የፍልስጤማዊውንም ሰይፍ ከሰገባው ውስጥ በመምዘዝ አንገቱን ቆርጦ ገደለው። ፍልስጤማውያንም ጀግናቸው መሞቱን ሲያዩ ሸሹ።



^  (መዝ. 118:6) ይሖዋ ከጎኔ ነው፤ አልፈራም። ሰው ምን ሊያደርገኝ ይችላል?



^  (ኢሳ. 37:17) ይሖዋ ሆይ፣ ጆሮህን አዘንብለህ ስማ! ይሖዋ ሆይ፣ ዓይንህን ገልጠህ እይ! ሰናክሬም ሕያው የሆነውን አምላክ ለማቃለል የላከውን ቃል ሁሉ ስማ።



^  (ኢሳ. 37:33-37) “‘ስለዚህ ይሖዋ ስለ አሦር ንጉሥ እንዲህ ይላል፦ “ወደዚህች ከተማ አይመጣም፤ ፍላጻም አይወረውርባትም፤ ጋሻም ይዞ አይመጣባትም፤ ከበባ ለማድረግም በዙሪያዋ የአፈር ቁልል አይደለድልም።”’ 34 ‘በመጣበት መንገድ ይመለሳል፤ ወደዚህች ከተማ አይገባም’ ይላል ይሖዋ። 35 ‘ስለ እኔና ስለ አገልጋዬ ስለ ዳዊት ስል ይህችን ከተማ እጠብቃታለሁ፤ ደግሞም አድናታለሁ።’” 36 የይሖዋም መልአክ ወጥቶ በአሦራውያን ሰፈር የነበሩትን 185,000 ሰዎች ገደለ። ሰዎችም በማለዳ ሲነሱ ሬሳውን አዩ። 37 በመሆኑም የአሦር ንጉሥ ሰናክሬም ከዚያ ተነስቶ ወደ ነነዌ ተመለሰ፤ በዚያም ተቀመጠ።



^  (ዮሐ. 6:44) የላከኝ አብ ካልሳበው በቀር ወደ እኔ ሊመጣ የሚችል ሰው የለም፤ እኔም በመጨረሻው ቀን ከሞት አስነሳዋለሁ።



^ (ምሳሌ 27:11) ልጄ ሆይ፣ ለሚነቅፈኝ መልስ መስጠት እችል ዘንድ ጥበበኛ ሁን፤ ልቤንም ደስ አሰኘው።



^  (ኢዮብ 1:10, 11) እሱን፣ ቤቱንና ያለውን ነገር ሁሉ በአጥር ከልለህ የለም? የእጁን ሥራ ባርከህለታል፤ ከብቱም በምድሪቱ ላይ በዝቷል። 11 ሆኖም እስቲ እጅህን ዘርግተህ ያለውን ሁሉ አጥፋ፤ በእርግጥ ፊት ለፊት ይረግምሃል።”



^  (ምሳሌ 27:11) ልጄ ሆይ፣ ለሚነቅፈኝ መልስ መስጠት እችል ዘንድ ጥበበኛ ሁን፤ ልቤንም ደስ አሰኘው።



^  (1 ቆሮ. 10:13) በሰው ሁሉ ላይ ከሚደርሰው ፈተና የተለየ ፈተና አልደረሰባችሁም። ይሁንና አምላክ ታማኝ ነው፤ ልትሸከሙት ከምትችሉት በላይ ፈተና እንዲደርስባችሁ አይፈቅድም፤ ከዚህ ይልቅ ፈተናውን በጽናት መቋቋም እንድትችሉ ፈተና ሲደርስባችሁ መውጫ መንገዱን ያዘጋጅላችኋል።



^  (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^  (ዕብ. 6:10-12) አምላክ ቅዱሳንን በማገልገልም* ሆነ ወደፊትም ማገልገላችሁን በመቀጠል የምታከናውኑትን ሥራ እንዲሁም ለስሙ ያሳያችሁትን ፍቅር በመርሳት ፍትሕ አያዛባም። 11 ይሁንና ሙሉ በሙሉ አስተማማኝ የሆነውን ተስፋ እስከ መጨረሻው መያዝ እንድትችሉ እያንዳንዳችሁ ያንኑ ትጋት እንድታሳዩ እንመኛለን፤ 12 ይህም አምላክ ቃል የገባቸውን ነገሮች በእምነትና በትዕግሥት የሚወርሱትን እንድትመስሉ እንጂ ዳተኞች እንዳትሆኑ ነው።

ወይም “በመርዳትም።”


^ (1 ጢሞ. 4:10) ጠንክረን በመሥራትና ብርቱ ጥረት በማድረግ ላይ ያለነውም ለዚህ ነው፤ ምክንያቱም ሁሉንም ዓይነት ሰዎች በተለይ ደግሞ ታማኝ የሆኑትን በሚያድነው ሕያው አምላክ ላይ ተስፋችንን ጥለናል።



^  (1 ጢሞ. 4:10) ጠንክረን በመሥራትና ብርቱ ጥረት በማድረግ ላይ ያለነውም ለዚህ ነው፤ ምክንያቱም ሁሉንም ዓይነት ሰዎች በተለይ ደግሞ ታማኝ የሆኑትን በሚያድነው ሕያው አምላክ ላይ ተስፋችንን ጥለናል።



^  (1 ጢሞ. 4:11-16) እነዚህን ትእዛዛት መስጠትህንና ማስተማርህን ቀጥል። 12 ወጣት በመሆንህ ማንም ሰው ሊንቅህ አይገባም። ከዚህ ይልቅ ታማኞች ለሆኑት በንግግር፣ በምግባር፣ በፍቅር፣ በእምነትና በንጽሕና አርዓያ ሁን። 13 እኔ እስክመጣ ድረስ ለሰዎች ለማንበብ፣ አጥብቀህ ለመምከርና* ለማስተማር የተቻለህን ሁሉ ጥረት አድርግ። 14 የሽማግሌዎች አካል እጁን በአንተ ላይ በጫነበት ጊዜ በትንቢት የተሰጠህን ስጦታ ቸል አትበል። 15 እድገትህ በሁሉም ሰዎች ዘንድ በግልጽ እንዲታይ በእነዚህ ነገሮች ላይ አሰላስል፤* እንዲሁም ትኩረትህ ሙሉ በሙሉ በእነዚህ ነገሮች ላይ ያረፈ ይሁን። 16 ለራስህና ለምታስተምረው ትምህርት ምንጊዜም ትኩረት ስጥ። በእነዚህ ነገሮች ጽና፤ ይህን በማድረግ ራስህንም ሆነ የሚሰሙህን ታድናለህና።

ወይም “ለማበረታታትና።”
ወይም “አውጠንጥን።”


^  (2 ጢሞ. 4:1-5) በአምላክ ፊት እንዲሁም በሕያዋንና በሙታን ላይ በሚፈርደው በክርስቶስ ኢየሱስ ፊት አጥብቄ አሳስብሃለሁ፤ ደግሞም በእሱ መገለጥና በመንግሥቱ አማካኝነት አዝሃለሁ፦ 2 ቃሉን ስበክ፤ አመቺ በሆነ ጊዜም ሆነ በአስቸጋሪ ጊዜ በጥድፊያ ስሜት አገልግል፤ በብዙ ትዕግሥትና በማስተማር ጥበብ ውቀስ፣ ገሥጽ እንዲሁም አጥብቀህ ምከር። 3 ትክክለኛውን ትምህርት* የማይታገሡበት ጊዜ ይመጣልና፤ ከዚህ ይልቅ ከራሳቸው ፍላጎት ጋር በሚስማማ ሁኔታ ጆሯቸውን እንዲኮረኩሩላቸው* በዙሪያቸው አስተማሪዎችን ይሰበስባሉ። 4 እውነትን ከመስማት ጆሯቸውን ይመልሳሉ፤ ለተረትም ጆሮ ይሰጣሉ። 5 አንተ ግን በሁሉም ነገር የማስተዋል ስሜትህን ጠብቅ፣ መከራን በጽናት ተቋቋም፣ የወንጌላዊነትን ሥራ አከናውን* እንዲሁም አገልግሎትህን በተሟላ ሁኔታ ፈጽም።

ወይም “ጤናማውን ትምህርት፤ ጠቃሚውን ትምህርት።”
ወይም “መስማት የሚፈልጉትን እንዲነግሯቸው።”
ወይም “ምሥራቹን መስበክህን ቀጥል።”


^  (ሮም 2:6, 7) እሱም ለእያንዳንዱ እንደ ሥራው ይከፍለዋል፦ 7 በመልካም ሥራ በመጽናት ክብርን፣ ሞገስንና ሊጠፋ የማይችል ሕይወትን ለሚፈልጉ የዘላለም ሕይወት ይሰጣቸዋል፤



^  (ቆላ. 3:23, 24) የምታደርጉትን ሁሉ ለሰው ሳይሆን ለይሖዋ* እንደምታደርጉት በማሰብ በሙሉ ነፍሳችሁ* አድርጉት፤ 24 ከይሖዋ* ዘንድ እንደ ሽልማት የምትቀበሉት ውርሻ እንዳለ ታውቃላችሁና። ጌታችንን ክርስቶስን እንደ ባሪያ አገልግሉ።

ከተጨማሪው መረጃ ላይ ሀ5ን ተመልከት።
የቃላት መፍቻው ላይ “ነፍስ” የሚለውን ተመልከት።
ከተጨማሪው መረጃ ላይ ሀ5ን ተመልከት።


^  (ሉቃስ 21:1-4) ኢየሱስ ቀና ብሎ ሲመለከት ሀብታሞች በመዋጮ ሣጥኖቹ* ውስጥ መባቸውን ሲከቱ አየ። 2 ከዚያም አንዲት ድሃ መበለት በጣም አነስተኛ ዋጋ ያላቸው ሁለት ትናንሽ ሳንቲሞች* ስትከት አይቶ 3 እንዲህ አለ፦ “እውነት እላችኋለሁ፣ ከሁሉ የበለጠ የሰጠችው ይህች ድሃ መበለት ነች። 4 ሁሉም መባ የሰጡት ከትርፋቸው ነውና፤ እሷ ግን በድሃ አቅሟ ያላትን መተዳደሪያ ሁሉ ሰጥታለች።”

ወይም “ዕቃዎቹ።”
ቃል በቃል “ሁለት ሌፕተን።” ከተጨማሪው መረጃ ላይ ለ14ን ተመልከት።


^  (ዘፍ. 39:9) በዚህ ቤት ውስጥ ከእኔ የሚበልጥ ሰው የለም፤ ጌታዬ ከአንቺ በስተቀር ምንም ያልሰጠኝ ነገር የለም፤ ይህን ያደረገውም ሚስቱ ስለሆንሽ ነው። ታዲያ እንዲህ ያለውን እጅግ መጥፎ ድርጊት በመፈጸም በአምላክ ላይ እንዴት ኃጢአት እሠራለሁ?”



^  (ያዕ. 4:8) ወደ አምላክ ቅረቡ፤ እሱም ወደ እናንተ ይቀርባል። እናንተ ኃጢአተኞች እጆቻችሁን አንጹ፤ እናንተ ወላዋዮች ልባችሁን አጥሩ።



^ (ዕብ. 3:12) ወንድሞች፣ ሕያው ከሆነው አምላክ በመራቅ እምነት የለሽ የሆነ ክፉ ልብ ከእናንተ መካከል በማናችሁም ውስጥ እንዳያቆጠቁጥ ተጠንቀቁ፤



^  (ዘፀ. 17:2) በመሆኑም ሕዝቡ “የሚጠጣ ውኃ ስጠን” በማለት ከሙሴ ጋር ይጣላ ጀመር። ሙሴ ግን “ከእኔ ጋር የምትጣሉት ለምንድን ነው? ይሖዋንስ ለምን ትፈታተኑታላችሁ?” አላቸው።



^  (ዘፀ. 17:7) እሱም እስራኤላውያን ስለተጣሉትና “ለመሆኑ ይሖዋ በመካከላችን አለ ወይስ የለም?” በማለት ይሖዋን ስለተፈታተኑት የቦታውን ስም ማሳህ* እና መሪባ* አለው።

“ፈተና፤ ፈታኝ ሁኔታ” የሚል ትርጉም አለው።
“ጠብ” የሚል ትርጉም አለው።


^  (ዕብ. 3:12) ወንድሞች፣ ሕያው ከሆነው አምላክ በመራቅ እምነት የለሽ የሆነ ክፉ ልብ ከእናንተ መካከል በማናችሁም ውስጥ እንዳያቆጠቁጥ ተጠንቀቁ፤



^  (መዝ. 73:0-28) የአሳፍ ማህሌት። 73 አምላክ ለእስራኤል፣ ልባቸው ንጹሕ ለሆነ ሁሉ በእርግጥ ጥሩ ነው።   2 እኔ ግን እግሮቼ ከመንገድ ሊወጡ ተቃርበው ነበር፤ አዳልጦኝ ልወድቅ ምንም አልቀረኝም።   3 ክፉ ሰዎች ያላቸውን ሰላም በተመለከትኩ ጊዜ፣ እብሪተኛ በሆኑ ሰዎች* ቀንቼ ነበርና።   4 ሳይሠቃዩ ይሞታሉና፤ ሰውነታቸው ጤናማ* ነው።   5 እንደ ሌሎች ሰዎች ችግር አያጋጥማቸውም፤ እንደ ሌሎች ሰዎችም መከራ አይደርስባቸውም።   6 ስለዚህ ትዕቢት የአንገት ጌጣቸው ነው፤ ዓመፅም እንደ ልብስ ይሸፍናቸዋል።   7 ከብልጽግናቸው* የተነሳ ዓይናቸው ፈጧል፤ ልባቸው ካሰበው በላይ አግኝተዋል።   8 በሌሎች ላይ ያፌዛሉ፤ ክፉ ነገርም ይናገራሉ፤ ሌሎችን ለመጨቆን በእብሪት ይዝታሉ።   9 የሰማይን ያህል ከፍ ያሉ ይመስል በእብሪት ይናገራሉ፤ በአንደበታቸው እንዳሻቸው እየተናገሩ በምድር ላይ ይንጎራደዳሉ። 10 በመሆኑም ሕዝቡ ወደ እነሱ ይሄዳል፤ ከእነሱ የተትረፈረፈ ውኃም ይጠጣል። 11 እነሱም “አምላክ እንዴት ያውቃል? ልዑሉ አምላክ በእርግጥ እውቀት አለው?” ይላሉ። 12 አዎ፣ ክፉዎች እንደዚህ ናቸው፤ ሁልጊዜ ሳይጨናነቁ ይኖራሉ። የሀብታቸውንም መጠን ያሳድጋሉ። 13 በእርግጥም ልቤን ያነጻሁት፣ ንጹሕ መሆኔንም ለማሳየት እጄን የታጠብኩት በከንቱ ነው። 14 ቀኑን ሙሉም ተጨነቅኩ፤ በየማለዳውም ተቀጣሁ። 15 እነዚህን ነገሮች ተናግሬ ቢሆን ኖሮ፣ ሕዝብህን* መክዳት ይሆንብኝ ነበር። 16 ይህን ለመረዳት በሞከርኩ ጊዜ፣ የሚያስጨንቅ ሆነብኝ፤ 17 ይኸውም ወደ ታላቁ የአምላክ መቅደስ እስክገባና የወደፊት ዕጣቸውን እስክረዳ ድረስ ነበር። 18 በእርግጥም በሚያዳልጥ መሬት ላይ ታስቀምጣቸዋለህ። ለጥፋት እንዲዳረጉም ትጥላቸዋለህ። 19 እንዴት በቅጽበት ጠፉ! በአስደንጋጭ ሁኔታ ተደመሰሱ! የደረሰባቸው ጥፋት ቅጽበታዊ ነው! 20 ይሖዋ ሆይ፣ ሰው ከእንቅልፉ ሲነሳ እንደሚረሳው ሕልም፣ አንተም በምትነሳበት ጊዜ ምስላቸውን ታስወግዳለህ።* 21 ሆኖም ልቤ ተመሯል፤ ውስጤንም* ውጋት ቀስፎ ይዞታል። 22 እኔም ማመዛዘን የማልችልና ማስተዋል የጎደለኝ ሆኜ ነበር፤ በአንተ ፊት ማሰብ እንደማይችል እንስሳ ሆንኩ። 23 አሁን ግን ሁልጊዜ ከአንተ ጋር ነኝ፤ አንተም ቀኝ እጄን ይዘሃል። 24 በምክርህ ትመራኛለህ፤ በኋላም ክብር ታጎናጽፈኛለህ። 25 በሰማይ ማን አለኝ? በምድርም ላይ ከአንተ ሌላ የምሻው የለም። 26 ሰውነቴም ሆነ ልቤ ሊዝል ይችላል፤ አምላክ ግን ለዘላለም የልቤ ዓለትና ድርሻዬ ነው። 27 ከአንተ የሚርቁ በእርግጥ ይጠፋሉ። አንተን በመተው ብልሹ ምግባር የሚፈጽሙትን* ሁሉ ትደመስሳቸዋለህ።* 28 እኔ ግን ወደ አምላክ መቅረብ ይበጀኛል። ሥራዎቹን ሁሉ እንዳውጅ ሉዓላዊውን ጌታ ይሖዋን መጠጊያዬ አድርጌዋለሁ።

ወይም “ጉራቸውን በሚነዙ ሰዎች።”
ወይም “ቦርጫቸው የሰባ።”
ቃል በቃል “ከስባቸው።”
ቃል በቃል “የወንዶች ልጆችህን ትውልድ።”
ቃል በቃል “ምስላቸውን ትንቃለህ።”
ቃል በቃል “ኩላሊቴንም።”
ወይም “ታማኞች ሳይሆኑ የሚቀሩትን።”
ቃል በቃል “ዝም ታሰኛቸዋለህ።”


^  (መዝ. 73:11-13) እነሱም “አምላክ እንዴት ያውቃል? ልዑሉ አምላክ በእርግጥ እውቀት አለው?” ይላሉ። 12 አዎ፣ ክፉዎች እንደዚህ ናቸው፤ ሁልጊዜ ሳይጨናነቁ ይኖራሉ። የሀብታቸውንም መጠን ያሳድጋሉ። 13 በእርግጥም ልቤን ያነጻሁት፣ ንጹሕ መሆኔንም ለማሳየት እጄን የታጠብኩት በከንቱ ነው።



^  (መዝ. 73:18, 19) በእርግጥም በሚያዳልጥ መሬት ላይ ታስቀምጣቸዋለህ። ለጥፋት እንዲዳረጉም ትጥላቸዋለህ። 19 እንዴት በቅጽበት ጠፉ! በአስደንጋጭ ሁኔታ ተደመሰሱ! የደረሰባቸው ጥፋት ቅጽበታዊ ነው!



^  (መዝ. 73:27) ከአንተ የሚርቁ በእርግጥ ይጠፋሉ። አንተን በመተው ብልሹ ምግባር የሚፈጽሙትን* ሁሉ ትደመስሳቸዋለህ።*

ወይም “ታማኞች ሳይሆኑ የሚቀሩትን።”
ቃል በቃል “ዝም ታሰኛቸዋለህ።”


^  (መዝ. 73:24) በምክርህ ትመራኛለህ፤ በኋላም ክብር ታጎናጽፈኛለህ።



^  (መዝ. 73:28) እኔ ግን ወደ አምላክ መቅረብ ይበጀኛል። ሥራዎቹን ሁሉ እንዳውጅ ሉዓላዊውን ጌታ ይሖዋን መጠጊያዬ አድርጌዋለሁ።



^  (1 ተሰ. 1:9) ምክንያቱም መጀመሪያ ከእናንተ ጋር እንዴት እንደተገናኘን እንዲሁም ሕያው የሆነውንና እውነተኛውን አምላክ ለማገልገል ጣዖቶቻችሁን በመተው እንዴት ወደ አምላክ እንደተመለሳችሁ እነሱ ራሳቸው ሁልጊዜ ይናገራሉ፤



^  (ኢሳ. 41:10) እኔ ከአንተ ጋር ነኝና አትፍራ። እኔ አምላክህ ነኝና አትጨነቅ። አበረታሃለሁ፤ አዎ እረዳሃለሁ፤ በጽድቅ ቀኝ እጄ አጥብቄ እይዝሃለሁ።’



^  (ዕብ. 13:5, 6) አኗኗራችሁ ከገንዘብ ፍቅር ነፃ ይሁን፤ ባሏችሁ ነገሮች ረክታችሁ ኑሩ። እሱ “ፈጽሞ አልተውህም፤ በምንም ዓይነት አልጥልህም” ብሏልና። 6 ስለዚህ በሙሉ ልብ “ይሖዋ* ረዳቴ ነው፤ አልፈራም። ሰው ምን ሊያደርገኝ ይችላል?” እንላለን።

ከተጨማሪው መረጃ ላይ ሀ5ን ተመልከት።








የጥናት ርዕስ 26




መዝሙር 8 ይሖዋ መጠጊያችን ነው



ይሖዋን ዓለትህ አድርገው



“እንደ አምላካችን ያለ ዓለት የለም።”—1 ሳሙ. 2:2




ዓላማ

ይሖዋን ከዓለት ጋር የሚያመሳስሉት ባሕርያት የትኞቹ እንደሆኑ እንዲሁም እነዚህን ባሕርያቱን መኮረጅ የምንችልበትን መንገድ እንማራለን።




 1. በመዝሙር 18:46 ላይ ዳዊት ይሖዋን ከምን ጋር አመሳስሎታል?


መልስህ



በምንኖርበት ዓለም ውስጥ የሚከሰቱ ያልተጠበቁ ሁኔታዎች ሕይወታችንን በከፍተኛ ደረጃ ወይም ሙሉ በሙሉ ሊቀይሩት ይችላሉ። እንዲህ ዓይነት ሁኔታ ሲያጋጥመን እርዳታ ለማግኘት ወደ ይሖዋ ዞር ማለት በመቻላችን ምንኛ አመስጋኞች ነን! ከዚህ በፊት በነበረው ርዕስ ላይ ይሖዋ ሕያው አምላክ እንደሆነና በማንኛውም ጊዜ ሊረዳን ዝግጁ እንደሆነ ተመልክተን ነበር። የእሱን ድጋፍ በሕይወታችን ስናይ ‘ይሖዋ ሕያው እንደሆነ’ እርግጠኞች እንሆናለን። (መዝሙር 18:46⁠ን አንብብ።) ነገር ግን ዳዊት ይህን ሐሳብ ከተናገረ በኋላ አምላክን “ዓለቴ” በማለት ጠርቶታል። ዳዊት ሕያው አምላክ የሆነውን ይሖዋን ግዑዝ ከሆነ ዓለት ጋር ያመሳሰለው ለምንድን ነው?

 2. በዚህ ርዕስ ውስጥ ምን እንመረምራለን?


መልስህ



2 በዚህ ርዕስ ውስጥ፣ ይሖዋ ከዓለት ጋር የተመሳሰለው ለምን እንደሆነና ይህ ዘይቤያዊ አገላለጽ ስለ እሱ ምን እንደሚያስተምረን እንመለከታለን። እንዲሁም እሱን ዓለታችን አድርገን መመልከት የምንችለው እንዴት እንደሆነ እንማራለን። በመጨረሻም ይሖዋን ከዓለት ጋር የሚያመሳስሉትን ባሕርያት እንዴት መኮረጅ እንደምንችል እንመለከታለን።

ይሖዋ ዓለት የተባለው ለምንድን ነው?

 3. መጽሐፍ ቅዱስ “ዓለት” የሚለውን ቃል በአብዛኛው የሚጠቀምበት እንዴት ነው? (ሥዕሉን ተመልከት።)


መልስህ



3 መጽሐፍ ቅዱስ ይሖዋ ያሉትን አንዳንድ ባሕርያት ለመግለጽ “ዓለት” የሚለውን ቃል ይጠቀማል። ይህ ቃል በአብዛኛው የሚገኘው ይሖዋ አቻ የሌለው አምላክ መሆኑን በሚገልጹ ጥቅሶች ላይ ነው። ይሖዋ “ዓለት” ተብሎ የተጠራበት የመጀመሪያው ጥቅስ ዘዳግም 32:4 ነው። ሐና በጸሎቷ ላይ “እንደ አምላካችን ያለ ዓለት የለም” ብላለች። (1 ሳሙ. 2:2) ዕንባቆም ይሖዋን “ዓለቴ” ብሎ ጠርቶታል። (ዕን. 1:12) የመዝሙር 73 ጸሐፊ አምላክን “የልቤ ዓለት” በማለት ጠርቶታል። (መዝ. 73:26) ይሖዋም ቢሆን ራሱን ዓለት ብሎ የጠራበት ጊዜ አለ። (ኢሳ. 44:8) ከዚህ ቀጥሎ ይሖዋን ከዓለት ጋር የሚያመሳስሉትን ሦስት ባሕርያት እንመለከታለን። ከዚያም እሱን ‘የእኛ ዓለት’ ማድረግ የምንችለው እንዴት እንደሆነ እንማራለን።—ዘዳ. 32:31



[image: ወላጆች ከትንሽ ልጃቸው ጋር ሆነው ከፊታቸው ያለውን ግዙፍ ዓለት ሲያዩ።]

የአምላክ ሕዝቦች ይሖዋን እንደ አስተማማኝ ዓለት አድርገው ይመለከቱታል (አንቀጽ 3⁠ን ተመልከት)







 4. ይሖዋ መጠጊያ የሆነው እንዴት ነው? (መዝሙር 94:22)


መልስህ



4 ይሖዋ መጠጊያ ነው። ግዙፍ የሆነ ዓለት አንድን ሰው ከአውሎ ነፋስ ሊከልለው እንደሚችል ሁሉ ይሖዋም አደገኛ ሁኔታዎች ሲያጋጥሙን ይጠብቀናል። (መዝሙር 94:22⁠ን አንብብ።) ደህንነታችን የተጠበቀ እንዲሆንና ዘላቂ ጉዳት እንዳይደርስብን ይከላከልልናል። ወደፊት ደግሞ ከዚህም የበለጠ ነገር እንደሚያደርግልን ቃል ገብቶልናል፤ ሰላማችንንም ሆነ ደህንነታችንን አደጋ ላይ የሚጥልን ማንኛውንም ነገር ያስወግዳል።—ሕዝ. 34:25, 26

 5. ይሖዋ እንደ ዓለት መጠጊያችን የሚሆነው እንዴት ነው?


መልስህ



5 ይሖዋን እንደ ዓለት መጠጊያችን ልናደርገው የምንችልበት አንዱ መንገድ ወደ እሱ መጸለይ ነው። ስንጸልይ ይሖዋ ልባችንንና አእምሯችንን የሚጠብቅልንን “የአምላክ ሰላም” ይሰጠናል። (ፊልጵ. 4:6, 7) በእምነቱ ምክንያት ታስሮ የነበረውን የአርተምን ሁኔታ እንደ ምሳሌ እንውሰድ። አንድ ጨካኝ የወንጀል መርማሪ በተደጋጋሚ ጫና ሊያደርግበትና ሊያዋርደው ይሞክር ነበር። አርተም እንዲህ ብሏል፦ “መርማሪው ለምርመራ በጠራኝ ቁጥር እጨነቅ ነበር። . . . ሁሌም ለይሖዋ እጸልይ ነበር። ውስጤ እንዲረጋጋና ጥበብ እንዲሰጠኝ እጠይቀዋለሁ። . . . መርማሪው የተጠቀመባቸው መንገዶች ሁሉ እኔ ላይ አልሠሩለትም። . . . ይሖዋ ስለረዳኝ በግንብ አጥር የተከለልኩ ያህል ነበር።”

 6. ሁልጊዜም በይሖዋ መታመን የምንችለው ለምንድን ነው? (ኢሳይያስ 26:3, 4)


መልስህ



6 ይሖዋ እምነት የሚጣልበት አምላክ ነው። ይሖዋ ልክ እንደማይነቃነቅ ዓለት ሁልጊዜም ከእኛ ጋር ነው። “የዘላለም ዓለት” ስለሆነ ልንተማመንበት እንችላለን። (ኢሳይያስ 26:3, 4⁠ን አንብብ።) እሱ ለዘላለም ሕያው ሆኖ ስለሚኖር የገባልንን ቃል ለመፈጸም፣ ጸሎታችንን ለመስማትና የሚያስፈልገንን ድጋፍ ለማድረግ ሁልጊዜም ዝግጁ ነው። በተጨማሪም ይሖዋ ለአገልጋዮቹ ታማኝ ስለሆነ እምነት ልንጥልበት እንችላለን። (2 ሳሙ. 22:26) ያከናወንነውን ሥራ ፈጽሞ አይረሳም፤ ምንጊዜም ወሮታችንን ይከፍለናል።—ዕብ. 6:10፤ 11:6

 7. በይሖዋ መታመናችን ምን ጥቅም ያስገኝልናል? (ሥዕሉንም ተመልከት።)


መልስህ



7 በይሖዋ ላይ ሙሉ በሙሉ በመታመን ዓለታችን እናደርገዋለን። በአስቸጋሪ ጊዜያትም እንኳ እሱን መታዘዝ ጥቅም እንደሚያስገኝልን እንተማመናለን። (ኢሳ. 48:17, 18) የእሱን ድጋፍ በሕይወታችን ባየን ቁጥር በእሱ ላይ ያለን እምነት ያድጋል። ከይሖዋ እርዳታ ውጭ ልንቋቋማቸው የማንችላቸውን ፈተናዎች ለመጋፈጥ ይበልጥ ዝግጁ እንሆናለን። ማንም ሊደርስልን በማይችልባቸው አስቸጋሪ ሁኔታዎች ውስጥ ስንሆን ይሖዋ እምነት የሚጣልበት አምላክ እንደሆነ ለመረዳት አጋጣሚ እናገኛለን። ቭላዲሚር እንዲህ ብሏል፦ “በማረፊያ ቤት ያሳለፍኩት ጊዜ ከአምላክ ጋር ያለኝ ዝምድና በጣም የተጠናከረበት ወቅት እንደሆነ በእርግጠኝነት መናገር እችላለሁ። ብቻዬን ስለነበርኩ እንዲሁም ሁኔታው ሙሉ በሙሉ ከቁጥጥሬ ውጭ ስለነበር በይሖዋ ይበልጥ መታመንን ተማርኩ።”



[image: እስር ቤት ውስጥ ያለ አንድ ወንድም መጽሐፍ ቅዱስ ይዞ በመስኮት ወደ ውጭ ሲመለከት።]

በይሖዋ ሙሉ በሙሉ በመታመን እሱን ዓለታችን እናደርገዋለን (አንቀጽ 7⁠ን ተመልከት)







 8. (ሀ) ይሖዋ የማይለወጥ አምላክ ነው የምንለው ለምንድን ነው? (ለ) አምላክን ዓለታችን ማድረጋችን የሚጠቅመን እንዴት ነው? (መዝሙር 62:6, 7)


መልስህ



8 ይሖዋ አይቀየርም። ልክ እንደ ግዙፍ ዓለት ይሖዋ የማይለወጥ አምላክ ነው። ይሖዋ ባሕርዩም ሆነ ዓላማው አይቀየርም። (ሚል. 3:6) በኤደን ዓመፅ በተነሳበት ጊዜ ይሖዋ ዓላማውን አልቀየረም። ሐዋርያው ጳውሎስ እንደጻፈው ይሖዋ “ራሱን ሊክድ አይችልም።” (2 ጢሞ. 2:13) ይህም ማለት ምንም ነገር ቢፈጠር ወይም ሌሎች ምንም ነገር ቢያደርጉ ይሖዋ አምላክ ባሕርያቱን፣ ዓላማውን ወይም መሥፈርቶቹን አይቀይርም ማለት ነው። በማይለወጠው አምላካችን በመተማመን እንዲያድነንና አስቸጋሪ ሁኔታዎችን ለመቋቋም እንዲረዳን ልንጠይቀው እንችላለን።—መዝሙር 62:6, 7⁠ን አንብብ።

 9. ከታትያና ተሞክሮ ምን ትምህርት እናገኛለን?


መልስህ



9 በይሖዋ ባሕርያትና በዓላማዎቹ ላይ በማሰላሰል እሱን ዓለታችን ማድረግ እንችላለን። እንዲህ ማድረጋችን መከራን በምንጋፈጥበት ጊዜ ስሜታችን እንዲረጋጋ ይረዳናል። (መዝ. 16:8) በእምነቷ ምክንያት በቁም እስር ላይ የነበረችው የታትያና ተሞክሮ ይህን ያሳያል። ታትያና እንዲህ ብላለች፦ “ሙሉ በሙሉ ብቻዬን ነበርኩ። . . . መጀመሪያ ላይ ከባድ ነበር። ብዙ ጊዜ የተስፋ መቁረጥ ስሜት ይሰማኝ ነበር።” ነገር ግን የደረሰባት ፈተና ከይሖዋና ከዓላማው ጋር የሚያያዘው እንዴት እንደሆነ ማሰቧ ስሜቷ እንዲረጋጋና ፈተናውን በጽናት እንድትቋቋም ረድቷታል። እንዲህ ብላለች፦ “ይህ ሁኔታ የደረሰብኝ ለምን እንደሆነ ሳስብ እዚህ ሁኔታ ውስጥ የገባሁት ለይሖዋ ባለኝ ፍቅር የተነሳ እንደሆነ አስታወስኩ። ይህም ስለ ራሴ ማሰቤን እንዳቆም ረድቶኛል።”

10. በአሁኑ ጊዜ ይሖዋን ዓለታችን ማድረግ የምንችለው እንዴት ነው?


መልስህ



10 በቅርቡ ከመቼውም ጊዜ ይበልጥ በይሖዋ መታመን የሚጠይቁ ፈተናዎችን መጋፈጣችን አይቀርም። ይሖዋ በታማኝነት ለመጽናት የሚያስፈልገንን ድጋፍ ሁሉ እንደሚያደርግልን ያለንን እምነት ለማጠናከር ጊዜው አሁን ነው። እንዲህ ማድረግ የምንችለው እንዴት ነው? የመጽሐፍ ቅዱስ ታሪኮችንና በዘመናችን ያሉ ወንድሞችንና እህቶችን ተሞክሮዎች በማንበብ ነው። አምላክ አገልጋዮቹን ለመደገፍ እንደ ዓለት ያሉ ባሕርያት ያሳየው እንዴት እንደሆነ ለማስተዋል ሞክር። በእነዚህ ታሪኮች ላይ በጥልቀት አሰላስል። ይህም ይሖዋን ዓለትህ ለማድረግ ይረዳሃል።

የይሖዋን እንደ ዓለት ያሉ ባሕርያት ኮርጅ

11. የይሖዋን እንደ ዓለት ያሉ ባሕርያት መኮረጅ የምንፈልገው ለምንድን ነው? (“ወጣት ወንድሞች ሊያወጡት የሚችሉት ግብ” የሚለውን ሣጥንም ተመልከት።)


መልስህ



11 ይሖዋ እንደ ዓለት የሆነው እንዴት እንደሆነ እስካሁን ተመልክተናል። አሁን ደግሞ እሱን ከዓለት ጋር የሚያመሳስሉትን ባሕርያት እንዴት መኮረጅ እንደምንችል እንመለከታለን። እንዲህ ባደረግን መጠን ጉባኤውን ለማነጽ ይበልጥ ብቁ እንሆናለን። ለምሳሌ ኢየሱስ ለስምዖን “ኬፋ” (ወይም “ጴጥሮስ”) የሚል ስም ሰጥቶታል፤ ይህ ስም “ትንሽ ዓለት” የሚል ትርጉም አለው። (ዮሐ. 1:42) ይህም ጴጥሮስ ለጉባኤው የመጽናኛና የብርታት ምንጭ እንደሚሆን የሚጠቁም ነው። የጉባኤ ሽማግሌዎች “እንደ ትልቅ ቋጥኝ ጥላ” ተደርገው ተገልጸዋል። ይህም በጉባኤው ውስጥ ላሉት ከለላ እንደሚሆኑ የሚያሳይ ምሳሌያዊ አገላለጽ ነው። (ኢሳ. 32:2) እርግጥ ነው፣ ሁሉም ወንድሞችና እህቶች ይሖዋን በመምሰል እንደ ዓለት ያሉ ባሕርያትን ማንጸባረቅ ይችላሉ፤ ይህም ጉባኤውን ይጠቅማል።—ኤፌ. 5:1



[image: አንድ የጉባኤ ሽማግሌ በስብሰባ አዳራሽ ውስጥ ለአንድ ወጣት ወንድም የማይክሮፎኑ ባትሪ የሚቀየረው እንዴት እንደሆነ ሲያሳየው።]



ወጣት ወንድሞች ሊያወጡት የሚችሉት ግብ


የይሖዋን እንደ ዓለት ያሉ ባሕርያት ለምን ከአሁኑ ለመኮረጅ አትሞክርም? እንዲህ ካደረግክ፣ ዕድሜህ በ20ዎቹ መጀመሪያ ወይም አጋማሽ ላይ ሲደርስ በሽምግልና ለማገልገል የሚያስፈልጉህን ባሕርያት ልታሟላ ትችላለህ።

	  መጠጊያ ሁን። ወንድሞችና እህቶች ወደ ስብሰባ ሲመጡ ሞቅ ባለ መንገድ ተቀብለህ አነጋግራቸው። ለአረጋውያንም ትኩረት ስጥ።



	  እምነት የሚጣልብህ ሁን። በስብሰባ አዳራሽ ውስጥ ለሚከናወኑ ሥራዎች ራስህን አቅርብ። አንድ ኃላፊነት ሲሰጥህ መመሪያውን ተከትለህ ሥራውን አከናውን።



	  የማይለዋወጥ አቋም ይኑርህ። መጽሐፍ ቅዱስን በየዕለቱ አንብብ፤ ባነበብከው ነገር ላይም አሰላስል። የመጽሐፍ ቅዱስ መሠረታዊ ሥርዓቶችን ተጠቅመህ ውሳኔ ማድረግን ተማር።









12. ለሌሎች መጠጊያ መሆን የምንችልባቸውን መንገዶች ጥቀስ።


መልስህ



12 መጠጊያ ሁን። አንዳንድ ጊዜ የተፈጥሮ አደጋ፣ ሕዝባዊ ዓመፅ ወይም ጦርነት ሲከሰት ለወንድሞቻችን ቃል በቃል መጠጊያ ልንሆን እንችላለን። በእነዚህ ‘የመጨረሻ ቀናት’ ያለው ሁኔታ እየተባባሰ ሲሄድ አንዳችን ሌላውን ለመርዳት የሚያስችሉ ተጨማሪ አጋጣሚዎችን እንደምናገኝ ጥርጥር የለውም። (2 ጢሞ. 3:1) ከዚህም በተጨማሪ ለወንድሞቻችንና ለእህቶቻችን ስሜታዊና መንፈሳዊ ከለላ ልንሆንላቸው እንችላለን። እንዲህ ማድረግ የምንችልበት አንደኛው መንገድ ወደ ስብሰባ ሲመጡ እነሱን ማነጋገርና ማጽናናት ነው። በዚህ መንገድ ጉባኤው ፍቅርና ሞቅ ያለ መንፈስ የሰፈነበት እንዲሆን የበኩላችንን አስተዋጽኦ ማበርከት እንችላለን። የምንኖረው ፍቅር በጠፋበትና ውጥረት በነገሠበት ዓለም ውስጥ ነው። ስለዚህ ወንድሞቻችንና እህቶቻችን በስብሰባዎች ላይ ሲገኙ እንደሚወደዱ እንዲሰማቸው፣ መንፈሳቸው እንዲታደስና እንዲረጋጉ የምንችለውን ሁሉ ማድረግ እንፈልጋለን።

13. ሽማግሌዎች ለሌሎች መጠጊያ መሆን የሚችሉት እንዴት ነው? (ሥዕሉንም ተመልከት።)


መልስህ



13 የጉባኤ ሽማግሌዎች ቃል በቃልም ሆነ በምሳሌያዊ ሁኔታ ማዕበል ላጋጠማቸው ወንድሞችና እህቶች መጠጊያ ሊሆኑ ይችላሉ። የተፈጥሮ አደጋና ድንገተኛ ሕመም በሚያጋጥምበት ጊዜ ሽማግሌዎች ግንባር ቀደም ሆነው ተግባራዊ እርዳታ ይሰጣሉ። መንፈሳዊ እርዳታም ያበረክታሉ። አንድ ሽማግሌ ደግ፣ የሌሎችን ስሜት የሚረዳና ለመስማት ፈቃደኛ በመሆኑ የሚታወቅ ከሆነ ወንድሞችና እህቶች እሱን ቀርበው ማነጋገር ቀላል ይሆንላቸዋል። አንድ ሽማግሌ እንዲህ ያሉ ባሕርያትን የሚያንጸባርቅ ከሆነ ወንድሞችና እህቶች እንደሚያስብላቸው ስለሚሰማቸው እሱ የሚሰጣቸውን ማንኛውንም ቅዱስ ጽሑፋዊ ምክር ተግባራዊ ማድረግ ቀላል ይሆንላቸዋል።—1 ተሰ. 2:7, 8, 11



[image: ]

ወንድሞችና እህቶች ቃል በቃልም ሆነ በምሳሌያዊ ሁኔታ ማዕበል ሲያጋጥማቸው ሽማግሌዎች መጠጊያ ይሆኑላቸዋል (አንቀጽ 13⁠ን ተመልከት)*







14. እምነት የሚጣልብን ሰዎች መሆናችንን ማሳየት የምንችለው እንዴት ነው?


መልስህ



14 እምነት የሚጣልብህ ሁን። ሌሎች በተለይ አስቸጋሪ ሁኔታ በሚያጋጥማቸው ጊዜ እምነት እንዲጥሉብን እንፈልጋለን። (ምሳሌ 17:17) ‘እምነት የሚጣልበት ሰው ነው’ የሚል ስም ማትረፍ የምንችለው እንዴት ነው? ሁልጊዜ አምላካዊ ባሕርያትን ለማንጸባረቅ ጥረት በማድረግ ነው፤ ለምሳሌ ቃላችንን ለመጠበቅና ሰዓት አክባሪ ለመሆን አቅማችን የፈቀደውን ሁሉ ልናደርግ ይገባል። (ማቴ. 5:37) በተጨማሪም አስፈላጊ በሚሆንበት ጊዜ ተግባራዊ እርዳታ ማበርከት እንችላለን። ከዚህም ሌላ፣ ኃላፊነቶቻችንን በተሰጠን መመሪያ መሠረት ማከናወን ይኖርብናል።

15. ሽማግሌዎች እምነት የሚጣልባቸው መሆናቸው ጉባኤውን የሚጠቅመው እንዴት ነው?


መልስህ



15 እምነት የሚጣልባቸው ሽማግሌዎች ለጉባኤው በረከት ናቸው። እንዴት? አስፋፊዎች የጉባኤ ሽማግሌዎችን፣ ለምሳሌ የቡድን የበላይ ተመልካቻቸውን በማንኛውም ጊዜ ማግኘት እንደሚችሉ ሲያውቁ ይረጋጋሉ። እንዲሁም የጉባኤ ሽማግሌዎች ሊረዷቸው ፈቃደኛ እንደሆኑ ሲገነዘቡ እንደሚወደዱ ይሰማቸዋል። ከዚህም በተጨማሪ ሽማግሌዎች የሚሰጡት ምክር በራሳቸው አመለካከት ላይ ሳይሆን በመጽሐፍ ቅዱስና ታማኙ ባሪያ በሚያዘጋጃቸው ጽሑፎች ላይ የተመሠረተ ከሆነ የእምነት አጋሮቻቸው እምነት ይጥሉባቸዋል። አንድ ሽማግሌ የአስፋፊዎችን ሚስጥር የሚጠብቅና ቃሉን የሚያከብር ከሆነ ወንድሞችና እህቶች በእሱ ላይ ያላቸው እምነት ይጨምራል።

16. የማይለዋወጥ አቋም ያለን መሆኑ ራሳችንንም ሆነ ሌሎችን የሚጠቅመው እንዴት ነው?


መልስህ



16 የማይለዋወጥ አቋም ይኑርህ። ትክክል የሆነውን ነገር ለማድረግ ቆራጥ ከሆንንና በመጽሐፍ ቅዱስ መሠረታዊ ሥርዓቶች ላይ የተመሠረቱ ውሳኔዎችን የምናደርግ ከሆነ በሌሎች ላይ በጎ ተጽዕኖ እናሳድራለን። በእምነትና በትክክለኛ እውቀት እያደግን ስንሄድ በእውነት ውስጥ ሥር እንሰዳለን። ወላዋይ፣ ጽኑ አቋም የሌለን ወይም በሐሰት ትምህርቶችና በዓለም አስተሳሰብ እየተገፋን በቀላሉ ወዲያና ወዲህ የምንዋልል ሰዎች አይደለንም። (ኤፌ. 4:14፤ ያዕ. 1:6-8) አስደንጋጭ ሁኔታ ሲያጋጥመን በይሖዋና እሱ በገባው ቃል ላይ ያለን እምነት ሚዛናችንን እንድንጠብቅ ይረዳናል። (መዝ. 112:7, 8) መከራ ያጋጠማቸውን ሰዎች መርዳትም እንችላለን።—1 ተሰ. 3:2, 3

17. ሽማግሌዎች ሌሎች ጠንካራ አቋም እንዲኖራቸው መርዳት የሚችሉት እንዴት ነው?


መልስህ



17 ሽማግሌዎች በልማዶቻቸው ልከኛ፣ ጤናማ አስተሳሰብ ያላቸው፣ ሥርዓታማና ምክንያታዊ መሆን ይጠበቅባቸዋል። እነዚህ ወንዶች ሌሎች ጠንካራ አቋም እንዲኖራቸው ይረዳሉ፤ እንዲሁም ‘የታመነውን ቃል በጥብቅ በመከተል’ ጉባኤውን ያጠናክራሉ። (ቲቶ 1:9፤ 1 ጢሞ. 3:1-3) ሽማግሌዎች ጥሩ ምሳሌ በመሆንና እረኝነት በማድረግ አስፋፊዎች አዘውትረው በጉባኤ ስብሰባዎች ላይ እንዲገኙ፣ በአገልግሎት እንዲካፈሉ እንዲሁም የግል ጥናት እንዲያደርጉ ይረዳሉ። ሽማግሌዎች፣ ወንድሞችና እህቶች አስጨናቂ ሁኔታ ሲያጋጥማቸው በይሖዋና በዓላማዎቹ ላይ እንዲያተኩሩ በማበረታታት ሊረዷቸው ይችላሉ።

18. ይሖዋን ማወደስና ወደ እሱ ይበልጥ መቅረብ የምንፈልገው ለምንድን ነው? (“ወደ ይሖዋ ይበልጥ ለመቅረብ የሚረዳ መንገድ” የሚለውን ሣጥንም ተመልከት።)


መልስህ



18 ስለ ይሖዋ ግሩም ባሕርያት ስናስብ ልክ እንደ ንጉሥ ዳዊት “ዓለቴ የሆነው ይሖዋ ይወደስ” ለማለት እንነሳሳለን። (መዝ. 144:1) በይሖዋ ላይ እምነት ከጣልን እሱ መቼም ቢሆን አያሳፍረንም። ይሖዋ ምንጊዜም በመንፈሳዊ እንድናብብ እንደሚረዳን በመተማመን በዕድሜያችን ሁሉ፣ በእርጅናችን ዘመንም ጭምር “እሱ ዓለቴ ነው” ማለት እንችላለን።—መዝ. 92:14, 15

ወደ ይሖዋ ይበልጥ ለመቅረብ የሚረዳ መንገድ


በግል ጥናትህ ላይ ከዚህ በታች የተዘረዘሩትን የማዕረግ ስሞች በጥልቀት መመርመር ትችላለህ፦

	  ሁሉን ቻይ—ዘፍ. 17:1



	  ከዘመናት በፊት የነበረው—ዳን. 7:9



	  ፈጣሪ—ኢሳ. 40:28



	  አባት—ኢሳ. 64:8



	  አስተማሪ—ኢዮብ 36:22፤ ኢሳ. 30:20



	  እረኛ—መዝ. 23:1





መጽሐፍ ቅዱስ ከይሖዋ ጋር ያለንን ወዳጅነት እንድናጠናክር የሚረዱ እነዚህን የመሰሉ የማዕረግ ስሞችንና መግለጫዎችን በብዛት ይዟል። በቋንቋህ የሚገኙትን ምርምር ለማድረግ የሚረዱ መሣሪያዎች ተጠቅመህ የሚከተሉትን ነገሮች አድርግ፦

	  አውዱን መርምር። ይህን ያለው ማን ነው? ይህን ሲል በምን ዓይነት ሁኔታ ውስጥ ነበር? ይህን መግለጫ የተጠቀመው ለምን ሊሆን ይችላል?



	  ቅዱሳን መጻሕፍትን መርምር። ይህ መግለጫ በሌሎች ጥቅሶች ላይስ ይገኛል? ዘገባዎቹን የሚያመሳስላቸው ነገር ምንድን ነው?



	  ጥያቄዎችን መልስ። ይህ መግለጫ ስለ ይሖዋ ምን ያስተምረኛል? ይህ መግለጫ ለይሖዋ መሰጠቱ ተገቢ መሆኑን ያየሁት እንዴት ነው? ይህ የማዕረግ ስም ስለ ይሖዋ ምን እንዲሰማኝ ያደርጋል? ያገኘሁትን ትምህርት ተግባራዊ ማድረግ የምችለው እንዴት ነው?











ምን ብለህ ትመልሳለህ?


	  ይሖዋ “ዓለት” ተብሎ መጠራቱ ተገቢ የሆነው ለምንድን ነው?


መልስህ





	  ይሖዋን ዓለታችን ማድረግ የምንችለው እንዴት ነው?


መልስህ





	  የይሖዋን እንደ ዓለት ያሉ ባሕርያት መኮረጅ የምንችለው በየትኞቹ መንገዶች ነው?


መልስህ












መዝሙር 150 ትድኑ ዘንድ አምላክን ፈልጉ



^  የሥዕሉ መግለጫ፦ አንዲት እህት በስብሰባ አዳራሽ ውስጥ ሁለት ሽማግሌዎችን በነፃነት ቀርባ ስታነጋግር።






^ (1 ሳሙ. 2:2) እንደ ይሖዋ ያለ ቅዱስ ማንም የለም፣ ያለአንተ ማንም የለም፤ እንደ አምላካችን ያለ ዓለት የለም።



^ (መዝ. 18:46) ይሖዋ ሕያው ነው! ዓለቴ ይወደስ! የመዳኔ አምላክ ከፍ ከፍ ይበል።



^  (መዝ. 18:46) ይሖዋ ሕያው ነው! ዓለቴ ይወደስ! የመዳኔ አምላክ ከፍ ከፍ ይበል።



^  (ዘዳ. 32:4) እሱ ዓለት፣ የሚያደርገውም ነገር ሁሉ ፍጹም ነው፤ መንገዶቹ ሁሉ ፍትሕ ናቸውና። እሱ ፈጽሞ ፍትሕን የማያጓድል ታማኝ አምላክ ነው፤ ጻድቅና ትክክለኛ ነው።



^  (1 ሳሙ. 2:2) እንደ ይሖዋ ያለ ቅዱስ ማንም የለም፣ ያለአንተ ማንም የለም፤ እንደ አምላካችን ያለ ዓለት የለም።



^  (ዕን. 1:12) ይሖዋ ሆይ፣ አንተ ከዘላለም አንስቶ ያለህ አይደለህም? ቅዱስ የሆንከው አምላኬ ሆይ፣ አንተ አትሞትም።* ይሖዋ ሆይ፣ እነሱን ፍርድ ለማስፈጸም ሾመሃቸዋል፤ ዓለቴ ሆይ፣ ቅጣት ለማስፈጸም* አቋቁመሃቸዋል።

“እኛ አንሞትም” ማለትም ሊሆን ይችላል።
ወይም “እንዲወቅሱ።”


^  (መዝ. 73:0-28) የአሳፍ ማህሌት። 73 አምላክ ለእስራኤል፣ ልባቸው ንጹሕ ለሆነ ሁሉ በእርግጥ ጥሩ ነው።   2 እኔ ግን እግሮቼ ከመንገድ ሊወጡ ተቃርበው ነበር፤ አዳልጦኝ ልወድቅ ምንም አልቀረኝም።   3 ክፉ ሰዎች ያላቸውን ሰላም በተመለከትኩ ጊዜ፣ እብሪተኛ በሆኑ ሰዎች* ቀንቼ ነበርና።   4 ሳይሠቃዩ ይሞታሉና፤ ሰውነታቸው ጤናማ* ነው።   5 እንደ ሌሎች ሰዎች ችግር አያጋጥማቸውም፤ እንደ ሌሎች ሰዎችም መከራ አይደርስባቸውም።   6 ስለዚህ ትዕቢት የአንገት ጌጣቸው ነው፤ ዓመፅም እንደ ልብስ ይሸፍናቸዋል።   7 ከብልጽግናቸው* የተነሳ ዓይናቸው ፈጧል፤ ልባቸው ካሰበው በላይ አግኝተዋል።   8 በሌሎች ላይ ያፌዛሉ፤ ክፉ ነገርም ይናገራሉ፤ ሌሎችን ለመጨቆን በእብሪት ይዝታሉ።   9 የሰማይን ያህል ከፍ ያሉ ይመስል በእብሪት ይናገራሉ፤ በአንደበታቸው እንዳሻቸው እየተናገሩ በምድር ላይ ይንጎራደዳሉ። 10 በመሆኑም ሕዝቡ ወደ እነሱ ይሄዳል፤ ከእነሱ የተትረፈረፈ ውኃም ይጠጣል። 11 እነሱም “አምላክ እንዴት ያውቃል? ልዑሉ አምላክ በእርግጥ እውቀት አለው?” ይላሉ። 12 አዎ፣ ክፉዎች እንደዚህ ናቸው፤ ሁልጊዜ ሳይጨናነቁ ይኖራሉ። የሀብታቸውንም መጠን ያሳድጋሉ። 13 በእርግጥም ልቤን ያነጻሁት፣ ንጹሕ መሆኔንም ለማሳየት እጄን የታጠብኩት በከንቱ ነው። 14 ቀኑን ሙሉም ተጨነቅኩ፤ በየማለዳውም ተቀጣሁ። 15 እነዚህን ነገሮች ተናግሬ ቢሆን ኖሮ፣ ሕዝብህን* መክዳት ይሆንብኝ ነበር። 16 ይህን ለመረዳት በሞከርኩ ጊዜ፣ የሚያስጨንቅ ሆነብኝ፤ 17 ይኸውም ወደ ታላቁ የአምላክ መቅደስ እስክገባና የወደፊት ዕጣቸውን እስክረዳ ድረስ ነበር። 18 በእርግጥም በሚያዳልጥ መሬት ላይ ታስቀምጣቸዋለህ። ለጥፋት እንዲዳረጉም ትጥላቸዋለህ። 19 እንዴት በቅጽበት ጠፉ! በአስደንጋጭ ሁኔታ ተደመሰሱ! የደረሰባቸው ጥፋት ቅጽበታዊ ነው! 20 ይሖዋ ሆይ፣ ሰው ከእንቅልፉ ሲነሳ እንደሚረሳው ሕልም፣ አንተም በምትነሳበት ጊዜ ምስላቸውን ታስወግዳለህ።* 21 ሆኖም ልቤ ተመሯል፤ ውስጤንም* ውጋት ቀስፎ ይዞታል። 22 እኔም ማመዛዘን የማልችልና ማስተዋል የጎደለኝ ሆኜ ነበር፤ በአንተ ፊት ማሰብ እንደማይችል እንስሳ ሆንኩ። 23 አሁን ግን ሁልጊዜ ከአንተ ጋር ነኝ፤ አንተም ቀኝ እጄን ይዘሃል። 24 በምክርህ ትመራኛለህ፤ በኋላም ክብር ታጎናጽፈኛለህ። 25 በሰማይ ማን አለኝ? በምድርም ላይ ከአንተ ሌላ የምሻው የለም። 26 ሰውነቴም ሆነ ልቤ ሊዝል ይችላል፤ አምላክ ግን ለዘላለም የልቤ ዓለትና ድርሻዬ ነው። 27 ከአንተ የሚርቁ በእርግጥ ይጠፋሉ። አንተን በመተው ብልሹ ምግባር የሚፈጽሙትን* ሁሉ ትደመስሳቸዋለህ።* 28 እኔ ግን ወደ አምላክ መቅረብ ይበጀኛል። ሥራዎቹን ሁሉ እንዳውጅ ሉዓላዊውን ጌታ ይሖዋን መጠጊያዬ አድርጌዋለሁ።

ወይም “ጉራቸውን በሚነዙ ሰዎች።”
ወይም “ቦርጫቸው የሰባ።”
ቃል በቃል “ከስባቸው።”
ቃል በቃል “የወንዶች ልጆችህን ትውልድ።”
ቃል በቃል “ምስላቸውን ትንቃለህ።”
ቃል በቃል “ኩላሊቴንም።”
ወይም “ታማኞች ሳይሆኑ የሚቀሩትን።”
ቃል በቃል “ዝም ታሰኛቸዋለህ።”


^  (መዝ. 73:26) ሰውነቴም ሆነ ልቤ ሊዝል ይችላል፤ አምላክ ግን ለዘላለም የልቤ ዓለትና ድርሻዬ ነው።



^  (ኢሳ. 44:8) ስጋት አይደርባችሁ፤ በፍርሃትም አትሽመድመዱ። አስቀድሜ ለእያንዳንዳችሁ አልነገርኳችሁም? ደግሞስ አላሳወቅኳችሁም? እናንተ ምሥክሮቼ ናችሁ። ከእኔ ሌላ አምላክ አለ? በፍጹም፣ ሌላ ዓለት የለም፤ እኔ የማውቀው አንድም የለም።’”



^  (ዘዳ. 32:31) የእነሱ ዓለት እንደ እኛ ዓለት አይደለም፤ ጠላቶቻችንም እንኳ ይህን ተረድተዋል።



^ (መዝ. 94:22) ለእኔ ግን ይሖዋ አስተማማኝ መጠጊያ ይሆንልኛል፤ አምላኬ መጠጊያ ዓለቴ ነው።



^  (መዝ. 94:22) ለእኔ ግን ይሖዋ አስተማማኝ መጠጊያ ይሆንልኛል፤ አምላኬ መጠጊያ ዓለቴ ነው።



^  (ሕዝ. 34:25, 26) “‘“ከእነሱም ጋር የሰላም ቃል ኪዳን እገባለሁ፤ አደገኛ የሆኑ የዱር አራዊትንም ከምድሪቱ ላይ አጠፋለሁ፤ በመሆኑም በምድረ በዳ ያለስጋት ይኖራሉ፤ በጫካዎችም ውስጥ ይተኛሉ። 26 እነሱንና በኮረብታዬ ዙሪያ ያለውን ቦታ በረከት አደርጋቸዋለሁ፤ ዝናብም በወቅቱ እንዲዘንብ አደርጋለሁ። በረከት እንደ ዝናብ ይወርዳል።



^  (ፊልጵ. 4:6, 7) ስለ ምንም ነገር አትጨነቁ፤ ከዚህ ይልቅ ስለ ሁሉም ነገር በጸሎትና በምልጃ ከምስጋና ጋር ልመናችሁን ለአምላክ አቅርቡ፤ 7 ከመረዳት ችሎታ ሁሉ በላይ የሆነው የአምላክ ሰላም በክርስቶስ ኢየሱስ አማካኝነት ልባችሁንና አእምሯችሁን* ይጠብቃል።

ወይም “ሐሳባችሁን።”


^ (ኢሳ. 26:3, 4) ሙሉ በሙሉ በአንተ የሚመኩትን* ትጠብቃለህ፤ በአንተ ስለሚታመኑ ዘላቂ ሰላም ትሰጣቸዋለህ።  4 በይሖዋ ለዘላለም ታመኑ፤ ያህ* ይሖዋ የዘላለም ዓለት ነውና።

“የማይናወጥ ልብ ያላቸውን” ማለትም ሊሆን ይችላል።
“ያህ” የይሖዋ ስም አጭር መጠሪያ ነው።


^  (ኢሳ. 26:3, 4) ሙሉ በሙሉ በአንተ የሚመኩትን* ትጠብቃለህ፤ በአንተ ስለሚታመኑ ዘላቂ ሰላም ትሰጣቸዋለህ።  4 በይሖዋ ለዘላለም ታመኑ፤ ያህ* ይሖዋ የዘላለም ዓለት ነውና።

“የማይናወጥ ልብ ያላቸውን” ማለትም ሊሆን ይችላል።
“ያህ” የይሖዋ ስም አጭር መጠሪያ ነው።


^  (2 ሳሙ. 22:26) ታማኝ ለሆነ ሰው ታማኝ ትሆናለህ፤ እንከን የለሽ ለሆነ ኃያል ሰው እንከን የለሽ ትሆናለህ፤



^  (ዕብ. 6:10) አምላክ ቅዱሳንን በማገልገልም* ሆነ ወደፊትም ማገልገላችሁን በመቀጠል የምታከናውኑትን ሥራ እንዲሁም ለስሙ ያሳያችሁትን ፍቅር በመርሳት ፍትሕ አያዛባም።

ወይም “በመርዳትም።”


^  (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^  (ኢሳ. 48:17, 18) የሚቤዥህ፣ የእስራኤል ቅዱስ ይሖዋ እንዲህ ይላል፦ “የሚጠቅምህን ነገር* የማስተምርህ፣ ልትሄድበትም በሚገባህ መንገድ የምመራህ እኔ ይሖዋ አምላክህ ነኝ። 18 ትእዛዛቴን ብትሰማ ምንኛ መልካም ነው! እንዲህ ብታደርግ ሰላምህ እንደ ወንዝ፣ ጽድቅህም እንደ ባሕር ሞገድ ይሆናል።

ወይም “ለገዛ ጥቅምህ ስል።”


^ (መዝ. 62:6, 7) በእርግጥም እሱ ዓለቴና አዳኜ እንዲሁም አስተማማኝ መጠጊያዬ ነው፤ በምንም ዓይነት አልናወጥም።   7 የእኔ መዳንና ክብር የተመካው በአምላክ ላይ ነው። እሱ ጠንካራ ዓለቴና መጠጊያዬ ነው።



^  (ሚል. 3:6) “እኔ ይሖዋ ነኝና፤ አልለወጥም።* እናንተም የያዕቆብ ልጆች ናችሁ፤ ገና አልጠፋችሁም።

ወይም “አልተለወጥኩም።”


^  (2 ጢሞ. 2:13) ታማኞች ሆነን ባንገኝ እሱ ምንጊዜም ታማኝ ሆኖ ይኖራል፤ እሱ ራሱን ሊክድ አይችልምና።



^  (መዝ. 62:6, 7) በእርግጥም እሱ ዓለቴና አዳኜ እንዲሁም አስተማማኝ መጠጊያዬ ነው፤ በምንም ዓይነት አልናወጥም።   7 የእኔ መዳንና ክብር የተመካው በአምላክ ላይ ነው። እሱ ጠንካራ ዓለቴና መጠጊያዬ ነው።



^  (መዝ. 16:8) ይሖዋን ሁልጊዜ በፊቴ አደርገዋለሁ። እሱ በቀኜ ስላለ ፈጽሞ አልናወጥም።*

ወይም “ፈጽሞ አልንገዳገድም (አልውተረተርም)።”


^  (ዮሐ. 1:42) ወደ ኢየሱስም ወሰደው። ኢየሱስም ባየው ጊዜ “አንተ የዮሐንስ ልጅ ስምዖን ነህ፤ ኬፋ ተብለህ ትጠራለህ” አለው (ኬፋ ማለት “ጴጥሮስ” ማለት ነው)።



^  (ኢሳ. 32:2) እያንዳንዱም ከነፋስ እንደ መከለያ፣* ከውሽንፍር እንደ መሸሸጊያ፣* ውኃ በሌለበት ምድር እንደ ጅረት፣ በደረቅ ምድርም እንደ ትልቅ ቋጥኝ ጥላ ይሆናል።

ወይም “መጠለያ።”
ወይም “እንደ መጠጊያ።”


^  (ኤፌ. 5:1) ስለዚህ የተወደዳችሁ ልጆቹ በመሆን አምላክን የምትመስሉ ሁኑ፤



^  (2 ጢሞ. 3:1) ነገር ግን በመጨረሻዎቹ ቀናት ለመቋቋም የሚያስቸግር በዓይነቱ ልዩ የሆነ ዘመን እንደሚመጣ ይህን እወቅ።



^  (1 ተሰ. 2:7, 8) ከዚህ ይልቅ የምታጠባ እናት ልጆቿን በፍቅር እንደምትንከባከብ እኛም በመካከላችሁ በነበርንበት ጊዜ በገርነት ተንከባከብናችሁ። 8 በመሆኑም ለእናንተ ጥልቅ ፍቅር ስላለን የአምላክን ምሥራች ለማካፈል ብቻ ሳይሆን ራሳችንን* ጭምር ለእናንተ ለመስጠት ቆርጠን ነበር፤ ምክንያቱም እናንተ በእኛ ዘንድ እጅግ የተወደዳችሁ ነበራችሁ።

ወይም “ነፍሳችንን።”


^  (1 ተሰ. 2:11) አባት ለልጆቹ እንደሚያደርገው ሁሉ እያንዳንዳችሁን እንዴት እንመክራችሁ፣ እናጽናናችሁና አጥብቀን እናሳስባችሁ እንደነበረ በሚገባ ታውቃላችሁ፤



^  (ምሳሌ 17:17) እውነተኛ ወዳጅ ምንጊዜም አፍቃሪ ነው፤ ደግሞም ለመከራ ቀን የተወለደ ወንድም ነው።



^  (ማቴ. 5:37) ቃላችሁ ‘አዎ’ ከሆነ አዎ ይሁን፤ ‘አይደለም’ ከሆነ አይደለም ይሁን፤ ከዚህ ውጭ የሆነ ግን ከክፉው ነው።



^  (ኤፌ. 4:14) በመሆኑም ከእንግዲህ ሕፃናት መሆን የለብንም፤ በማዕበል የምንነዳ ይመስል በማንኛውም የትምህርት ነፋስ፣ በሰዎች የማታለያ ዘዴና በተንኮል በተወጠነ አሳሳች ሐሳብ የምንንገዋለልና ወዲያና ወዲህ የምንል መሆን የለብንም።



^  (ያዕ. 1:6-8) ሆኖም ምንም ሳይጠራጠር በእምነት መለመኑን ይቀጥል፤ የሚጠራጠር ሰው በነፋስ እንደሚገፋና እንደሚናወጥ የባሕር ማዕበል ነውና። 7 እንዲያውም እንዲህ ዓይነቱ ሰው ከይሖዋ* አንዳች ነገር አገኛለሁ ብሎ መጠበቅ የለበትም፤ 8 ይህ ሰው በሁለት ሐሳብ የሚዋልልና በመንገዱ ሁሉ የሚወላውል ነው።

ከተጨማሪው መረጃ ላይ ሀ5ን ተመልከት።


^  (መዝ. 112:7, 8) ክፉ ወሬ አያስፈራውም። በይሖዋ ስለሚተማመን ልቡ ጽኑ ነው።   8 ልቡ አይናወጥም፤* አይፈራምም፤ በመጨረሻም ጠላቶቹን በድል አድራጊነት ይመለከታል።

ወይም “ቆራጥ ነው፤ ጽኑ ነው።”


^  (1 ተሰ. 3:2, 3) በመሆኑም እምነታችሁ ይጠነክር ዘንድ እንዲያጸናችሁ እንዲሁም እንዲያበረታታችሁ ጢሞቴዎስን ላክንላችሁ፤ እሱ ወንድማችንና ስለ ክርስቶስ የሚገልጸውን ምሥራች የሚያውጅ የአምላክ አገልጋይ* ነው፤ 3 የላክነውም ማንም በእነዚህ መከራዎች እንዳይናወጥ* ነው። እንዲህ ካሉ መከራዎች ማምለጥ እንደማንችል እናንተ ራሳችሁ ታውቃላችሁና።

“ከአምላክ ጋር አብሮ የሚሠራ” ማለትም ሊሆን ይችላል።
ቃል በቃል “እንዳይዋልል።”


^  (ቲቶ 1:9) እንዲሁም ትክክለኛ* በሆነው ትምህርት ማበረታታትም* ሆነ ይህን ትምህርት የሚቃወሙትን መውቀስ ይችል ዘንድ የማስተማር ጥበቡን ሲጠቀም የታመነውን ቃል* በጥብቅ የሚከተል ሊሆን ይገባል።

ወይም “ጤናማ፤ ጠቃሚ።”
ወይም “አጥብቆ መምከርም።”
ወይም “እምነት የሚጣልበትን መልእክት።”


^  (1 ጢሞ. 3:1-3) ይህ ቃል እምነት የሚጣልበት ነው፦ የበላይ ተመልካች ለመሆን የሚጣጣር ሰው መልካም ሥራን ይመኛል። 2 ስለዚህ የበላይ ተመልካች የማይነቀፍ፣ የአንዲት ሚስት ባል፣ በልማዶቹ ልከኛ የሆነ፣ ጤናማ አስተሳሰብ ያለው፣* ሥርዓታማ፣ እንግዳ ተቀባይ፣ የማስተማር ብቃት ያለው፣ 3 የማይሰክር፣* ኃይለኛ ያልሆነ፣* ይልቁንም ምክንያታዊ የሆነ፣ የማይጣላ፣ ገንዘብ ወዳድ ያልሆነ፣

ወይም “ጥሩ የማመዛዘን ችሎታ ያለው።”
ቃል በቃል “ለወይን ጠጅ ያላደረ።”
ወይም “የማይማታ።” የግሪክኛው ቃል ሌሎችን መስደብንም ሊያመለክት ይችላል።


^  (መዝ. 144:1) እጆቼን ለውጊያ፣ ጣቶቼንም ለጦርነት የሚያሠለጥነው፣ ዓለቴ የሆነው ይሖዋ ይወደስ።



^  (መዝ. 92:14, 15) ባረጁ* ጊዜም እንኳ ማበባቸውን ይቀጥላሉ፤ እንደበረቱና* እንደጠነከሩ ይኖራሉ፤ 15 ይሖዋ ትክክለኛ እንደሆነ እያወጁ ይኖራሉ። እሱ ዓለቴ ነው፤ በእሱም ዘንድ ክፋት የለም።

ወይም “በሸበቱ።”
ቃል በቃል “እንደሰቡና።”


^ (ዘፍ. 17:1) አብራም ዕድሜው 99 ዓመት ሲሆን ይሖዋ ተገለጠለትና እንዲህ አለው፦ “እኔ ሁሉን ቻይ አምላክ ነኝ። በፊቴ ተመላለስ፤ እንከን* የሌለብህ መሆንህንም አስመሥክር።

ወይም “ነቀፋ።”


^ (ዳን. 7:9) “እኔም እየተመለከትኩ ሳለ ዙፋኖች ተዘጋጁ፤ ከዘመናት በፊት የነበረውም ተቀመጠ። ልብሱ እንደ በረዶ ነጭ፣ የራሱም ፀጉር እንደጠራ ሱፍ ነበር። ዙፋኑ የእሳት ነበልባል፣ መንኮራኩሮቹም የሚነድ እሳት ነበሩ።



^ (ኢሳ. 40:28) ይህን አታውቅም? ደግሞስ አልሰማህም? የምድር ዳርቻዎች ፈጣሪ የሆነው ይሖዋ ከዘላለም እስከ ዘላለም አምላክ ነው። እሱ ፈጽሞ አይደክምም ወይም አይዝልም። ማስተዋሉ አይመረመርም።*

ወይም “ሊደረስበት አይችልም።”


^ (ኢሳ. 64:8) አሁን ግን ይሖዋ ሆይ፣ አንተ አባታችን ነህ። እኛ ሸክላ ነን፤ አንተም ሠሪያችን ነህ፤* ሁላችንም የእጅህ ሥራ ነን።

ወይም “ያበጀኸንም አንተ ነህ።”


^ (ኢዮብ 36:22) እነሆ፣ አምላክ በኃይሉ ከፍ ከፍ ብሏል፤ እንደ እሱ ያለ አስተማሪ ማን ነው?



^ (ኢሳ. 30:20) ይሖዋ የጭንቀትን ምግብና የጭቆናን ውኃ ቢሰጥህም እንኳ ታላቁ አስተማሪህ ከእንግዲህ ራሱን አይሰውርም፤ በገዛ ዓይኖችህም ታላቁን አስተማሪህን ታያለህ።



^ (መዝ. 23:1) ይሖዋ እረኛዬ ነው። የሚጎድልብኝ ነገር የለም።








የመጽሐፍ ቅዱስ አገላለጽ

እምነት አለህ?





ይሖዋን ማስደሰት ከፈለግን እምነት ሊኖረን ይገባል። ይሁንና መጽሐፍ ቅዱስ “እምነት ሁሉም ሰው የሚኖረው ነገር አይደለም” ይላል። (2 ተሰ. 3:2) እዚህ ላይ ሐዋርያው ጳውሎስ እየተናገረ ያለው እያሳደዱት ስላሉት ‘መጥፎና ክፉ ሰዎች’ ነው። ሆኖም ስለ እምነት የተናገረው ሐሳብ የሚሠራው ለእነዚህ ሰዎች ብቻ አይደለም። አንዳንዶች ሁሉንም ነገር የፈጠረ አምላክ መኖሩን የሚያሳየውን ግልጽ ማስረጃ ሆን ብለው ይክዳሉ። (ሮም 1:20) ሌሎች ደግሞ ከሰዎች የበለጠ ኃይል ያለው አካል መኖሩን እንደሚያምኑ ይናገሩ ይሆናል። ሆኖም ይህን ማመን ብቻውን ይሖዋን ለማስደሰት በቂ አይደለም።

ይሖዋ መኖሩንና ጠንካራ እምነት ላላቸው ሰዎች ወሮታ ከፋይ መሆኑን እርግጠኛ ልንሆን ይገባል። (ዕብ. 11:6) እምነት የአምላክ ቅዱስ መንፈስ ፍሬ አንድ ገጽታ ነው። አንድ ሰው መንፈስ ቅዱስን ለማግኘት ወደ ይሖዋ መጸለይ አለበት። (ሉቃስ 11:9, 10, 13) ይህን መንፈስ ለማግኘት የሚረዳን አንዱ ወሳኝ ነገር በመንፈስ መሪነት የተጻፈውን የአምላክን ቃል ማንበብ ነው። ከዚያም ባነበብነው ነገር ላይ ማሰላሰልና ያገኘነውን ትምህርት በሥራ ላይ ለማዋል ጥረት ማድረግ እንችላለን። እንዲህ ካደረግን የይሖዋ መንፈስ እሱን የሚያስደስት ዓይነት እምነት እንዳለን በሚያሳይ መንገድ ሕይወታችንን ለመምራት ይረዳናል።











^ (2 ተሰ. 3:2) ደግሞም ከመጥፎና ከክፉ ሰዎች እንድንድን ጸልዩልን፤ እምነት ሁሉም ሰው የሚኖረው ነገር አይደለምና።



^ (ሮም 1:20) የማይታዩት ባሕርያቱ ይኸውም ዘላለማዊ ኃይሉና አምላክነቱ ዓለም ከተፈጠረበት ጊዜ አንስቶ በግልጽ ይታያሉ፤ ምክንያቱም ባሕርያቱን ከተሠሩት ነገሮች ማስተዋል ይቻላል፤ ስለሆነም የሚያመካኙበት ነገር የላቸውም።



^ (ዕብ. 11:6) በተጨማሪም ያለእምነት አምላክን በሚገባ ደስ ማሰኘት አይቻልም፤ ወደ አምላክ የሚቀርብ ሁሉ እሱ መኖሩንና ከልብ ለሚፈልጉትም ወሮታ ከፋይ መሆኑን ማመን ይኖርበታልና።



^ (ሉቃስ 11:9, 10) ስለዚህ እላችኋለሁ፣ ደጋግማችሁ ለምኑ፣ ይሰጣችኋል፤ ሳታሰልሱ ፈልጉ፣ ታገኛላችሁ፤ ደጋግማችሁ አንኳኩ፣ ይከፈትላችኋል። 10 ምክንያቱም የሚለምን ሁሉ ይሰጠዋል፤ የሚፈልግ ሁሉ ያገኛል፤ የሚያንኳኳም ሁሉ ይከፈትለታል።



^ (ሉቃስ 11:13) ታዲያ እናንተ ክፉዎች ሆናችሁ ሳለ ለልጆቻችሁ መልካም ስጦታ መስጠት ካወቃችሁ በሰማይ ያለው አባትማ ለሚለምኑት መንፈስ ቅዱስን እንዴት አብልጦ አይሰጣቸው!”

^ ***sjj መዝ. 28 የይሖዋ ወዳጅ መሆን***
መዝሙር 28
የይሖዋ ወዳጅ መሆን
(መዝሙር 15)
1. ያንተ ወዳጅ ማን ነው?
በድንኳንህ ’ሚያድረው?
በደንብ የሚያውቅህ፣ የምታምነው፣
ያንተ ወዳጅ ማን ነው?
ቃልህን የሚወድ፣
የሚታመንብህ፣
ጥሩና ታማኝ የሆነ ሰው፣
ሕይወቱን ’ሚሰጥህ።
2. ያንተ ወዳጅ ማን ነው?
ዙፋንህ ’ሚቀርበው?
ደስ የምትሰኝበትና
በስም የምታውቀው?
ስምህን ’ሚያወድስ፣
ቃልህን ’ሚጠብቅ፣
ሁሌም ሐቀኛ የሆነ ሰው፣
ከመዋሸት ’ሚርቅ።
3. የሚያስጨንቀንን
በጸሎት ስንነግርህ፣
’ሚያስፈልገንን ታሟላለህ፤
ስቦናል ይህ ፍቅርህ።
ሁሌም ያንተ ወዳጅ
መሆን ያጓጓናል፤
ከዚህ የሚበልጥ ወዳጅነት
ከወዴት ይገኛል?
(በተጨማሪም መዝ. 139:1⁠ን እና 1 ጴጥ. 5:6, 7⁠ን ተመልከት።)



^ ***sjj መዝ. 32 ከይሖዋ ጎን ቁም!***
መዝሙር 32
ከይሖዋ ጎን ቁም!
(ዘፀአት 32:26)
1. ግራ ገብቶን ነበር እጅግ አዝነን፣
በሐሰት ትምህርቶች ተተብትበን፤
ስለ አምላክ መንግሥት ስንሰማ ግን
ፈነደቀ ልባችን።
(አዝማች)
ከይሖዋ ጎን ቁም፤ ተደሰት በሱም።
ከቶ አይተውህም፤ ሂድ በሱ ብርሃን።
የሰላም ምሥራች፣ አብስር ለሰዎች።
ይስፋፋ መንግሥቱ፤ ይታይ እድገቱ።
2. ባንድነት ከይሖዋ ጎን ቆመን
ለሰዎች ምሥራች እንሰብካለን።
ሰዎች መርጠው ካምላክ ጎን ’ንዲቆሙ
ግብዣው ይቅረብ ለሁሉ።
(አዝማች)
ከይሖዋ ጎን ቁም፤ ተደሰት በሱም።
ከቶ አይተውህም፤ ሂድ በሱ ብርሃን።
የሰላም ምሥራች፣ አብስር ለሰዎች።
ይስፋፋ መንግሥቱ፤ ይታይ እድገቱ።
3. አንፈራም የሰይጣንን ጥቃት።
በአምላክ ላይ አለን ሙሉ እምነት።
አነስተኛ ቢሆንም ቁጥራችን፣
ይሖዋ ነው ኃይላችን።
(አዝማች)
ከይሖዋ ጎን ቁም፤ ተደሰት በሱም።
ከቶ አይተውህም፤ ሂድ በሱ ብርሃን።
የሰላም ምሥራች፣ አብስር ለሰዎች።
ይስፋፋ መንግሥቱ፤ ይታይ እድገቱ።
(በተጨማሪም መዝ. 94:14⁠ን፣ ምሳሌ 3:5, 6⁠ን እና ዕብ. 13:5⁠ን ተመልከት።)









^ ***sjj መዝ. 24 ኑ! ወደ ይሖዋ ተራራ***
መዝሙር 24
ኑ! ወደ ይሖዋ ተራራ
(ኢሳይያስ 2:2-4)
1. እዩ አሻግራችሁ
እጅግ ከፍ ካለው ጋራ፤
ዛሬም ይታያል ልቆ
የአምላክ ተራራ።
ሕዝቦች ከሩቅ መጡ፤
ካለም ዳርቻ ሁሉ።
‘ኑና ላምላክ ተገዙ’
እየተባባሉ።
ቃሉ ተፈጽሟል፤
ታናሹ ብሔር ታላቅ ሆኗል።
ይሖዋ ባርኮናል፤
እድገታችን ይህን ያሳያል።
ብዙዎች ጎርፈዋል፤
ከአምላክ ጎን ቆመዋል።
ታማኝ ይሆናሉ፤
ለአምላክ ቃል ገብተዋል።
2. ሄደን እንድንሰብክ
ጌታ ’የሱስ አዞናል።
ያምላክ መንግሥት ምሥራች
ለሁሉም ተዳርሷል።
’የሱስ ንጉሥ ሆኗል፤
‘ከኔ ጎን ቁሙ’ ይላል።
ትሑት የሆነ ሁሉ
ይመራ በቃሉ።
የእጅግ ብዙ ሕዝብ
ቁጥር መጨመር ያስደስታል!
ሁላችን ስላምላክ
የመመሥከር መብት አግኝተናል።
ድምፃችን ከፍ ይበል፤
ሰውን ሁሉ እንጥራ፤
ጸንቶ ወደሚኖረው
የአምላክ ተራራ።
(በተጨማሪም መዝ. 43:3⁠፤ 99:9⁠ን፣ ኢሳ. 60:22⁠ን እና ሥራ 16:5⁠ን ተመልከት።)



^ ***sjj መዝ. 39 በአምላክ ዘንድ ጥሩ ስም ማትረፍ***
መዝሙር 39
በአምላክ ዘንድ ጥሩ ስም ማትረፍ
(መክብብ 7:1)
1. በ’ያንዳንዱ ቀን፣ በዕድሜያችን ዘመን፣
ጥሩ ስም ማትረፍ ነው ፍላጎታችን።
ብናደርግ ባምላክ ፊት መልካም የሆነውን፣
ልቡን ማስደሰት እንችላለን።
2. ዝና ለማግኘት ብንደክም፣ ብንጥር፣
ዓለም ቢወደን፣ ቢሰጠንም ክብር፣
አይረባም ከንቱ ነው፤ ካምላክ ያርቀናል።
በፊቱ ሞገስ ያሳጣናል።
3. በይሖዋ ’ምላክ የሕይወት መጽሐፍ፣
እንፈልጋለን ስማችን እንዲጻፍ።
ባምላክ እንታመን፤ ለእውነት እንቁም፤
መልካም ስም ይዘን ለዘላለም።
(በተጨማሪም ዘፍ. 11:4⁠ን፣ ምሳሌ 22:1⁠ን፣ ሚል. 3:16⁠ን እና ራእይ 20:15⁠ን ተመልከት።)









^ ***w73 9/15 pp. 570-574 ‘I Consulted Neither Flesh nor Blood’***
‘I Consulted Neither Flesh nor Blood’
As told by Emile Schrantz
AS I look back over the many years spent in serving Jehovah, one fact is outstanding: “I did not go at once into conference with flesh and blood.” I feel that those words of the Christian apostle Paul at Galatians 1:16 can apply to me too. Why so? Because right at the beginning of my Christian course, as well as so many times in my life, ‘I consulted neither flesh nor blood’ but God and his Word.
As a youth, however, I knew very little about God. I grew up in the northern part of the Grand Duchy of Luxembourg, called Ösling; we were saturated with superstition. For example, prayers were offered to ‘Saint’ Albin to protect cows from sickness and to ‘Saint’ Celsius to prevent accidents and horse diseases. We even prayed to a ‘saint’ for the protection of pigs.
My father, who was very religious, had cultivated in me the desire to become a priest. I had already served as altar boy during Mass. However, the events following the first world war had shaken his confidence in the priests. As for myself, I had been told that when I took my first Communion at twelve years of age, God would draw nearer to me and it would be the most wonderful day of my life. Yet despite thorough preparation, that day brought me only a sense of emptiness. The same disillusionment took place at my confirmation; I did not detect even the slightest manifestation of the holy spirit, as I had been promised. I no longer had the desire to become a priest.
Years passed, and I took to heavy drinking, led astray by friends. But around 1930, I made it a habit to visit one of my brothers every Sunday. Very often we discussed the days of our youth, and we would talk about the disappointment we felt about being ignorant of God and his purposes. We would speak about the Bible, which we had never seen and which the priest alone seemed to possess. Many times my brother said: “If God has nothing else to tell us than what the priest teaches, then He doesn’t exist.” He would add the words: “If only we could get hold of a real Bible!” Up until then I had been able only to consult flesh and blood. If only I could have the Bible and see directly what came from God!
CONSULTING GOD BY MEANS OF HIS WORD
A few days after we had made such a reflection in 1933, a man came to the door of my brother’s home. He was a Bible student, one of Jehovah’s witnesses. He spoke about Bible prophecies. Immediately my brother asked him where he could obtain a copy of the Bible. “I can bring you one this very evening,” the man replied.
That very evening he came back with two copies of a Catholic translation of the Bible, together with several booklets to aid one in studying the Bible. The following Sunday my brother came to me with his face beaming. “God has answered us,” he said. “We have the Holy Bible!” Having the Bible was like having fire in our hands; it fascinated us.
That day I continued to read the Bible until very late at night. The Bible booklets that the man left, which were entitled “Judgment,” “Freedom for the Peoples,” “Where Are the Dead?” and “Heaven and Purgatory,” also impressed me.
As a result of what I read, I stopped heavy drinking with my friends. These then turned against me, speaking slanderously about me. Indeed flesh and blood were fighting against me, but Jehovah had now entered my life by means of his Word, the Bible, and he was victorious.
My brother died several weeks later, victim of an accident at work, and so I lost the one who could have been my close companion in God’s truth. I needed others in whom I could confide. So I began seeking true friends, those who consulted Jehovah, but they were not so near at hand. They met together at Athus for Bible study, and this meant a trip of about sixteen miles (twenty-five kilometers) from where I lived, at Clemency. I attended meetings as often as my work permitted.
In 1935 there was a one-day assembly in Brussels. On the eve of the assembly, Brother Delaunoy of the Paris office of the Watch Tower Society gave the baptismal talk, and the baptism took place in a bathtub in the cellar of the Society’s branch office. I was among those baptized. The next day I gladly took part in the field service, and in the afternoon about two hundred persons, of many different nationalities, were in attendance.
ALONE, FACING AN IMPORTANT DECISION
World conditions reached fever pitch as World War II approached. The neutral and uncompromising stand of Jehovah’s witnesses caused opposition to increase. I was speaking with ever-increasing boldness about God and his purposes, but this brought me opposition and difficulties. In 1935 I had to make a decision: either to close my mouth and keep my job in a bakery or speak with boldness and lose it. I made my choice without consulting parent or friend or even other Witnesses. In any case, there were none nearby in whom I could have confided. I had Jehovah and his Word. I had decided to devote myself entirely to his Word and to continue as long as I had bread and water.
So, I wrote to the Watch Tower Society’s branch office, applying to become a pioneer minister, or full-time preacher of God’s Word. A few weeks later I left the Grand Duchy of Luxembourg to preach in the adjacent province of Luxembourg (Belgium). Alone and by bicycle, I covered all the wooded plateau region called the “Ardennes,” having confidence in Jehovah. The region was rough and the people were in spiritual darkness. Not many families were inclined to receive me, but in time three or four opened their homes to offer me temporary lodging from time to time.
In 1937 the Society provided me with a ministerial companion. We were assigned to preach the good news in Antwerp, a large Belgian town. With the help of my companion, André Wozniak, I learned to live economically and to be content with bare necessities, to stay in the full-time ministry. We were able to live at that time on ten Belgian francs (20c) a day, staying healthy and happy. We were joyful in Jehovah’s service.
Preaching God’s truth in Antwerp was not without problems, because the clergy took note of our untiring activity and tried to stop it by means of the police. The scenario was always the same: The police arrested us on the ground that we were peddling without a license. Generally, after explaining the legality of our preaching mission, the case was shelved, but we had opportunity to give a witness about God’s kingdom before various authorities.
The invasion of Belgium by the Nazis in 1940 brought an end to our freedom to preach God’s Word openly. During the first days of the war, I went to the Society’s branch office in Brussels to pick up several cartons of Bible publications to prevent them from being confiscated. These were to prove to be very useful to us later on.
DURING THE GERMAN OCCUPATION
Soon the Gestapo, the Nazi secret police, began to hunt us down. My companion had been appointed as zone overseer to visit the congregations to upbuild them. The Gestapo tried to capture him, and one day, during my absence, they came to my lodging. The proprietress, a recently baptized sister in God’s truth, was warned that she would be imprisoned if she did not tell the police when I returned. When I arrived home, she told me what had happened. I asked her to let me go and warn my Christian brothers and then I would come back. I warned quite a number of families, left a carton of Bible publications in a safe hideaway and then returned, knowing what to expect.
I had no one to give me counsel as to just what to do. But I wanted to keep my word and not create any problems for the new Witness. The Gestapo came and arrested me. They questioned me about the whereabouts of my companion. I told them he had gone to see his “family.” My questioner seemed to find my reply reasonable. Next, they showed me lists containing names of Witnesses and they wanted to know their whereabouts. I chose to talk about the names of those who were either dead or had left the country. As for other names, I said that I knew many by sight but not by name. After a four-day detention in Antwerp, I was transferred to a prison in Brussels.
The Gestapo decided that I would not be released until I gave information leading to the arrest of my companion. However, after forty days I was freed. During all the questioning by the Gestapo, I appreciated so much the knowledge of God and his Word that I had gained, because I had to make many important decisions, without taking counsel with flesh and blood.
Upon my release, I decided it was more prudent to leave that region where I was closely watched. I returned to the Ardennes. From then on and until the end of the war, I was assigned various tasks: Circuit overseer, translator and carrier of underground printing matter (we printed The Watchtower in French, Flemish, German, Polish, Slovenian and sometimes Italian). It was always risky and so we had to be continually on the alert, ready to make quick decisions. At such times, a person senses more than ever his entire dependence upon Jehovah and the need to lean on Him step by step; and this is what I did. I was accustomed to seeking counsel from Him in prayer, and it was never in vain that I asked for help.
Since I had no work permit, required by the German authorities, I ran the risk of being deported to Germany to do forced labor. An indication on my identity card, however, enabled me more than once to escape from a predicament. My profession was listed as “missionary.” Thus, once when I was caught up in a military checkup while carrying forbidden Bible literature, a soldier asked me for my work permit. I replied that I had no need of one as I was a missionary and so was exempt. Another soldier agreed that I had no need of a work permit. Then he asked me what I was carrying. It was the Bible study aid entitled “Children,” printed underground in Brussels. I told him it was a religious book, drawing his attention to the Bible citations, and he was satisfied.
I was unable to obtain food ration stamps from the authorities because I could not risk registering at any Town Hall in Belgium. However, I did not starve, because the love of my Christian brothers was remarkable. Although they themselves had only the bare necessities of life, they made sacrifice of some ration stamps, handing them over to the Witnesses responsible for collecting them on behalf of their Christian brothers who were hiding from the Gestapo. A nice carrot with a piece of bread, and I was satisfied as regards my dinner. I had cultivated the attitude expressed by the apostle Paul: “I have learned, in whatever circumstances I am, to be self-sufficient.” (Phil. 4:11) Lodgings were varied; sometimes they were in the hay, on a straw mattress on the ground or on a bench at the railroad station.
My bicycle was always the safest means of transport because I could more easily avoid crowds and search parties. Of course, trips of sixty miles (100 kilometers) or more were not always easy, especially in the Ardennes during bitter winters on snow- or ice-covered roads. But we had much joy in carrying spiritual food to our Christian brothers, and their appreciation greatly rewarded us for the difficulties and risks incurred. Jehovah blessed the efforts of his people, because, from a hundred that we were in Belgium in 1940, we grew to more than 600 by the end of the war.
NO LONGER UNDERGROUND
After the end of the occupation, I was given the task of helping to reorganize the congregations of Jehovah’s people. When this reorganization work was completed, I was invited to choose a region where no preaching work was being done, and to serve there as special pioneer minister. I chose the town of Arlon, a Jesuit stronghold, in the south of the Ardennes. I went there with just my bicycle, two suitcases and a portable phonograph for playing recorded Bible lectures.
I began to call on the people. Just at that time the magazine Consolation (now Awake!) published articles exposing the clergy. Needless to say, my activities put the town in a ferment, but I had been toughened by the war years and was determined to continue preaching. Progress was made, and finally an interested family offered their home for a group Watchtower study.
Quite a number of women in the area showed interest in having a Bible study. So, I asked a Christian sister, who was a widow and a full-time preacher, to help me with these Bible studies. We later were married, and she became my permanent companion in the ministry. At forty-five years of age, she learned to ride a bicycle to take care of her pioneer service. That continued to be our mode of transport until 1958. We were able to help many persons in this area, and today there is a prosperous congregation in that town, also another congregation nearby.
Later the Society assigned me to visit congregations as a circuit overseer. In addition to covering three Belgian provinces, it included the Grand Duchy of Luxembourg. Opposition was particularly severe in the Grand Duchy. The authorities made life hard for us, arresting us often. Each time our bicycles and book bags were confiscated. Our Christian brothers would then arrange other equipment for us and we started right in again. Finally the case was brought before the highest court of Luxembourg, and the decision was in our favor. All our confiscated possessions were returned.
Later we were invited to choose another area in which to preach, one where the need was greater. We chose Marche-en-Famenne, also in the Ardennes. We left for our assignment, confident that we would find lodging before nightfall. But we found nothing. So we returned to the railroad station, when suddenly we saw a lady coming toward us. She asked if we were the ones looking for lodging; she had just what we needed. Again we started from scratch.
As the years passed by, we were able to start Bible studies, but much perseverance was needed because eight years of hard work elapsed before our kitchen became too small to hold meetings. However, the foundation had been laid, and the congregation grew. So, in 1967, we were assigned to another area​—Aywaille and its surroundings, not far from Liège.
Once again we had the privilege of helping to build up a congregation from practically nothing. Finally the congregation became prosperous enough to be able to establish itself on suitable premises during 1972.
At the beginning of 1971, my wife’s health suddenly declined. She was unrelentingly stricken with cancer. She had been my faithful companion for twenty-five years, sharing with me the afflictions and sacrifices in order that the light of God’s truth could shine in Luxembourg.
As with the apostle Paul, who had passed through many difficulties but who was conscious of Jehovah’s approval, I am happy to have been in the full-time ministry so many years. I have no regrets about not having gone into conference with flesh and blood before making my decision to serve Jehovah with all my vital force. If I had to begin all over again, I would take my bicycle and set off to preach God’s Word just as I did in 1936. With liberality, Jehovah has cared for all my needs. My wish is to continue faithful to the task he has entrusted to me.












^ ***sjj መዝ. 7 ይሖዋ ኃይላችን***
መዝሙር 7
ይሖዋ ኃይላችን
(ኢሳይያስ 12:2)
1. ታላቅ ይሖዋ ብርታት፣ ኃይላችን፤
ባንተ ደስ ይለናል አዳኛችን።
ሰዎች ቢሰሙንም ባይሰሙንም፣
መመሥከራችንን አናቆምም።
(አዝማች)
ይሖዋ ’ምባችን፣ ብርታት፣ ኃይላችን፤
ስምህን ’ናስታውቅ ሌትና ቀን።
ሁሉን ቻይ ይሖዋ ተገናችን፣
መሸሸጊያችን ነህ፤ መከታችን።
2. ደስ ብሎናል፣ እውነትን አወቅን፤
ብርሃን አየን፣ ማስተዋል አገኘን።
ት’ዛዝህን ከቃልህ አውቀናል፤
ለመንግሥትህ ለመቆም መርጠናል።
(አዝማች)
ይሖዋ ’ምባችን፣ ብርታት፣ ኃይላችን፤
ስምህን ’ናስታውቅ ሌትና ቀን።
ሁሉን ቻይ ይሖዋ ተገናችን፣
መሸሸጊያችን ነህ፤ መከታችን።
3. እንታዘዝሃለን በደስታ፤
አንተ ብቻ ነህ የኛ አለኝታ።
ሊያጠቃን ቢነሳብንም ሰይጣን፣
እስከ ሞት ታማኝ እንድንሆን እርዳን።
(አዝማች)
ይሖዋ ’ምባችን፣ ብርታት፣ ኃይላችን፤
ስምህን ’ናስታውቅ ሌትና ቀን።
ሁሉን ቻይ ይሖዋ ተገናችን፣
መሸሸጊያችን ነህ፤ መከታችን።
(በተጨማሪም 2 ሳሙ. 22:3⁠ን፣ መዝ. 18:2⁠ን እና ኢሳ. 43:12⁠ን ተመልከት።)



^ ***sjj መዝ. 3 ኃይላችን፣ ተስፋችን፣ ትምክህታችን***
መዝሙር 3
ኃይላችን፣ ተስፋችን፣ ትምክህታችን
(ምሳሌ 14:26)
1. ይሖዋ ሆይ፣ ተስፋ ሰጠኸን፤
ከፍ አ’ርገን ’ምናየው።
ወደር የሌለው ተስፋ ነው፤
ዓለም ሁሉ ይስማው።
ሆኖም የሕይወት ውጣ ውረድ
አንዳንዴ ይከብደናል፤
የሰጠኸን ብሩህ ተስፋም
ይጨልምብናል።
(አዝማች)
ኃይላችን፣ ተስፋችን፣
ትምክ’ታችን ነህ።
ሁሌም ትደግፈናለህ።
ቃልህን ስንሰብክ
ልበ ሙሉ ነን፤
መታመኛችን አንተ ነህ።
2. አምላክ ሆይ፣ ችግር ሲያጋጥመን
እንዳንረሳ እርዳን፤
ከጎናችን እንደምትሆን፣
እንደምታጽናናን።
ይህን ስናስብ ደስ ይለናል፤
ኃይላችን ይታደሳል።
ስለ ስምህ ለመናገር
ድፍረት ይኖረናል።
(አዝማች)
ኃይላችን፣ ተስፋችን፣
ትምክ’ታችን ነህ።
ሁሌም ትደግፈናለህ።
ቃልህን ስንሰብክ
ልበ ሙሉ ነን፤
መታመኛችን አንተ ነህ።
(በተጨማሪም መዝ. 72:13, 14⁠ን፣ ምሳሌ 3:5, 6, 26⁠ን እና ኤር. 17:7⁠ን ተመልከት።)









^ ***sjj መዝ. 8 ይሖዋ መጠጊያችን ነው***
መዝሙር 8
ይሖዋ መጠጊያችን ነው
(መዝሙር 91)
1. ይሖዋ መጠጊያችን፤
ጽኑ መከታችን።
እንኑር ተረጋግተን፤
በጥላው ሥር ሆነን።
ታማኞቹን ይታደጋል፤
እናውቃለን ያድነናል።
ታማኝ ነው አምላካችን፤
ይሆናል መሸሸጊያችን።
2. ጎናችን ሺ ቢወድቁም፣
ብዙ ሰዎች ቢያልቁም፣
ቅኖች ግን ይድናሉ፤
ጻድቃን ይተርፋሉ።
ጥፋት እኛ ጋ አይቀርብም፤
አንፈራም፣ አንሸበርም።
አምላክ ይጠብቀናል፤
በክንፉም ይከልለናል።
3. በመንገድ ካለ ወጥመድ፣
አምላክ ያድነናል።
ፍላጻው አይጎዳንም፤
ጥፋት አይነካንም።
የሚያስፈራን ነገር የለም፤
ምንም አያሸብረንም።
ይሖዋ መጠጊያችን፤
የዘላለም ጠባቂያችን።
(በተጨማሪም መዝ. 97:10⁠፤ 121:3, 5⁠ን እና ኢሳ. 52:12⁠ን ተመልከት።)



^ ***sjj መዝ. 150 ትድኑ ዘንድ አምላክን ፈልጉ***
መዝሙር 150
ትድኑ ዘንድ አምላክን ፈልጉ
(ሶፎንያስ 2:3)
1. ብሔራት ዓመፁ፤
ባምላክ ልጅ ላይ ተነሱ።
የሰው አገዛዝ ያከትማል፤
ይሖዋ ፍርዱን ሰጥቷል።
ገዢዎች በቃቸው፤
ያምላክ መንግሥት ተራ ነው።
’የሱስ ጠላቶቹን ያደቃል፤
ጊዜውም በጣም ቀርቧል።
(አዝማች)
እንድታገኙ መዳንን
በ’ምነት ፈልጉት አምላክን።
ጽድቁን ፈልጉ፤
ታማኞች ሁኑ፤
ልዕልናውን ደግፉ።
ያኔ ክንዱን ታያላችሁ፤
ሲታደጋችሁ።
2. ምሥራቹ ላለም
እየተሰበከ ነው፤
እኛ ግብዣ ’ናቀርባለን፤
ምርጫው ግን የነሱ ነው።
ፈተናው ቢከብድም
በፍርሃት አንዋጥም።
ይሖዋ ሕዝቡን ይጠብቃል፤
ስንጮኽ ይሰማናል።
(አዝማች)
እንድታገኙ መዳንን
በ’ምነት ፈልጉት አምላክን።
ጽድቁን ፈልጉ፤
ታማኞች ሁኑ፤
ልዕልናውን ደግፉ።
ያኔ ክንዱን ታያላችሁ፤
ሲታደጋችሁ።
(በተጨማሪም 1 ሳሙ. 2:9⁠ን፣ መዝ. 2:2, 3, 9⁠ን፣ ምሳሌ 2:8⁠ን እና ማቴ. 6:33⁠ን ተመልከት።)

